
))ئەگەر لە ناوچەی رۆژهەڵاتی ناوەڕاس������تیش بڕوانین، دەبینین تەحەددیگەلێكی مەترسیدارتر سەریانهەڵداوە كە 
بوونەتە هەڕەشە بۆ سەر بوونی زۆرێك لەو دەوڵەت و سیستمانەی پێشتر پێیان ئاشنا بووین. پتر لە سێ ساڵە شەڕ 
لە س������ووریادا لە كەف و كوڵدایە، بە سەدان هەزار كەس قوربانی داوە و بە ملیۆنەها كەسی ناچار كردووە ماڵ و 
حاڵی خۆیان جێبهێڵن. ئێستا پریشكی ئاگری ئەو شەڕە لە پەلكێشان و پەلهاویشتندایە بۆ ناوچەكە، كە زەمینەی 
رەخس������اند بۆ راگەیاندنی دەوڵەتی ئیس������امی و زیاتر بووە هۆی لێكترازان و لەبەریەك هەڵوەش������انی سیستمەكان 
لە ناوچەكەدا. ئەو سیس������تمانەی لە رۆژهەڵاتی ناوەڕاستدا بنیات نراون، بناغەیەكی فشەڵ و لەرزۆكیان هەیە، 
هیچ ش������وێنێكی ئەم جیهانە نییە بە چەشنی رۆژهەڵاتی ناوەڕاس������ت بەرەو هەرەسهێنان و لەبەریەك هەڵوەشانی 
سیس������تمەكەی ملی رێی گرتبێتەبەر، ئێستا خۆری ئەو سیس������تمە بەرەو ئاوابوون دەچێت. سنوورەكان دەسڕێنەوە، 
ئاس������ۆی هیچ سیس������تمێكی نوێش لە ئاس������ۆدا دەرنەكەوتووە، مشتومڕێك هەیە لەس������ەر رۆڵ و سەركردایەتی و 
بەرپرسیارێتیەكانی ئەمریكا لەو روودا و پەرەسەندنانەی لە جیهاندا دەگوزەرێت. ئایا دەستڕۆیشتوویی ئەمریكا پتر 
لە پاشەكشە و داكشاندایە؟ یاخود ئەمریكا هەموو كار و كۆششێكی كردووە بۆ بەجێگەیاندنی بەرپرسیارێتییەكانی 
سەر ش������انی؟ جۆن مەكین دەڵێت: »كاتێك بە ناوچە جیاجیاكانی جیهاندا گەشت دەكەین، كۆدەنگییەك دەبیستم 
لە بارەی ئەوەی ئەمریكا لە پاشەكشەدایە، هەروەها دەستڕۆیشتوویی ئەمریكا لە داكشاندایە«، بەڵام جۆن كیری 
ساڵی پار لەم كۆنفڕانسە گوتی: »ناتوانم بیر لە شوێنێكی جیهان بكەمەوە كە تێیدا ئێمە پاشەكشە بكەین، یەك 
ش������وێنیش نییە. من پێتان دەڵێم ئەمە بە هەڵەداچوونێكی ئاشكرایە و ئەو راستییەی ئەمە رەتدەكاتەوە ئەوەیە كە 
ئێم������ە لە جیهاندا هەموو كارێك ئەنجام دەدەین كە لە دەس������تمان بێت.« ب������ەڵام ئەم دەنگی دڵەڕاوكێیە لە جیهاندا 
دەبیس������ترێت، هاوپەیمانەكانی رۆژهەڵاتی ناوەڕاستیش بەتایبەتی گوزارش������تیان لە نیگەرانی خۆیان كردووە كە 

ئەمریكا پابەندبوونی نییە و لە ئاست بەرپرسیارێتیەكانیدا نییە و خۆی دوورەپەرێز گرتووە.((
راپۆرتی كۆنفڕانسی ئاسایش لە میۆنیخ
شوباتی 2015

 بۆچی لە میۆنیخ كێشەی ئۆكڕانیا
پێش تیرۆریستانی داعش كەوت؟

لە  دوای بەریتانیا، )ئەڵمانیا و فەرەنس������ا( دوو دەوڵەتە 
گەورەكەی ناو یەكێتی ئەوروپان، تێڕوانینی ئەم دەوڵەتە 
لە ناو ناتۆ، هەروەها لەسەر ئاستی سیاسەتی جیهانیش 
ت������ا رادەیەكی زۆر لە تێڕوانین������ی ئەمریكا و بەریتانیا 
جیاوازە، ئەمەش بەو مانای������ەی تێڕوانین و بۆچوونی 
فەرەنس������ا و ئەڵمانیا بۆ چارەس������ەركردنی كێشەكان لە 
تێڕوانینی ئەمریكا و بەریتانیا جیاوازە، هەر بۆ نموونە 
لە ساڵی 2003 بۆ شەڕی ئازادكردنی عێراق، فەرەنسا 
و ئەڵمانیا نەیانهێشت ش������ەڕەكە بكەوێتە ژێر چەتری 
رێكخراوی گش������تی نەتەوە یەكگرت������ووەكان، بەڵام لە 
شەڕی ئەفغانس������تان لە 2003 و دەر كردنی عێراق لە 
كوەیت لە س������اڵی 1991، لەگەڵ ئەمریكا و بەریتانیا 
هاودەنگ بوون، لە ئێستاش������دا لەسەر پرسی تیرۆر و 
نەهێشتنی دەوڵەتی ئیسامی داعش، لەگەڵ ئەمریكا 
و بەریتانی������ا هاودەنگن و ش������ەڕی هاوپەیمانانی دژی 
تیرۆریس������تانی داعش لە ژێر چەتری نێودەوڵەتیدایە و 
بڕیاری ئەنجوومەنی ئاشایش������ی لە پش������تەوەیە، بەڵام 
لەسەر پرس������ی داگیركردنی كریما كە هەرێمێكی سەر 
بە ئۆكڕانیا بوو لەلایەن هێزی س������ەربازی رووس������یاوە، 
ژەنڕاڵەكانی ناتۆ بەشی زۆریان بۆچوونیان بەو جۆرەیە 
پەنابردن بۆ بژاردەی سەربازی بۆ وەدەرنانی رووسیا لە 
كریما، شەڕێكی خوێناوی لێدەكەوێتەوە، بەڵام ژەنڕاڵە 
ئەمریكیی������ەكان پێیانوایە ئەگ������ەر نەتوانرا بە رێكاری 
دیپلۆماتی كێش������ەكە چارەسەر بكرێت، ئەوا دەبێت بیر 
لە هەم������وو هۆكار و میكانیزمێك������ی دیكە بكرێتەوە، 
هەر ئ������ەم جیاوازییەش لە بۆچوونەكانی نێوان ئەمریكا 
لەلایەك و فەرەنسا و ئەڵمانیا لە لایەكی دیكە وایكرد، 
)مێركل(ی راوێژكاری ئەڵمانیا و )هۆلاند(ی سەرۆكی 
فەرەنسا، پێش دەستپێكی كۆنفڕانسی پەنجاویەكەمینی 
میۆنی������خ بۆ ئاس������ایش لەگەڵ )فادمێ������ر پۆتین(�ی 
سەرۆكی رووس������یا كۆبوونەوە بۆ ئەوەی كێشەی كریما 
بە ئاش������تی چارەس������ەر بكرێت. ئەم چوونەی مێركل و 
هۆلاند، ئەگەر ل������ە رەهەندێكی دیكەوە بیخوێنینەوە و 
بەو پێیەی كە لە ئەولەوییەتی بەرنامەی كۆنفڕانس������ی 
ئاسایش������ە لە میۆنیخ، ئەوەمان بۆ ئاش������كرا دەكات كە 
سیستمی جیهانی دوای شەڕی سارد، چیتر ناتوانێت 
بە دەستێوەردانی سەربازی بپارێزرێت، بۆیە بە ناچاری 
دەوڵەتانی ناتۆ دەبێت پەنا بۆ رووسیا بەرن بۆ ئەوەی بە 
شێوەی دیپلۆماتی و ئاشتییانە كێشەی لكاندنی كریما 
بە رووس������یاوە چارەس������ەر بكەن، ئەم چارەسەرە لەگەڵ 

ئ������ەوەی كاریگەری بۆ س������ەر باڵانس������ی هێزی دوای 
ش������ەڕی سارد و ئاسایش و س������ەقامگیریی دەوڵەتانی 
یەكێتی ئەوروپا هەیە، لە هەمانكاتدا دەستپێكردنەوەی 
شەڕێكی دیكەی ساردە لە فۆرمێكی جیاوازدا، بەڵام 
ئەمە دیفاكتۆی ئێستای جیهانە و دەبێت هەڵوەستەی 
لەس������ەر بكرێت، بەهەر لایەكدا كێشەی كریما چارەسەر 
بكرێت، جاڕی كۆتایی هاتنی سیستمی دوای شەڕی 

ساردە، لەبەر ئەم هۆكارانە:
1. ئەگەر وەك فەرەنس������ا و ئەڵمانیا هەوڵی بۆ دەدەن، 
كێشەی كریما بە ئاش������تی چارەسەر بكەن، ئەوا ئەمە 
خۆی لە خۆیدا كۆتایی هاتنە بە سیس������تمی جیهانی 
دوای شەڕی س������ارد، لە بەر ئەوەی بەپێی بنەماكانی 
سیس������تمی نوێی جیهان، هیچ وڵاتێ������ك بۆی نییە بە 
دەستێوەردانی سەربازی سنوورەكان پێشێل بكات، بەڵام 
رووسیا بە دەستێوەردانی س������ەربازی ئەمەی كردووە و 

هەتا ئێستا جیهان نەیتوانیوە راستی بكاتەوە.
2. ئەگ������ەر وەك ژەنڕاڵە س������ەربازییەكانی ئەمریكا لە 
میۆنی������خ ئاماژەیان پێكردووە، هەوڵ������ە دیپلۆماتییەكان 
س������ەركەتوو نەب������وو، وەك خۆی������ان دەڵێ������ن )هەم������وو 
میكانیزم������ەكان( بژاردەی بەردەس������ت دەب������ن، گریمان 
یەكێك لە بژاردەكان پەنابردن بۆ هێزی س������ەربازی بێت، 
پرسیار لێرەدا ئەوەیە: هەر هێرشێك بكرێتە سەر رووسیا، 
ش������ەرعییەتی نێودەوڵەتی نابێت، لەبەر ئەوەی رووسیا 
ئەندامی هەمیش������ەیی ئەنجوومەنی ئاشایشی جیهانە 
و هی������چ بریارێك لە دژی ئەو دەرناچێت، با گریمانەی 
ئەوە بكەین ئەگەر دەوڵەتانی ناتۆ هێرش بكەنە س������ەر 
ناتۆ چی روودات؟ بێگوم������ان بێجگە لەوەی نازانرێت 
ئاكامی ش������ەڕەكە چ������ۆن دەبێت و كەس������یش ناتوانێت 
پێش������بینی بكات، لە هەمانكات������دا رێكخراوی نەتەوە 

یەكگرتووەكانیش كۆتایی دێت.
لەمەوە ئەگەر س������ەرنج بدەین هەست دەكەین ئایندەی 
ئاسایش لە جیهاندا لە بەردەم مەترسییەكی گەورەدایە، 
ل������ە لای������ەك رووس������یا بنەماكان������ی ئەو سیس������تمەی 
پێشێلكردووە، لەلایەكی دیكە گرووپی غەیرە دەوڵەتی 
وەك تیرۆریس������تانی داعش ل������ە دوو دەوڵەتدا )عێراق و 
سوریا( خەلافەتی ئیسامییان راگەیاندووە. تیرۆریستان 
لە پاكس������تان تا نەیجیریا سیستمی جیهانییان خستۆتە 
مەترس������ییەوە، بۆیە لەم روانگەی������ەوە بەپێی بەرنامەی 
كۆنفڕانسی ئاسایش لە میۆنیخ، چارەسەركردنی كێشەی 
ئۆكڕانیای خس������تۆتە ئەولەوییەت بۆ ئەوەی رووسیاش 
هەوڵەكانی خۆی بخاتە پاڵ هەموو هەوڵەكانی جیهان 

و مەترسی تیرۆریستان بڕەوێننەوە.

پێش ئەوەی سەرۆك مسعود 
بارزانی بگاتە سەر خاكی 
ئەڵمانیا، پەرلەمانی ئەو 

وڵاتە ئەو بڕیارەی پەسەند كرد 
كە راستەوخۆ هاوكاری هێزی 

پێشمەرگەی كوردستان بكات و 
سەرۆكی كوردستان وەك سەرۆكی 

دەوڵەتێك داوەتی كۆنفڕانسی 
میۆنیخ بۆ ئاسایش بكات

دووربینیی سەرۆك بارزانی 
دوای هێرشەكانی داعش بۆ سەر 
كوردستان لەو بڕیارە مێژووییە 

رەنگی دایەوە كە شەڕی 
سەرتاسەری مان و نەمانی دژی 
تیرۆریستانی داعش راگەیاند، 

هەر لە هەفتەی یەكەمی شەڕەكە 
پێش ئەوەی فڕۆكەكانی ئەمریكا 

بگەنە ئاسمانی كوردستان، 
ئاڕاستەی شەڕەكەی پێچەوانە 

كردەوەو مەخموور و دەوروبەری 
بێ هیچ یارمەتییەك ئازاد 

كرانەوە

هێزی تازەش وەك دەوڵەتی 
ئەمری واقیع دەركەوتوون كە 
توانای ئەوەیان هەیە لەناو 

ئەو تەحەددی و هەڕەشانەی لە 
ئێستا رووبەڕووی جیهان بۆتەوە 

بۆ پێناسەكردنەوەی ئازادی و 
بەها مرۆییەكان و لێبوردەیی و 
پێكەوەژیان، قوربانی بە گیانی 

رۆڵەكانی بدات

 ئایندەی ئاسایشی جیهان
پێویستی بە هاوپەیمانیی سەربازی و هەواڵگری هەیە

واڵفەنگ شینگەر سەرۆكی كۆنفڕانسی میۆنیخ كە بە 
فەرمی داوەتی س������ەرۆكی هەرێمی كوردستانی كردووە 
بۆ پەنجاویەكەمین كۆنفڕانس������ی میۆنیخ بۆ ئاسایش، لە 
پێش������ەكی ئەو راپۆرتەی بۆ كۆنفڕانسەكە ئامادە كراوە، 
نووس������یویەتی: »كاتێ������ك ئەم كۆنفڕانس������ە گرێدەدرێت، 
س������اڵێكی زۆر قورس لە پش������ت سیاس������ەتی ئاسایشی 
نێودەوڵەتییەوە بووە و ماوەی 12 مانگە كۆمەڵێك تەنگژە 
بە شێوەیەك پەرەیان سەندووە كە بوونە تەحەدا و مەترسی 
راس������تەقینە بۆ سەر ئاشتی و ئاسایشی نێودەوڵەتی، ئەم 
مەترس������ییانەش شێوازی دروس������تبوونیان بەو شێوەیە بوو 
كە زۆر لە بڕیار دروس������تكەران و شرۆڤەوانان پێشبینییان 

نەدەكرد رووبدەن«.
ئ������ەم قس������ەیەی س������ەرۆكی كۆنفڕانس������ی میۆنیخ بۆ 
ئاس������ایش، ئەو بەرنامەیە رووندەكاتەوە كە ئەم كۆنفڕانسە 
ئامانجیەتی، ئەویش ئەوەیە بۆچی ناتوانین پێش������بینی 
رووداوەكان بكەین و كاتێكیش روودەدەن ناتوانین پێش������یان 
پێبگری������ن؟ ئەمەش مانای ئەوەیە رەنگە كێش������ەكە هەر 
تەنها لە چۆنیەتی رووبەڕووبوونەوە و بەرەنگاربوونەوەی 
مەترس������ییەكاندا نەبێت، هێندەی ئەوەی لەوەدا بەرجەستە 
دەبێت كە ئێمە ناتوانین پێش������وەختە درك بە سەرهەڵدان و 

گەورەبوون و گەشەكردنی ئەو مەترسییانە بكەین! 
نزیكەی س������اڵێك بەر لە ئێستادا گرووپێكی تیرۆریستی 
ك������ە ئەو كاتە خۆیان ناو نابوو )داعش( تەنها كۆنتڕۆڵی 
فەللوجە و بەش������ێك لە )رومادی(یان كردبوو. لەلایەكی 
دیكەوە هەر س������اڵی  پار خۆپیش������اندەران بۆ ماوەی دوو 
مانگ لە )كێیڤ(�ی پایتەختی ئۆكڕانیا ناڕەزایەتییان 
دەردەبڕی، ئەم رووداوە بەلای زۆر كەسەوە بەو جۆرە سەیر 
دەكرا، بە ش������ێوەیەكی ئاشتییانە و تەوافوقی لەناوخۆی 
ئۆكڕانیا چارەس������ەر دەكرێت، بێگومان ئەم پێشبینییە وا 
دەرنەچ������وو، دەرەنجامی پێچەوانەش������مان بینی. ئایا لە 
بری هێوربوونەوە هەڵكش������انمان نەبین������ی؟ ئایا لە بری 
خامۆشبوونەوەی ئاگری كێشەكان، بڵێسەی ناكۆكییەكان 

بە تین و تاوێكی زیاترەوە بەرز نەبوونەوە؟
كەواتە ئەوەی ناوەڕۆكی كۆنفڕانسی میۆنیخ بۆ ئاسایش 
پێكدەهێنێت، ئەوەیە كە دەبێت جیهان لە 2015�ەوە هەموو 
تواناكانی خۆی لەودا چڕبكاتەوە كە نەك تەنها لەس������ەر 
ئاس������تی هاوپەیمانیی س������ەربازی، بەڵكو پێویستە ئەو 
هاوپەیمانییە فراوان بكرێت و ئاستی هاوپەیمانی ئەمنی 
و دەزگاكان������ی هەواڵگری بگرێتەوە، هەروەها دەبێت ئەو 
كارەكت������ەرە دەوڵەتییە دیفاكتۆیان������ەش بگرێتەوە كە هەتا 

ئێستا لە رێكخراوی گشتی نەتەوە یەكگرتووەكان ئەندام 
نین، ب������ەڵام پابەند بە یاس������ا نێودەوڵەتییەكانن و رێز لە 
بەهاكانی مرۆڤ و تەواوی مافەكانی مرۆڤ دەگرن، 
بۆ نموونە لە رۆژهەڵاتی ناوەڕاست باشووری كوردستان 

و لە رۆژهەڵاتی ئاسیا تایوان.
لە راپۆرتەكەی كۆنفڕانسی میۆنیخ ئاماژە بە قسەیەكی 
ساڵی پاری جۆن كیری وەزیری دەرەوەی ئەمریكا كراوە 
كە لە پەنجاهەمین  كۆنفڕانسی میۆنیخ كردوویەتی، كە 
گوتوویەتی: »ناتوانم بیر لە شوێنێكی جیهان بكەمەوە 
كە تێیدا ئێمە پاشەكش������ە بكەین، یەك ش������وێنیش نییە. 
م������ن پێتان دەڵێم ئەمە بە هەڵەداچوونێكی ئاش������كرایە و 
ئەو راس������تییەی ئەم������ە رەتدەكاتەوە ئەوەی������ە كە ئێمە لە 
جیهان������دا هەموو كارێك ئەنجام دەدەین كە لە دەس������تمان 
بێت«. لەبەرامبەر قسەكەی كیری، راپۆرتەكە ئاماژەی 
بە قس������ەیەكی جۆن مەكین سیناتۆری كۆماری كردووە 
كە ئەویش گوتوویەتی: »كاتێك بە ناوچە جیاجیاكانی 
جیهاندا گەش������ت دەكەین، كۆدەنگییەك دەبیس������تین لە 
بارەی ئ������ەوەی ئەمریكا ل������ە پاشەكش������ەدایە، هەروەها 
دەستڕۆیشتوویی ئەمریكا لە داكش������اندایە، ئەم دەنگی 
دڵەڕاوكێیە ل������ە جیهاندا دەبیس������ترێت، هاوپەیمانەكانی 
رۆژهەڵاتی ناوەڕاس������تیش بەتایبەتی، گوزارش������تیان لە 
نیگەرانی خۆیان كردووە كە ئەمریكا پابەندبوونی نییە و 
لە ئاس������ت بەرپرسیارێتییەكانیدا نییە و خۆی دوورەپەرێز 

گرتووە.«
 راپۆرتی كۆنفرانس������ی میۆنیخ بۆ ئاس������ایش، سەبارەت 
بە ئایندەی رۆژهەڵاتی ناوەڕاست و گۆڕینی نەخشەی 
سیاس������ی ناوچەی رۆژهەڵاتی ناوەڕاس������ت ئاماژەی بە 
قس������ەیەكی ڤۆڵكەر پێرسەس سەرۆكی سەنتەری بەرلین 
بۆ دیراس������اتی نێودەوڵەتی و ئاسایش دەكات و بەمجۆرە 
ش������رۆڤەی بارودۆخەكەی كردووە: »ئێمە لە س������ەرەتای 
رۆژگارێكی دوور و درێژی تەنگوچەڵەمەداین،  پێموایە 
هیچ وڵاتێكی ناوچەی رۆژهەڵاتی ناوەڕاست  نامێنێتەوە 
كە نەكەوێتە ژێر كاریگەرییەكەیەوە. بەڕاستی زۆرێك لە 
رواڵەتەكانی جیهانی ئێستای عەرەب مایەی نیگەرانین. 
س������ەرەڕای ئەو خەوشانەی لە سیس������تمەكەدا هەبوون كە 
ل������ە دوای رێككەوتنی )س������ایكس بیكۆ( لە رۆژگاری 
دوای جەنگ������ی جیهانی یەكەمەوە لە ش������ام هاتەئاراوە، 
ئێس������تا خۆری ئەو سیس������تمە بەرەو ئاواب������وون دەچێت. 
س������نوورەكان دەسڕێنەوە، ئاسۆی هیچ سیستمێكی نوێش 
ل������ە ئاس������ۆدا دەرنەكەوتووە. جارێكی دیكە ئاس������ەواری 
خراپی شكستی چەندین دەیەی نوخبەكان لە زۆرێك لە 
دەوڵەتاندا لە دابینكردن و دەستەبەركردنی خزمەتگوزاری 

ئایندەی ئاسایش لە جیهاندا بە 
نەخشەیەكی دیكەی جیاواز لە 
نەخشەی سیستمی جیهانی دوای 
شەڕی سارد رێكدەخرێتەوە

گرنگە تەقدیری ئەڵمانیا و 
فەرەنسا بكرێت كە زووتر و 
باشتر لە راستی پێگەی ئەم 
هێزە سەرەكییە لەسەر نەخشەی 
ئایندەی ئاسایش لە جیهاندا 
تێگەیشتن و بەتایبەتی كە 
سەرۆكی فەرەنسا خۆی وەك 
یەكەمین سەرۆك دەوڵەت 
سەردانی كوردستانی كرد و 
لە فڕۆكەخانەی نێودەوڵەتی 
هەولێر سڵاوی بۆ ئاڵای 
كوردستان و سروودی ئەی رەقیب 
كرد

شەڕی تیرۆریستانی داعش بۆ 
رووسیا و ئەوروپا و ئەمریكا و 
تەواوی جیهانیش هەڕەشەی پلە 
یەكە و لە ناو ئەم شەڕەشدا 
كوردستان لایەنی سەرەكی ئەم 
شەڕەیە كە لەسەر دەستی هێزی 
پێشمەرگەی كوردستان و هێزە 
كوردییەكان و بە سەرپەرشتی 
بەڕێز مسعود بارزانی سەرۆكی 
هەرێمی كوردستان تیرۆریستانی 
داعش تێكشكێنران

بۆ هاووڵاتییەكانیان و بنیاتنانی سیستمێكی سیاسی كە 
هەمووان لەخۆ بگرێت، دەردەكەونەوە. شەڕی ناوخۆیی كە 
پێشتر لە سنووری دەوڵەتەكاندا دەگوزەرا، ئێستا ناوچەكە 
دەگرێتەوە. شەڕی دووانەی عێراق و سووریا هەڕەشەیە 
بۆ س������ەر س������ەقامگیری زۆرێك لە دەوڵەتە دراوسێكان، 
زۆرێ������ك لە دەوڵەتانی ناوچەكە لە نێوان خانەی دەوڵەتی 

لاواز و دەوڵەتی شكستخواردوودا پێوانە دەكرێن«.
پێدەچێت ئەو راپۆرتەی بۆ ئەجیندای كۆنفڕانسی میۆنیخ 
بۆ ئاس������ایش ئامادەكرابێت، بەو ئامانجە ئامادە كرابێت، 
ئەمریكا لە ساڵی 2015 وەك ساڵی 2014 بیرنەكاتەوە، 
بەڵام بەپێی ئەوەی ل������ە كۆڕبەندی ئابووری داڤۆس لە 
سەرەتای ئەمساڵ گوێمان لێبوو، هەست دەكەین هێشتا 
ئەمریكا نایەوێت ئەو راس������تییە بسەلمێنێت كە سیستمی 
جیهان لەبەریەك هەڵوەشاوە، ئەم لەبەریەك هەڵوەشانەوەیە 
تەنها ناوچ������ەی رۆژهەڵاتی ناوەڕاس������تی نەگرتۆتەوە، 
بەڵكو هەموو جیهان������ی گرتۆتەوە و ئەگەر میكانیزمی 
كاركردنی كۆی جیهان پێكەوە بۆ چارەس������ەركردنی ئەم 
كێشانە نەگۆڕدرێت و جیهان لەسەر هەموو ئاستەكان بە 
ئاستی گۆڕانكارییەكان هاوكاری نەكات، ئەوا ئایندەی 
ئاس������ایش لە جیهاندا دەكەوێتە مەترسییەوە، ئەم حاڵەتە 
لە پەنێڵەكانی  كۆڕبەندی ئابووریی جیهانی ئەمساڵیش 
ل������ە داڤۆس رەنگدانەوەی بەرچاوی هەبوو، بۆیە هەندێك 
تایتڵ بوونە ناونیش������انی پەنێڵەكان وەك: )ئایندەی سوپا 
و ئایندەی هەواڵگری( كە وەك پێشكەشكاری پەنێڵەكان 
ئاماژەی������ان پێدەكرد، ئەمە بۆ یەكەمین جارە لە مێژووی 
كۆڕبەندی جیهانی داڤۆس، پەنێڵی تایبەتی بە ناونیشانی 
ئایندەی هەواڵگری بە مانای ئایندەی ئاسایش لەخۆی 
بگرێت، بەشداربووانی پەنێڵی ئایندەی ئاسایش لە داڤۆس 
پێكهاتبوون لە سەرۆكی دەزگا هەواڵگرییەكانی )نەرویژ، 
بەریتانیا، فەرەنس������ا( لەم پەنێڵەدا بەشداربووان راشكاوانە 
ئاماژەی������ان بەوەكرد ئیتر لەمەودوا ش������تێك نامێنێت پێی 
بگوترێت ئاسایش������ی نیشتمانی و ئاسایشی نێودەوڵەتی، 
هێڵێكی جیاكراوە نامێنێت لەنێوان دابینكردنی ئاس������ایش 
و پاراس������تنی تایبەتمەندی و ئازادی ت������اك، ئەمە ئەو 
مەترس������ییەیە كە دەبێت جیهان ل������ە پێناویدا هاوپەیمانی 
ئاس������ایش و هاوپەیمانی لەنێوان دەزگاكانی هەواڵگری 
دروست بكات، دەبێت هەوڵبدرێت هاوسەنگییەك لەنێوان 
ئاسایش و تایبەتمەندی و ئازادی تاك بە یاسا رێكبخرێت، 
چونكە ناكرێت ئاس������ایش بكرێتە قوربانیی پاراس������تنی 
تایبەتمەندی و ئازادی تاك، هەروەها ناشكرێت لە پێناوی 
دابینكردنی ئاسایش دەستبەرداری تایبەتمەندی و ئازادی 
تاك بێت، ئەم هەنگاوەی ئەوروپا بۆ هاوپەیمانی لەنێوان 

دەزگاكانی هەواڵگری دوای رووداوەكەی ش������ارلی بیدۆ 
ل������ە پاریس دێت كە بە جارێ������ك هەموو جیهانی هەژاند. 
بۆیە ئەگەر لەم چوارچێوەیەدا ش������ەڕی تیرۆریس������تانی 
داع������ش بكەین و لە چوارچێ������وەی تایبەتمەندی دووبارە 
دروستبوونەوەی شەڕی س������اردی نێوان رووسیا لەلایەك 
و ئەوروپ������ا و ئەمریكا لەلایەكی دیكە بێینە دەرەوە، ئەوا 
ش������ەڕی تیرۆریستانی داعش بۆ رووس������یا و ئەوروپا و 
ئەمریكا و تەواوی جیهانیش هەڕەش������ەی پلە یەكە و لە 
ناو ئەم شەڕەشدا كوردستان لایەنی سەرەكی ئەم شەڕەیە 
كە لەس������ەر دەستی هێزی پێشمەرگەی كوردستان و هێزە 
كوردییەكان و بە سەرپەرش������تی بەڕێز مس������عود بارزانی 
س������ەرۆكی هەرێمی كوردس������تان تیرۆریس������تانی داعش 
تێكشكێندران، ئەم تێكش������كاندنەی تیرۆریستانی داعش 
لەس������ەر دەستی هێزی پێشمەرگە و هێزی كورد بەدەست 
هاتووە، نەخشەی رێگەیە بۆ ئایندەی ئاسایش لە جیهاندا، 
بۆیە ناكرێت ئەم هێزە سەرەكییە لەسەر نەخشەی ئایندەی 
ئاسایش������ی جیهان فەرامۆش بكرێ������ت، لەمەدا گرنگە 
تەقدیری ئەڵمانیا و فەرەنس������ا بكرێت كە زووتر و باشتر 
لە راس������تی پێگەی ئەم هێزە سەرەكییە لە سەر نەخشەی 
ئایندەی ئاسایش لە جیهاندا تێگەیشتن و بەتایبەتی كە 
س������ەرۆكی فەرەنسا خۆی وەك یەكەمین سەرۆك دەوڵەت 
سەردانی كوردستانی كرد و لە فڕۆكەخانەی نێودەوڵەتی 
هەولێر س������اوی بۆ ئاڵای كوردس������تان و سروودی ئەی 
رەقیب كرد، هەروەها ئەڵمانیاش كە چەندین جار وەزیری 
بەرگرییەكەی هاتۆتە كوردس������تان، مەشق و راهێنانی بە 
پێشمەرگە كردووە و ئەمجارە پێش ئەوەی سەرۆك مسعود 
بارزانی بگاتە سەر خاكی ئەڵمانیا، پەرلەمانی ئەو وڵاتە 
ئەو بڕیارەی پەسەند كرد كە راستەوخۆ هاوكاری هێزی 
پێش������مەرگەی كوردستان بكات و س������ەرۆكی كوردستان 
وەك س������ەرۆكی دەوڵەتێك داوەتی كۆنفڕانسی میۆنیخ بۆ 

ئاسایش بكات.
 مەغزای بەشداربوونی سەرۆكی كوردستان

لە كۆنفڕانسی میۆنیخ بۆ ئاسایش
لەو راپۆرتەی بۆ پەنجاویەكەمین كۆنفڕانس������ی میۆنیخ 
لە 2015 ئامادەكراوە، تەواوی بەرنامەی كۆنفڕانس������ەكە 
خراوەتەڕوو، بەش������داربووانی كۆنفڕانس������ەكە لەسەر ئەو 
تەوەران������ە قس������ەیان كرد ك������ە راپۆرتەك������ە دیاریكردووە، 
كۆمەڵێك پەنێڵ ئامادەكراوە ك������ە هەموویان پێكەوە ئەو 
مانایە دەبەخش������ن، ئایا چ دەوڵەتێك لە جیهاندا توانای 
هەیە بەم ئاراس������تە تازەیە مامەڵ������ە لەگەڵ تەحەددی و 
هەڕەش������ەكانی جیهان بكات؟ ئایا چۆن دەتواندرێت ئەم 
تێكەڵاوییە تازەیە لە هاوپەیمانی جیهانی بۆ دابینكردنی 

ئەو سیستمانەی لە رۆژهەڵاتی 
ناوەڕاستدا بنیات نراون، 

بناغەیەكی فشەل و لەرزۆكیان 
هەیە، هیچ شوێنێكی ئەم 
جیهانە نییە بە چەشنی 

رۆژهەڵاتی ناوەڕاست بەرەو 
هەرەسهێنان و لەبەریەك 

هەڵوەشانی سیستمەكەی ملی رێی 
گرتبێتەبەر

سیستمی جیهانی دوای شەڕی 
سارد، چیتر ناتوانێت بە 

دەستێوەردانی سەربازی 
بپارێزرێت، بۆیە بە ناچاری 
دەوڵەتانی ناتۆ دەبێت پەنا 
بۆ رووسیا بەرن بۆ ئەوەی بە 
شێوەی دیپلۆماتی و ئاشتییانە 

كێشەی لكاندنی كریما بە 
رووسیاوە چارەسەر بكەن

بەپێی بنەماكانی سیستمی 
نوێی جیهان، هیچ وڵاتێك بۆی 
نییە بە دەستێوەردانی سەربازی 

سنوورەكان پێشێل بكات، 
بەڵام رووسیا بە دەستێوەردانی 

سەربازی ئەمەی كردووە و هەتا 
ئێستا جیهان نەیتوانیوە راستی 

بكاتەوە.

ئایندەی ئاس������ایش رێكبخرێن؟ ئایندەی ناتۆ و مانەوەی 
هەتاهەتایی؟ رۆژهەڵاتی ناوەڕاس������ت و سیس������تمێكی 
شڵۆق؟ ئایا ش������ەڕی تیرۆرمان دۆڕاند؟ هێزی ئاشایش 
چۆن لەم رووب������ارە دەپەڕێنەوە؟ چەندین بابەتی گرنگی 
دیكە بەو تەحەددی و هەڕەشانەی كە ئەمڕۆ رووبەڕووی 
جیهان دەبنەوە، لەنێو ئەم تایتانەدا كە  ژمارەیەكی زۆری 
سەرۆكی دەوڵەتان و كەس������ایەتییە جیهانییەكان قسەیان 
لەس������ەر كرد، دەركەوت ئایندەی ئاسایش لە جیهاندا بە 
نەخش������ەیەكی دیكەی جیاواز لە نەخش������ەی سیستمی 
جیهانی دوای شەڕی س������ارد رێكدەخرێتەوە، لە نێو ئەم 
جیهانە ئاڵۆزەی ئێس������تادا راس������تە هێزی غەیرەدەوڵەتی 
وەك گرووپەكانی تیرۆریس������ت دروست بوون كە سیستمی 
جیهانی قبووڵ ناك������ەن و یەكایەنە خەلافەت بە مانای 
ئیمپراتۆریەت رادەگەیەنن، راس������تە سیس������تمی جیهانی 
دوای ش������ەڕی سارد لە چاوی هەندێك دەوڵەتدا بایەخی 
جارانی نەماوە و دەكرێت سەركێشی لەگەڵ بكرێت، بەڵام 
هێزی تازەش وەك دەوڵەتی ئەمری واقیع دەركەوتوون كە 
توانای ئەوەیان هەیە لەناو ئەو تەحەددی و هەڕەشانەی 
لە ئێس������تا رووبەڕووی جیهان بۆتەوە بۆ پێناسەكردنەوەی 
ئازادی و بەها مرۆیی������ەكان و لێبوردەیی و پێكەوەژیان، 
قوربانی بە گیانی رۆڵەكانی بدات، وەك كوردس������تان لە 
رۆژهەڵاتی ناوەڕاس������ت بەگشتی و باشووری كوردستان 
كە ئێس������تا لە ژێر س������ایەی حوكمڕانیی سەرۆك مسعود 
بارزانی ئەو راستییەی بۆ هەموو جیهان سەلماندووە، هەر 
بۆیە رووی گەش������ی كۆنفڕانسی میۆنیخ بۆ تێگەیشتن 
لە ئایندەی ئاس������ایش لە جیهاندا ئەوەیە كە دەیەوێت ئەو 

بیركردنەوە تەسكەی سیستمی دوای شەڕی سارد فراوان 
بكات و تێكەڵاوییەكی تازە لەنێو هاوپەیمانی نێودەوڵەتی 
بۆ هەموو تەحەددی و هەڕەش������ەكانی ئێس������تای جیهان 
دووبارە دروس������ت بكاتەوە و ئەو ئیشكالیەتە نەهێڵێت كە 
بە دوو پێوانە مامەڵە لەگ������ەڵ ئازادی بكرێت. هەر بۆ 
نموون������ە ئەمریكا لەبەر ئەوەی خۆی بە خاوەنی دەوڵەتی 
چین نازانێت، هەوڵدەدات سیاس������ەتی وڵاتەكەی لەگەڵ 
تایوان جیاواز بێت ل������ە پەیوەندییەكانی نێوان ئەمریكا و 
چی������ن، ئەمریكا دەزانێت ناتوانێت پش������تگیری دەوڵەتی 
تایوان بكات، لەبەر ئەوەی چین ئەندامی هەمیش������ەیی 
ئەنجوومەنی ئاسایش������ی نێودەوڵەتییە، كاتی خۆیشی لە 
ساڵی 1971 خۆی بەوە رازی بووە چین ببێتە ئەندامی 
نەت������ەوە یەكگرتووەكان ل������ە جێگەی تای������وان، بەڵام بە 
دیوێك������ی دیكە و بە س������وود وەرگرتن لە ناكۆكیی نێوان 
ژاپۆن و چین، لە رووی س������ەربازییەوە بەرگری لێدەكات 
و لەسەر ئاستی پەرەپێدان و بارزگانیش تەزكیەی دەكات 
و دەیكاتە ئەندامی رێكخراوی بارزگانی جیهانی كە لە 
ئێس������تادا ئەم رێكخراوە جیهانییە هیچی لە رێكخراوی 
نەتەوە یەكگرتووەكان كەمتر نیی������ە، ئەگەر گرنگتریش 
نەبێت، بەڵام بەرامبەر بە كوردس������تان لەگەڵ ئەوەی زۆر 
باش ئاگادارە هاوكێش������ەی ش������ەڕی داعش لەسەر ئەرز 
هێزی پێشمەرگە گۆڕیویەتی، كەچی راشكاوانە دان بەو 

راستییەدا نانێن و دەیانەوێت بیشارنەوە!!
 ئێمە لە هەفتەی رابردوو زۆر بە وردی هەڵوەس������تەمان 
لەسەر قس������ەكانی جۆن كیری وەزیری دەرەوەی ئەمریكا 
لە داڤۆس كردەوە، بەڵام ئەمجارە لە كۆنفڕانسی میۆنیخ، 

سه رۆک بارزانی له گه ڵ به رپرسی سیاسه تی ده رەوه ی یه کێتی ئه وروپا

ئەم لەبەریەك هەڵوەشانەوەیە 
تەنها ناوچەی رۆژهەڵاتی 
ناوەڕاستی نەگرتۆتەوە، بەڵكو 
هەموو جیهانی گرتۆتەوە و 
ئەگەر میكانیزمی كاركردنی كۆی 
جیهان پێكەوە بۆ چارەسەركردنی 
ئەم كێشانە نەگۆڕدرێت و 
جیهان لەسەر هەموو ئاستەكان 
بە ئاستی گۆڕانكارییەكان 
هاوكاری نەكات، ئەوا ئایندەی 
ئاسایش لە جیهاندا دەكەوێتە 
مەترسییەوە

)جۆزی������ف بایدن(�ی جێگری س������ەرۆكی ئەمریكا كە بە 
عەرابی سیاسەتی ئەمریكا بەرامبەر عێراق دادەنرێت و لە 
نزیكەوە ئاگاداری راستییەكانی سەر ئەرزی شەڕەكەیە كە 
پێشمەرگە رۆڵی چەند بووە، بەڵام دیسان ئەمیش ئاماژەی 
پێنەكرد، ب������ەڵام وەك لە ژمارەی پێش������ووش ئاماژەمان 
پێك������رد، ئەمریكا لە مانگی ئ������اب ناچار بوو لەماوەی 
شەش رۆژدا بڕیار بدات بۆ ئەوەی بەشداری ئاسمانی لە 
شەڕی دژی تیرۆریستانی بۆ سەر كوردستان بكات، ئەو 
ناچاربوونەوەی بۆ ئەوە بوو عێراق دەكەوتە دەستی لایەك 
كە پاش������ان دەس������ت ئەمریكا نەدەكەوتەوە، بە دڵنیاییەوە 
بەغدا و باش������ووری عێراق نەدەكەوتە دەس������تی داعش و 
كۆماری ئیس������امی ئێران بواری نەدەدا تیرۆریس������تانی 
داعش بگەنە بەغدا، بۆ كوردس������تانیش ئەگەر ئەمریكا 
بڕیاری بدایە، یان بڕیاری نەدایە، ئەوا هێزە گەورەكانی 
دیكە وەك فەرەنس������ا و ئەڵمانیا دەهاتنە سەر خەت، بۆیە 
دووربینیی سەرۆك بارزانی دوای هێرشەكانی داعش بۆ 
سەر كوردس������تان لەو بڕیارە مێژووییە رەنگی دایەوە كە 
ش������ەڕی سەرتاسەری مان و نەمانی دژی تیرۆریستانی 
داعش راگەیاند، هەر لە هەفتەی یەكەمی شەڕەكە پێش 
ئەوەی فڕۆكەكانی ئەمریكا بگەنە ئاسمانی كوردستان، 
ئاراس������تەی ش������ەڕەكەی پێچەوانە كردەوەو مەخموور و 
دەوروبەری ب������ێ هیچ یارمەتییەك ئ������ازاد كرانەوە، لەم 
حاڵەتەش������دا ئەگەر ئەمریكا خ������ۆی بێدەنگ بكردایە، 
وەك س������ووریا مامەڵەی لەگەڵ كوردستان بكردایە، ئەوا 
جیهانی ئازاد بۆی راستدەكردەوە كە هەرێمی كوردستان 
بەرەی نوس������رە نیی������ە، هەتا هێ������زی ئازادیخوازی دیكە 

لەس������ەری نەیەتە دەنگ و كوردس������تان و پێشمەرگە لە 
بری هەموو جیهان شەڕی تیرۆریستان بكەن و جیهانیش 
بێ هەڵوێس������ت بێت، دیارە جیهانی ئازاد ئەو راستییانە 
دەبینێت و لە بێدەنگی ئەمریكا باشتر دێنە سەرخەت بۆ 
هاوكاریكردنی كوردستان، بۆیە بانگهێشتكردنی عێراق و 
كوردستان بە دوو بانگهێشتنامەی جیاواز و لە میانەی 
دوو شاندی جیاواز بۆ كۆنفڕانسی میۆنیخ، مانای ئەوەیە 
كاتێك ئەمریكا دەیەوێت س������ەركەوتنەكانی پێشمەرگە بە 
سەرپۆشی عێراقی بوون بشارێتەوەو وەك هێزێكی عێراقی 
پیش������انی جیهانی بدات و شكستی 11 ساڵی خۆی لە 
بنیادنانەوەی س������وپا ش������لۆقە و بەزیوەكەی مالیكی پێ 
بشارێتەوە، ئەوە هێزی گەورەی دیكە ئەوە قبووڵ ناكەن 
و بوێرانە وەك ئۆرس������ولا فۆن دیر لیان وەزیری بەرگريی 
ئەڵمانیا هەڵوێست وەردەگرن كە لە كردنەوەی كۆنفڕانسی 
میۆنیخ پێناسەی قارەمانی و ئازایەتی و سەركەوتنەكانی 
پێشمەرگە پیشانی هەموو جیهان دەدات و جیهان ناچار 
دەكات گوێ لە گوتاری س������ەرۆكی هەرێمی كوردستان 
بگرن، ئەو س������ەرۆكەی ئەفس������انەی داعشی بۆ هەموو 
جیهان بەتاڵكردەوە، ئەم ئامادەبوونەی سەرۆكی هەرێمی 
كوردس������تان لە كۆنفڕانسی میۆنیخ بۆ ئایندەی ئاسایش 
لە جیهاندا، سەرەتای دانپێدانانی جیهانە بە دروستبوونی 
ئەكتەرێكی تازە لەس������ەر ش������انۆی ئایندەی ئاسایش������ی 
جیهان، ئەكتەرێك بوونی بۆتە پێداویستییەكی گرنگ بۆ 
ئایندەی ئاسایش������ی نێودەوڵەتی، ئەو ئەكتەرەش دەوڵەتی 
كوردس������تانە كە بەڕێز مس������عود بارزانی سەرۆكیەتی و 

لەسەر شانۆی جیهانی ئازاد نوێنەرایەتی دەكات.

سه رۆک بارزانی له گه ڵ راوێژکاری ئه ڵمانیا ئەنگێا مێركل

وەزیری بەرگری ئەڵمانیا لە 
كردنەوەی كۆنفڕانسی میۆنیخ 

پێناسەی قارەمانی و ئازایەتی 
و سەركەوتنەكانی پێشمەرگە 
پیشانی هەموو جیهان دەدات 
و جیهان ناچار دەكات گوێ 
لە گوتاری سەرۆكی هەرێمی 

كوردستان بگرن، ئەو سەرۆكەی 
ئەفسانەی داعشی بۆ هەموو 

جیهان بەتاڵكردەوە

تا ئێستا نەمبینیوە هیچ سەرۆكێك وەك 
سەرۆك بارزانی كۆشكی سەرۆكایەتی 

بەجێبهێڵێت و خۆی راستەوخۆ لە 
سەنگەرەكانی پێشەوە شەڕ بكات

جێگری سەرۆكی لیژنەی دەرەوە و بەرگری لە ئەنجوومەنی پیرانی فەرەنسا بۆ گوڵان:
سیناتۆر ئەیمیری مۆتیسكۆ 

هەرێمی كوردستان خاوەنی 
سامانێكی گەورەی غازە، كە 
ئەگەر بێتو غاز بنێرێت بۆ 

ئەوروپا ئەوا دەتوانێت جێی 
غازی رووسیا بگرێتەوە كە 
رەوانەی یەكێتی ئەوروپا 

دەكرێت

دەمەوێت شاندێكی گەورەی 
كۆمپانیاكانی فەرەنسا بێنمە 

كوردستان بۆ ئەوەی لە نزیكەوە 
بارودۆخەكە ببینن و بزانن كە 
رەوشی ئاسایش و سەقامگیری 

چۆنە، چونكە بەلای ئێمەوە زۆر 
زۆر گرنگە كە ئەو پەیوەندییە 
بازرگانییەش لە نێوان فەرەنسا 

و هەرێمی كوردستان هەبێت

* وەك س������یناتۆرێك ل������ە پەرلەمانی فەرەنس������ا و ئەندامی 
لیژنەیەك������ی گرنگی وەك كاروباری بەرگ������ری و دەرەوە، لە 
كەیەوە بایەخ بە پرسی كورد دەدەی و سەرەتای ئەم بایەخدانە 

بۆ چ ساڵێك دەگەڕێتەوە؟ 
- ب������ۆ یەكەمجار لە س������اڵی 2001 ی������ان 2002 بوو چاوم 
بە س������ەرۆك بارزانی كەوت و دواییش س������ەرۆك تاڵەبانی بۆ 
كۆنفڕانس������ی موع������ارەزەی عێراقی كە لە پێ������ش رووخانی 
رژێمەكەی س������ەددامدا لە ناو پەرلەمانی فەرەنس������ا گرێدرا، 
بانگهێشتی )س������ەرۆك بارزانی(�م كردووە و من یەكێك بووم 
لەو كەسە رۆژئاواییانەی كە لەو كۆنفڕانسە بەشدار بووم، لەو 
كاتەوە پەیوەندیم لەگەڵ سەرۆك بارزانی هەیە و بەردەوامیش 
بایەخم بە كێش������ەی كورداوە، هەتا ئێس������تاش  12 بۆ 13 جار 
سەردانی كوردس������تانم كردووە، دوایین جار لە 13ی كانوونی 
دووەمی ئەمساڵ لە ناو پەرلەمان داوام لە حكومەتی فەرەنسا 
كرد راس������تەوخۆ هاوكاری س������ەربازی كوردس������تان بكات بۆ 
بەرەنگاربوونەوەی داعش و داوام كردووە هاوكارییەكی باشی 
كورد بكرێت، چونكە هەر هێزەكانی پێش������مەرگە بوون كە لە 
گۆڕەپانی شەڕدا توانیویانە پێش بە هێزەكانی داعش بگرن. 
* س������ەردانی بەڕێز فرانسۆ هۆلاند س������ەرۆكی فەرەنسا بۆ 
كوردستان لە كاتی ش������ەڕی داعشدا لای خەڵكی كوردستان 
گرنگییەكی زۆری هەبوو، ئایا چۆن س������ەیری سەردانەكەی 

هۆلاند بۆ كوردستان دەكەیت؟
- سەردانی س������ەرۆكی فەرەنسا، فرانسوا هۆلاند بۆ هەرێمی 
كوردستان خۆی لە خۆیدا نیشانەی گرنگیدان و بایەخپێدانی 

 ئەیمیری مۆتیس������كۆ، ئەندامی ئەنجوومەنی پیرانی 
فەرەنس������ایە و پێش������تر ئەندامی پەرلەمانی ئەوروپا و 
پەرلەمانی فەرەنساش بووە، ئێستاش جێگری سەرۆكی 
لیژن������ەی كاروب������اری دەرەوە و بەرگری لە ئەنجومەنی 
پیرانی فەرەنسایە و ماوەی 15 ساڵ زیاترە لەگەڵ كورد 
كاردەكات. لە دوای هێرش������ەكانی خەلافەتی ئیسلامی 
داعشیشەوە بۆ سەر كوردستان لەگەڵ ئەوەی سیناتۆر 
ئەیمیری سەر بە حزبەكەی فرانسۆ هۆڵاندی سەرۆكی 
ئێس������تای فەرەنساش نییە، بەڵام زۆر باش بەرگری لە 
مافەكانی گەلی كوردس������تان كردووە لەناو پەرلەمانی 
فەرەنس������ادا، لە هەفتەی رابردووش سەردانی هەرێمی 
كوردس������تانی كردبوو، دوو رۆژنامەنووسی فەرەنسیشی 
لەگ������ەڵ خۆی هێناب������وو بۆ ئەوەی س������ەركەوتنەكانی 
پێشمەرگە بە ش������ێوەیەكی دیكۆمێنتاری تۆمار بكەن. 
گوڵان لە میانی ئەو س������ەردانەیدا بۆ كوردس������تان، ئەم 
دیمان������ە تایبەتەی لەگەڵ ئەنجام������داو بەمجۆرە رای 

خۆی بۆ گوڵان خستەڕوو.

فەرەنس������ایە بە كوردستان، بە هەمان ش������ێوە سەرۆك وەزیران 
و وەزی������ری دەرەوە و وەزیری بەرگریی فەرەنس������ا س������ەردانی 
كوردستانیان كردووە، كەسانی دیكەش هەن بەنیازن سەردانی 
كوردس������تان بكەن و ل������ە بەرنامەیاندایە، ئەمان������ە ئاماژەی 
ئ������ەوەن هەرێمی كوردس������تان پێگەیەكی تایبەت������ی هەیە لە 
سیاس������ەتی دەرەوەی فەرەنس������ا و بە گرنگییەوە لەم هەرێمە 
دەڕوانن. بەڵگەی راس������تگۆیی ئەو قسەیەشم كە فەرەنسا بە 
گرنگییەوە لە هەرێمی كوردس������تان دەڕوانێت، ئەوەیە كە من 
لە حزبەكەی س������ەرۆكی فەرەنسا نیم و س������ەر بە موعارەزەم ، 
بەڵام كاتێ������ك دەبینم-حكومەتی فەرەنس������ا- هەنگاوی باش 
هەڵدەنێت، ئەوا پش������تیوانی لێدەك������ەم و ئەمەش رێزگرتنە لەو 
خەبات و تێكۆش������انەی ل������ە دژی داعش دەیك������ەن. ئەوەی 
زۆر لای م������ن ئازاربەخش بووە ، ئەوەی������ە لە كاتێكدا كورد لە 
گۆڕەپانی شەڕدایە و بەر بە پێشڕەوی داعش دەگرێت، بەڵام 
بۆ كۆنفرانسی لەندەن بانگهێش������ت نەكران كە تایبەت بوو بە 
بەرەنگاربوونەوەی داعش، ئەمە لای من شتێكی زۆر ناخۆش 
بوو، بۆیە من لەم گەشتەمدا دوو رۆژنامەنووسی بەناوبانگی 
فەرەنس������یم لەگەڵ خۆم هێناوە، یەكێكیان رۆژنامەنووس������ێكە 
ك������ە خەڵاتێكی بە ناوبانگی ل������ە ئەوروپا بە ناوی »ئەلبێرت 
لۆندر« بەدەس������تهێناوە، هەمیشە رووماڵی شەڕ و قەیرانەكان 
دەكات و بە ش������ێوەیەكی مەیدان������ی كارەكانی ئەنجام دەدات، 
پێشتر راپۆرتی لەسەر لیبیا و سووریا ئامادە كردووە، هەروەها 
س������ێ مانگ پێش ئێستا هاتووە و نزیكەی سەرجەم بەرەكانی 
شەڕی لێرە )كوردس������تان( بەسەر كردۆتەوە و گۆڤارەكەی لە 
پڕفرۆشترین گۆڤارەكانە لە فەرەنسا و ئەوروپاشدا گەورەترین 
تی������راژی ل������ێ دەردەچێ������ت و رەنگە هیچ ماڵێ������ك نییە ئەو 
گۆڤ������ارەی نەبێت، كە ناوی »پ������اری ماچ«�ە، ئەو گۆڤارە 
راپۆرتێك لەسەر بارودۆخی كوردس������تان بەتایبەتی و رەوشی 
بەرەكانی ش������ەڕ ئامادە دەكات، بە هەمان ش������ێوە وێنەگرێكم 
لەگ������ەڵ خۆم هێناوە كە خاوەن ناوبانگێكی جیهانییە و ناوی 
»عەل������ی دیقەتی«ی�ە كە لە س������اڵی 1979�ەوە كار لەگەڵ 
ك������ورددا دەكات، ماوەیەكی زۆریش لە دەزگای مەدام میتران 
لە پاریس و لەس������ەر پرسی كورد كاری كردووە كە توانیویەتی 
لە رێی وێنەكانیەوە سەرنجی رای گشتیی فەرەنسا بۆ پرسی 
كورد راكێش������ێت. ئەوەی زۆر گرنگە بەلای ئەوەوە ئەوەیە كە 
خەڵكی فەرەنس������ا بزانن لێرە كورد چ هەوڵ و تێكۆش������انێك 
دەدات و لە چ میحنەتێكدایە و لەگەڵ ئەوەشدا كوردەكان لە 
هەموو لایەكەوە ش������ەڕی بەرگری و بەرەنگاربوونەوە دەكەن، 
بەڕاس������تی شەڕی مان و نەمان دەكەن. هەر لەبەر ئەوەشە كە 
ل������ە وتارەكەمدا كە لە 13ی مانگ������دا لە ئەنجومەنی پیرانی 
فەرەنس������ا پێشكەش������م كرد، ئەوەم روون كردۆتەوە كە كوردەكان 
لە بری ئێمە ش������ەڕی تیرۆر دەكەن و شەڕی دژ بە داعش لە 
كوردستان دەس������تی پێكردووە، بۆیە دەبێت بە هەموو شێوەیەك 

یارمەتی هەموو كورد بدرێت.
* چۆن لە رۆڵی سەرۆك بارزانی دەڕوانن، كە ئێستا كۆشكی 

سەرۆكایەتی جێهێشتووە و خۆی راستەوخۆ لە بەرەكانی شەڕە 
و سەرپەرش������تی مەیدانی بەرەنگاربوون������ەوە دەكات و لە بری 
هەموو جیهان ش������ەڕی تیرۆریس������تان دەكات، بەتایبەتی كە 

هاوكارییە نێودەوڵەتییەكانیش لە ئاستی پێویستدا نین؟
- بە دڵنیاییەوە رۆڵی س������ەرۆك بارزانی زۆر بەرز دەنرخێنم و 
وا بزانم تەنها سەرۆكێكە كە شوێنی كاری خۆی جێهێشتبێت 
و بچێت لە بەرەكانی شەڕ هاوبەشی ئێش و ئازار و مەینەتی 
و نەهامەتییەكانی پێش������مەرگەكان بێ������ت و لەگەڵیاندا نانی 
پێشمەرگایەتی بخوات و لەگەڵیاندا لە سەنگەرەكاندا بخەوێت، 
ئەوە حاڵەتێكی بێوێنە و زۆر كەمە و ئێمە شتی وامان نەبینیوە، 
هەر لەبەر ئەوە بەڕاستی بەلای منەوە رۆڵی سەرۆك بارزانی 
نموونەیە لە ناوچەك������ەدا، هەر ئەمەش ئەوەمان بۆ دەردەخات 
كە ورە و قارەمانێتی پێشمەرگە لە كوێوە سەرچاوەی گرتووە، 
چونكە ئەوان دەبینین كە س������ەرۆكەكەیان لەگەڵ خۆیاندایە و 
جیا نین لە یەكتر و بوونەتە یەك بەش و یەكپارچە، هەر بۆیە 

توانیویانە وا قارەمانانە بەرامبەر بە دوژمن بوەستن.
* پرس������یارەكە ئەوەیە بۆچی فەرەنسا هەوڵ نادات هاوكاری 
س������ەربازی زیاتر و بە ش������ێوەیەكی راس������تەوخۆ بۆ هەرێمی 
كوردس������تان دابین ب������كات، ئایا چ رێگریی������ەك هەیە لەوەی 

فەرەنسا راستەوخۆ یارمەتی سەربازی كوردستان بدات؟
- ئەوەندەی من بزانم تا ئێس������تا هاوكارییەكانی فەرەنسا بۆ 
هەرێمی كوردس������تان لە چەند دۆش������كەیەكی20 ملم زیاتر 
نەبووە، كە ئەوانیش بەكارهات������وون و نوێ نەبوون، هەر بۆیە 
لەو وتارەمەدا لە بەردەم ئەنجومەنی پیرانی فەرەنس������ا داوام 
كردووە ئاستی ئەو یارمەتییانە زیاتر بكرێت و چەكی قورس 
و ئەو هاوكارییانە راس������تەخۆ بە هەرێمی كوردستان بدرێت، 
نەك رەوانەی بەغدا بكرێت، چونكە هیچ مانایەكی نییە كە 
ئێوە شەڕەكە دەكەن، بەڵام چەكەكە بۆ لایەكی دیكە بڕوات، 
هەروەها من ئەوەم دووپات كردۆتەوە كە بۆ ئەوەی لە فەرەنسا 
ش������ەڕی داعش نەكەین، ئەوا دەبێت لێرە ل������ە ناویان ببەین، 
چونكە ئەگەر داعش لێرەدا بێهێز نەكرێت و لە ناو نەبردرێت، 
ئەوا دەبێت لە فەرەنسا رووبەڕووی ببینەوە و شەڕی لەگەڵدا 

بكەین.
* كورد خەونی دامەزراندنی دەوڵەتی س������ەربەخۆی خۆیان 
هەیە و عێراقیش بە یەكگرتوویی نەماوەتەوە، هەروەها ئێستا 
رەوش������ەكە لە رۆژهەڵاتی ناوەڕاس������تدا بە ئاراس������تەیەكە كە 
سنوورەكان ش������كێندراون، ئایا فەڕەنسییەكان چۆن لەم رەوشە 

نوێیە دەڕوانن و چ خوێندەوەیەكیان بۆی هەیە؟
- بە ناوی فەڕەنس������ییەكانەوە قس������ە ناكەم، ب������ەڵام بە رای 
م������ن  دۆخەكە بەم ش������ێوەیە كە نزیك������ەی 40 ملیۆن و بگرە 
زیاتریش كورد لەم ناوچەیەدا دەژین و خاكێكیان هەیە چەند 
هەزار ساڵە لەس������ەری دەژین و مێژووییەكی كۆنیان هەیە و 
كەلتووری خۆیان هەیە و زمانێكیان هەیە كە لە هەر شوێنێك 
لەگەڵ یەكتر قسە بكەن لە یەكتر تێدەگەن- بە هەر شێوەیەك 
بێت-، واتە هەم������وو توخم و پێكهاتەكانی بە دەوڵەت بوونیان 

تێ������دا هەیە، بەڵام ئەوەندەی من دەیبینم ئەوەیە ئەو وڵاتانەی 
كوردەكانیان بەسەردا دابەش كراوە- توركیا و ئێران و عێراق و 

سووریا- ئەوانە كێشەی گەورەن. 
* كوردس������تان بۆتە شوێن و پەناگەی پێكەوەژیان، كە ئێستا 
یەك ملیۆن و شەش سەد هەزار ئاوارە لە مەسیحی و ئێزیدی 
و عەرەبی س������وننە و شیعە لە كوردستاندا هەن كە بەسەر 29 
كامپدا دابەش كراون، دابینكردنی هەمو پێداویس������تییەكانی 
ئەوان لە توانای هەرێمی كوردس������تان بەدەرە، ئایا فەرەنسا بۆ 

هاوكاریكردنیان چی كردووە؟
- من هەس������ت دەكەم كە ئاوارەكان بارێكی ئێجگار قورس������ە 
لەسەر ش������انی كورد و حكومەتی هەرێمی كوردستان، ئەمە 
وەك ئەوە وایە كە بیس������ت ملیۆن ئاوارە رووبكەنە فەرەنس������ا. 
ئێم������ە ئاواتەخوازین وڵاتە عەرەبییەكانی دەوروبەر، بەتایبەتی 
ئەوان������ەی زۆر دەوڵەمەندن، لە سەرەتاش������ەوە پێنەدەچوو زۆر 
دژی داعش بن، قەرەبووی ئەو سیاس������ەتە هەڵەیەی خۆیان 
بكەن������ەوە و هەر هیچ نەبێت یارمەتی ك������ورد بدەن بەرامبەر 
ئەو مەترسییە رابوەستێت، فەرەنساش بتوانێت بە شێوەیەك لە 

شێوەكان ئەو كارە بكات. 
* وەك دەزان������ن كوردان������ی ئێزیدی بەم دواییە بە چەش������نی 
هەڵەبجە و ئەنفال رووبەڕووی كارەسات و كوشتنی بەكۆمەڵ 
بوونەوە، پرس������یارەكە ئەوەیە ئایا بەڕێزتان و وڵاتی فەرەنس������ا 
چ هەوڵێكی������ان داوە ب������ۆ ئەوەی ئەم رووداوە بە جینۆس������اید 

بناسرێت؟
-  من وەك سیاسەتمەدار و سیناتۆرێك ئەوەم بۆ یەكلابۆتەوە 
كە ئەو تاوان������ەی بەرامبەر ئێزیدیی������ەكان كرا، بەلای من و 
هاوەڵەكانیشمەوە جینۆسایدە و هیچ گومان لەوەدا نییە، بەڵام 
ئێوە لە دەرەوە وەك پێویس������ت و بە ش������ێوەیەكی گشتی كارتان 
نەكردووە بۆ ناس������اندنی ئەو تاوانانەی لە دژی ئێزیدییەكان و 
لە دژی كورد بەگشتی كراوە، ئەمە وەك هەواڵێكی لێهاتووە، 
بۆ نموونە بیهێننە بەرچاوی خۆتان فەرەنسییەك لە ماڵەكەی 
خۆیدا دانیش������تووە و هەواڵێك دەنووس������رێت كە ئەوەندە هەزار 
ئێزیدی كوژراون، دواتر هەواڵێكی دیكە دێت و دەڵێت ئەوەندە 
كەس بە پێكدادان������ی ئۆتۆمبێل كوژراون و ئینجا هەواڵێكی 
دیكە باسی ئەوە دەكات كە ئەوەندە كەس لە شوێنێكی دیكە 
كوژراون، مەبەس������تم ئەوەیە ئەو گرنگییەی – ئەم رووداوە- 
هەیەتی بۆ خەڵكی كورد لێرە، تا ئێس������تا ئەو گرنگییەی بۆ 
خەڵكی فەرەنسا نەبووە، بە چەشنێك بڵێن با كاری بۆ بكەین 
تا رایگرین. كێش������ەكە لەوەدایە. لێرەدا دەمەوێت ئەوە بڵێم كە 
كاتێك من ئەوەم پرس������ی پێش������مەرگە مانای چییە، پێیانوتم 
بە مانای بەپیرەوەچوونی مەرگ دێت، من چیرۆكی س������ێ 
مۆسكیۆتەرەكەم بیركەوتەوە، كە بە مانای سێ تفەنگدارەكە 
دێت، ئەمانە پیاوی پاش������ا و جێی باوەڕ و متمانەی پاش������ا 
بوون و س������ەركردایەتی بەرەكانی شەڕیان پێ دەسپێردرا، وەك 
فەرمان������دەی میحوەرەكان لێرە، دروش������می ئەوانیش ئەوە بوو 
ك������ە مەرگ لە هەر كوێیەك بێ������ت، ئێمە دەچین بۆ ئەوێ و 

ناسیۆنالیستە توندڕەوە عەرەبە 
سوننانەی كە یارمەتی داعش 
دەدەن، درێژە بە پیادەكردنی 
هەمان سیاسەتی سەددام حوسێن 
دژ بە كورد دەدەن

ئەو تاوانەی بەرامبەر 
ئێزدییەكان كرا، بەلای من و 
هاوەڵەكانیشمەوە جینۆسایدە و 
هیچ گومان لەوەدا نییە، بەڵام 
ئێوە لە دەرەوە وەك پێویست 
و بە شێوەیەكی گشتی كارتان 
نەكردووە بۆ ناساندنی ئەو 
تاوانانەی لە دژی ئێزدییەكان و 
لە دژی كورد بەگشتی كراوە

ئاوارەكان بارێكی ئێجگار قورسە 
لەسەر شانی كورد و حكومەتی 
هەرێمی كوردستان، ئەمە وەك 
ئەوە وایە كە بیست ملیۆن ئاوارە 
رووبكەنە فەرەنسا

س������ڵی لێناكەینەوە و لێی ناترس������ین، بۆیە ئەوان بە ئازایەتی 
بەناوبانگ ب������وون. بۆیە كاری ئێوەیە لێرە چەند دەكرێت ئەو 
تاوانانە بە دۆكیۆمێنت بكرێ������ت و بۆ ئەوەی لەبیر نەچنەوە 
و ئەوان������ەی ماون و ش������ایەتحاڵن، وتەكانیان تۆمار بكرێت و 
تەرجومە بكرێت و بكرێتە ریپۆرتاژ و پێشكەشی رای گشتی 
دەرەوە بكرێت و كاری جددی لەس������ەر بكرێت و پس������پۆڕی 
یاسایی و پسپۆڕی جینۆس������ایدی دەوێت، كە هەموو ئەوانە 

پێكەوە كاربكەن. 
* بۆچی كاتێك مەترس������یی داعش هاتە س������ەر كوردستان، 
ئەمری������كا بە فڕۆكە هات بەهانای ك������وردەوە و ئەڵمانییەكان 
چەكی میلانیان دابین كرد، بەڵام فەرەنس������ا زیاتر لەس������ەر 

ئاستی راگەیاندن كاری كرد؟
- ئەمە چەند هۆكارێكی هەیە، یەكێك لەو هۆكارانە ئەوەیە 
ك������ە هێزەكانی ئەمری������كا بنكەیان هەیە ل������ە ناوچەكەدا، لە 
قەتەر و لە قوبرس، ئەوەی پەیوەندی بە فەرەنس������اوە هەبێت، 
ئەوا ئێس������تا نزیكەی 10 هەزار سەربازی لە دەرەوەی خاكی 
فەرەنس������ا ش������ەڕدەكەن، لە مالی و لە ئەفریقیا و لە لوبنان 
و لە ناوەڕاس������تی  ئەفریقیا كە لەوێ ش������ەڕی تیرۆریستەكان 
دەكەن و فەرەنس������ا هیچ یارمەتییەك وەرناگرێت لە یەكێتی 
ئەوروپ������ا، هەرچی هەیە لە بودج������ەی خۆی خەرج دەكات و 
بە چەش������نی ئەمریكا ئەو توانا س������ەربازییە گەورەیەی نییە 
ك������ە بتوانێت س������ەرباز و چەك بۆ هەموو ش������وێنێكی جیهان 
بنێرێت، ئەڵمانییەكانیش تەنها چەكیان نارد،- ئەوەش بارێكی 
ئەوەندە قورس نەبوو لەس������ەر شانیان- و سەربازیان نەناردووە، 
بەڵكو چەند راوێژكارێكیان رەوانە كردووە، واتە فەرەنسا هەر 

ئەوەندەی پێكراوە. 
* زۆرج������ار باس لەوە دەكرێت كە ش������ەڕی داعش تەنها بە 
هێزی ئاسمانی و گورزی ئاسمانی لەناو ناچێت، بەڵكو ئەمە 
پێویستی بە رەوانەكردنی هێزی زەمینی هەیە، ئایا تێڕوانین 

و خۆێندنەوەی ئێوە بۆ ئەم مەسەلەیە چییە؟
- چەند هۆكارێك هەن، ش������ەڕەكانی ئەمریكا لە ئەفغانستان 
و ل������ە عێراق نزیك������ەی 12 هەزار ملی������ار دۆلاری تێچووە، 
بێجگ������ە لە زیانی گیانی و ئەو كاریگەرییەی لەس������ەر رای 
گش������تی ئەمریكا هەیبووە، لەبەر ئ������ەوە ئامادە نین جارێكی 
دیك������ە خۆیان بخەن������ە حاڵەتێكی ئاوا و ش������ەڕێكی ئاواوە، 
هەروەها بەریتانیاش كە لە باشووری عێراق بەشداری كردووە، 
ئەوەندەی ئێمە بزانین ئەویش شكس������تێكی وای بەسەر هاتووە 
كە جارێكی دیكە ناتوانێت هەس������تێتەوە و بوێری ئەوە ناكات 
خۆی بخاتە گێژاوی شەڕێكی تازەوە. فەرەنسا لەبەر ئەوەی 
وەك پێش������تر ئاماژەم پێكرد- كە هێزەكانی لە زۆر ش������وێنی 
دنیادا بڵاوكراونەتەوە- بەڕاستی ئەو هێزەی نییە خۆی بخاتە 
نێو ش������ەڕی دیكەوە. وەك باس دەكرێت خەرجی بەش������داریی 
س������ەربازیی فەرەنسا ملیارێك و دووس������ەد ملیۆن یۆرۆیە لە 
مانگێكدا، ئەمەش بڕێكی زۆر زۆرە بەتایبەتی لەو بارودۆخە 
ئابوورییەی كە لەوێدا هەیە. ئەو س������ەروەختەی شەڕ كرا لە 

دژی عێ������راق، ب������ە تەواوەتی سیس������تمەكەیان تێكدا و ژێر و 
ژووریان كرد، ئەوانەی ئێستا هەن ئەفسەرە بەعسییە كۆنەكانن 
كە لە پش������تەوە بەشداری ئەو شەڕە دەكەن، ئەو ناسیۆنالیستە 
توندڕەوە عەرەبە سوننانەی كە یارمەتی داعش دەدەن، درێژە 
بە پیادەكردنی هەمان سیاسەتی سەددام حوسێن دژ بە كورد 
دەدەن، ئێمە پێمان خۆشە كارێك بكەین، بەڵام تواناكانی ئێمە 
س������نووردارە و بەم شێوەیەی دەمانەوێت ناتوانین بەشداری لەو 

شەڕەدا بكەین. 
* كوردس������تان س������ەرچاوەیەكی زۆری نەوت و غازی هەیە، 
ئایا لە راپۆرتەكەتاندا لەبەردەم س������یناتی فەرەنسا باستان لە 
پەرەپێدان������ی پەیوەندییەكانی كورد و فەرەنس������ا كرد لە رووی 

نەوت و غازەوە؟
- ئێمە دەزانین كوردستان دەوڵەمەندە بە سەرچاوە سروشتییەكانی 
و ب������ە توانامرۆییەكانی، وەك كەس������ێكی دەرەكی كە بیەوێت 
كاری بازرگانی بكات، ئەوا لە نێوان دوو وڵاتدا كە یەكێكیان 
لە ش������ەڕدا بێت و ئەوی دیكەیان ئاسایش������ی تێدا بەرقەرار 
بێت، ئەوا ئەو وڵاتە هەڵدەبژێریت كە كێش������ەی نەبێت، بەڵام 
من مەبەس������تم ئەوە نییە دەبێت كوردستان لەبیر بكەین و لێی 
دووربكەوینەوە، هەر بۆیە لەو دیدارەمدا كە لەگەڵ سەرۆكی 
حكومەتدا ئەنجامی دەدەم، یەكێك لە باسەكان ئەوە دەبێت كە 
دەمەوێت ش������اندێكی گەورەی كۆمپانیاكانی فەرەنسا بێنمە 
كوردستان بۆ ئەوەی لە نزیكەوە بارودۆخەكە ببینن و بزانن كە 
رەوشی ئاسایش و سەقامگیری چۆنە، چونكە بەلای ئێمەوە 
زۆر زۆر گرنگە كە ئ������ەو پەیوەندییە بازرگانییەش لە نێوان 
فەرەنسا و هەرێمی كوردستان هەبێت. ئەوەی لە كوردستاندا 
بەدی دەكەم خاوەن س������امانێكی سروشتی زۆر دەوڵەمەندە و 
ئەگەر پلانی حكومەت س������ەربگرێت و سەركەوتوو بێت، ئەوا 
لە رۆژێكدا ی������ەك ملیۆن بەرمیل ن������ەوت بەرهەم دەهێنێت، 
هەرێمی كوردستان خاوەنی س������امانێكی گەورەی غازە، كە 
ئەگ������ەر بێتو غاز بنێرێ������ت بۆ ئەوروپا ئ������ەوا دەتوانێت جێی 
غازی رووسیا بگرێتەوە كە رەوانەی یەكێتی ئەوروپا دەكرێت، 
هەم������وو ئەوانە دەكرێت یارمەتیدەر بن بۆ ئەوەی كوردس������تان 
لەباری ئابووری و بازرگانییەوە سەربەخۆ بێت، بەڵام كێشەكە 
هەروەك باسمكرد دەوڵەتانی دەوروبەرن- ئەوانەی كوردستانیان 
بەسەردا دابەشكراوە- ئەوان لە پێش سەربەخۆیی كوردستاندا 
رادەوەس������تن و دژی ئەو پڕۆژەیە دەوەستنەوە.بەڵام لە سووریا 
كوردەكان توانیویانە نیمچە ئۆتۆنۆمیەك لەسەر ئەرزی واقیع 
دروست بكەن و توانیوانە بەرەوپێشەوە بڕۆن و ئۆتۆنۆمیەكەیان 

بەرفراوانتر ببێت. 
* دوایین وتەت چییە؟

- هەموو هەوڵی خۆم دەدەم بە ئەوروپای رابگەیەنم كە كورد 
لەس������ەر ئەرزی واقیع بەرەنگاری گەورەترین مەترسی بۆتەوە 
لە جیهانی ئێستادا و بە نوێنەرایەتی هەموو گەلانی جیهان 
و گەلی فەرەنس������اش بەڕاستی شەڕی تیرۆریستانی داعش 

دەكەن. 

داوام كردووە ئاستی ئەو 
یارمەتییانە زیاتر بكرێت و 

چەكی قورس و ئەو هاوكارییانە 
راستەخۆ بە هەرێمی كوردستان 
بدرێت، نەك رەوانەی بەغدا 

بكرێت

زۆر لای من ئازاربەخش بوو 
لە كاتێكدا كورد لە گۆڕەپانی 

شەڕدایە و بەر بە پێشڕەوی 
داعش دەگرێت، بەڵام بۆ 

كۆنفرانسی لەندەن بانگهێشت 
نەكران كە تایبەت بوو بە 

بەرەنگاربوونەوەی داعش

ئەگەر داعش لێرەدا بێهێز 
نەكرێت و لە ناو نەبردرێت، 

ئەوا دەبێت لە فەرەنسا 
رووبەڕووی ببینەوە و شەڕی 

لەگەڵدا بكەین

نرخی نه وت له س������ه ر ئاس������تی جیهان به  شێوه یه كی 
دراماتیك������ی دابه زی������وه  له  ماوه ی ش������ه ش مانگی 
ڕابردودا، كه  ئێستا به رمیلێك نه وت به  كه متر له  50 
دۆلار له  بازاڕه كانی جیهاندا ده فرۆش������رێت. ویلایه ته  
یه كگرتووه كان������ی ئه مه ریكا زیاتر له  ته ماش������اكارێك 
بووه  له  ئاس������ت ئه و په ره س������ه ندنه دا. ئه و وڵاتانه ی به  
تێچوویه ك������ی كه م به رهه مهێنان ده ك������ه ن -به تایبه تی 
هاوپه یمانی نزیكی واشنتۆن، عه ره بستانی سعودیه - 
هێشتا ده توانێت س������وودمه ند بێت له م نرخه  نزمانه ی 
ئێس������تا، به ڵام ئه و وڵاتانه ی ب������ه  تێچوویه كی به رز 
به رهه مهێنان ده ك������ه ن، قازانجه كانیان به  ئه ندازه یه كی 

دابه زینی نرخی نه وت نابێته  
ئه وه ی ئێران له  دۆسێی ئه تومیدا 

ئاڵای سپی هه ڵبكات 

پرۆفیسۆر تید گەلن كارپێنتەر*

بۆ گوڵان دەینووسێت
ـی
ســ

گ������ه وره  ك������ه م بۆته وه . دوو ل������ه و وڵاتان������ه ش كه  به  
تێچووییه ك������ی به رز به رهه مهێنان ده ك������ه ن بریتین له  
ڕوسیا و ئێران، هه ردووكیشیان دوژمنی جیوپۆله تیكی 

ویلایه ته  یه كگرتوه كانی ئه مه ریكان.  
به  پێچه وانه ی تیۆره كانی پیلانگێڕیه وه  كه وا بڵاو له  
ئارادا بن، ئه وا به ڵگه یه كی كه م هه یه  كه  واش������نتۆن و 
ڕیاز له  پش������ت دابه زاندنی نرخه وه  بن بۆ په ره پێدانی 
ئامانجه  هاوبه شه كانی سیاس������ه تی ده ره وه یان. هه ل و 
مه رجه  ئابووری������ه  جیهانی������ه كان، بەتایبه تی  ڕێژه ی 
سس������تی گه شه كردن له  چین و ئه وروپا، سه ری كێشا 
بۆ زیادبوونی خس������تنه ڕووی نه وت كه  له  ئه نجامدا 
نرخه كه  ڕاستبۆوه . هه رچۆنێك بێت، ئیداره ی ئۆباما 
نیگەران نییه  له باره ی ئه و ناسەقامگیریە  ئابووریه ی 
نرخی نزمی نه وت بۆ مۆس������كۆ و تارانی دروس������ت 
كردوو. به رپرس������انی ویلایه ت������ه  یه كگرتوه كانی ئومێد 
ده كه ن فش������اری دارایی كه ڵه كه بوو هه ردوو وڵاته كه  
ناچار بكه ن سازش بكه ن له باره ی پرسه  سه ره كیه كانی 
سیاس������ه تی ده ره وه . به و پێی������ه  دابه زینی نرخی نه وت 
ببێته  ته واوكاری س������زا ئابووریه كان كه  واش������نتۆن و 
هاوپه یمانه كانی س������ه پاندویانه  بۆ سزادانی ڕوسیا و 

ئێران. 
ئ������ه وه  هه ی������ه  س������ه ركرده كانی ویلایه ته   ئه گ������ه ری 
یه كگرتوه كان������ی ئه مه ریكا دووچ������اری نائومێد بوون 
ببنه وه  له  ئاست پێش������بینیه كانیاندا له باره ی سازشی 
دراماتیكی له  هه ر یه كێك له م دوو وڵاته وه . ناواقیعیه   
ب������اوه ڕت وابێت كه  هه رگیز ڕوس������یا ده س������تبه رداری 
كۆنتڕۆڵ كردنی كریمیا ده بێت یاخود چاوپۆش������ی له  
ئه ندامێتی ئۆكرانیا له  ناتۆ ده كات. به ڵام ئه گه ره كان 
له  ئاست ڕه فتاره كانی  تاراندا ته نها به  ئه ندازه یه كی 
كه م باش������تره . ڕاسته ، ئێران زیاتر و زیاتر ئاماده یه  بۆ 
گفتوگۆكردن له  په یوه ندیدا به  به رنامه  ئه تۆمیه كه یه وه ، 
به ڵام نه رمی نواندنی زیادی- ئێران- بۆ س������ه روه ختی 
پێش دابه زینی نرخی ن������ه وت ده گه ڕایه وه  و پێده چوو 
به  شێوه یه كی سه ره كی ده رئه نجامی سه ركردایه تیه تی 
سیاس������ی پتر میانڕه و بێت، به  تایبه تی گرتنه ده ستی 

ده سه ڵات له لایه ن سه رۆك حه سه ن ڕۆحانیه وه . 
ب������ه  درێژایی مێ������ژوو، حكومه ته كان ئام������اده  بوونه  
دانیشتوانه كانیان بكه ونه  ژێر باری بێبه شی و دژواریه كی 
س������ه خته وه  ئه گه ر هاتوو به رژه وه ندیه  ستراتیجیه كانیان 
وه ك پێویس������ت به رژه وه ندی باڵابووبێتن. ڕه فتاری دوو 
ده یه ی ڕابردووی ئێران ئه و ڕاستیه  دووپات ده كاته وه  

ك������ه  قبوڵكردنی مافه كانی ئێران له س������ه ر ئاس������تی 
نێوده وڵه تی له  په یوه ندیدا به  ته كنه لۆجیای ئه تۆمیه وه  

ئه وله ویه تێكی باڵا بووه  بۆ ڕژێمه  ئاینیه كه .  
پێده چێت س������زا نێوده وڵه تیه كان و نزمی نرخی نه وت 
پێك������ه وه  زیانی زیات������ر- به  به راورد ب������ه  ڕابردوو- به  
ئابووری ئێران بگه یه نن، به ڵام هێشتا ئه وه ش ئه گه ری 
ئه وه ی لێناكرێت هه ڵوێستی حكومه ته كه  بگۆڕێت له  
ئاس������ت پرسی ئه تۆمیدا. پێویس������ته  واشنتۆن و هێزه  
ڕۆژئاواییه كان پتر واقیعبینان������ه  بن له باره ی ئه وه ی 
ده كرێ������ت بگه ن������ه  چ ج������ۆر ڕێككه وتنێ������ك. ئه گه ر 
ئامانجه كه  بریتی بێت له وه ی تاران پابه ند بێت به وه ی 
چه كی ئه تۆمی دروس������ت نه كات یان بڵاو نه كاته وه ، 
ئه وا ئه گه ری ئه وه  هه یه  ئه مه  ئامانجێك بێت قابیلی 
به ده س������تهێنان بێت. له  ڕاستیدا، ئه گه ری ئه وه  هه بوو 
سه ركردایه تی ئێران پتر ئاماده  بێت بۆ ڕێككه وتنێكی 
له م چه ش������نه  ته نانه ت پێش ئ������ه وه ی دابه زینی نرخی 
نه وتیش فشاری ئابووری زیاتر له سه ر – ئه و وڵاته - 
دروس������ت بكه ن. ڕوحانی و س������ه ركرده كانی دیكه ی 
ئێران له و ڕاستیه  تێده گه ن  كه  بڵاوكردنه وه ی چه كی 
ئه تۆم������ی ده بێته هۆی دروس������ت بوونی پێش������بڕكێی 
خۆپڕچه ككردن������ی ئه تۆمی ك������ه  ده بێته هۆی ئه وه ی 

وڵاته كه یان پتر لاواز بێت له  ڕووی ئه منیه وه .  
 هه رچۆنێك بێت، ئه گه ر واشنتۆن هه وڵی ئه وه  ده دات 
توانای ئێران بۆ پیتاندنی یۆرانیۆم له ناو ببات، ته نانه ت 
ئه مه  هاوش������ان بێت به  سنوورداركردن وپاراستنیشه وه ، 
ئ������ه وا ده رفه تێكی ك������ه م ل������ه  ئارادایه  ك������ه  بگه نه  
ڕێككه وتنێك. ئه وه  هه ڵوێستی ڕوونی سه رسه خته كان 
له  كۆنگریس و ناوه ندی سیاسه تی ده ره وه ی ئه مه ریكا 
كه  زیادبوونی سه ختیه  ئابووری و داراییه كان به هۆی 
دابه زینی نرخی نه وته وه  كاریگه ریه كی كه می له سه ر 
ئێ������ران نییه ، به ڵام ئه گه ری ئ������ه وه  نییه  ببێته  هۆی 
ئه وه ی –ئێران- خۆی به ده سته وه  بدات له  په یوه ندیدا 
به  پرسی ئه تۆمیه وه . هه ڵۆكانی دژ به  ئێران ئه وانه ی 
كه  خۆیان س������ه رقاڵ كردووه  به م پێش������بینیه وه  خۆیان 
هه ڵده خه ڵه تێنن. ب������ه  داخه وه ، به له رچاوگرتنی ئه وه ی 
له  كۆنگریس������دا به هێزن، ئ������ه وا ده توانن ئه گه ره كانی 

گه یشتن به  ڕێككه وتنێكی ماقوڵ له  بار ببه ن. 

پێده چێت سزا نێوده وڵه تیه كان و 
نزمی نرخی نه وت پێكه وه  زیانی 
زیاتر -به  به راورد به  ڕابردوو- 

به  ئابووری ئێران بگه یه نن، 
به ڵام هێشتا ئه وه ش ئه گه ری 
ئه وه ی لێناكرێت هه ڵوێستی 

حكومه ته كه  بگۆڕێت له  ئاست 
پرسی ئه تۆمیدا. پێویسته  

واشنتۆن و هێزه  ڕۆژئاواییه كان 
پتر واقیعبینانه  بن له باره ی 
ئه وه ی ده كرێت بگه نه  چ جۆر 

ڕێككه وتنێك

ئیداره ی ئۆباما نیگەران نییه  
له باره ی ئه و ناسەقامگیریە  

ئابووریه ی نرخی نزمی نه وت 
بۆ مۆسكۆ و تارانی دروست 

كردوو. به رپرسانی ویلایه ته  
یه كگرتووه كانی ئومێد ده كه ن 

فشاری دارایی كه ڵه كه بوو 
هه ردوو وڵاته كه  ناچار بكه ن 
سازش بكه ن له باره ی پرسه  

سه ره كیه كانی سیاسه تی ده ره وه . 
به و پێیه  دابه زینی نرخی 

نه وت ببێته  ته واوكاری سزا 
ئابووریه كان كه  واشنتۆن و 

هاوپه یمانه كانی سه پاندویانه  
بۆ سزادانی ڕوسیا و ئێران

* ت������ۆژەری ب������اڵا و جێگ������ری س������ەرۆكی پرۆگرامەكانی 
ئامۆژگای كاتۆ و نووسەری گۆڤاری )زە ناشناڵ ئینتریست( 
و )وەرزنامەی رۆژهەڵاتی ناوەڕاست( و )گۆڤاری گوڵان(.

پڕۆفیسۆر كیڤن هۆگ گۆڤرن، ئوستادی یاسایە لە قوتابخانەی خوێندنی باڵای ئەڤی ماریا بۆ یاسا و ماوەی 
20 ساڵ لە سوپای ئەمریكا پارێزەر بووە و بەشداری لە زۆر ئەركی نێودەوڵەتی لەگەڵ سوپای ئەمریكا كردووە، 
لەوانەش دوای دروستبوونی نەوای ئارام بۆ كوردستان یەكێك بووە لەو كەسانەی لەگەڵ سوپای ئەمریكا سەردانی 
كوردس������تانی كردووە، بۆ قسەكردن لەسەر بارودۆخی ئێستای كوردستان و مەترسییەكانی داعش لەسەر سیستمی 
نوێی جیهان و س������ەركەوتنەكانی پێشمەرگە، چەند پرسیارێكمان ئاراستەیان كرد و بەمجۆرە وەڵامی پرسیارەكانی 

گوڵانی دایەوە.

كۆنگرێسمان ئید رۆس پڕۆژە یاسایەكی 
گەڵاڵە كردووە و داوا دەكات ئەمریكا 

راستەوخۆ چەك بە پێشمەرگە بدات

پڕۆفیسۆر كیڤن هۆگ گۆڤرن بۆ گوڵان:

* لە نەوەدەكانی سەدەی رابردوو سەردانی كوردستانتان 
كردووە، چۆن لە بەرەوپێشچوونەكانی ئەم بیست ساڵەی 

هەرێمی كوردستان دەڕوانیت؟
- پەرەس������ەندنەكان ل������ە هەرێمی كوردس������تان لە رووی 
بەهێزكردنی رەوش������ی ئەمنی و سیاس������ی و ئابوورییەوە 
زۆر جێی سەرس������وڕمانن، ئەمەش بۆت������ە مۆدێلێك بۆ 

نەتەوەكانی دیكە. 
*دوای ساڵی 2003 و دەستپێكردنی پرۆسەی سیاسی 
ل������ە عێراقدا لەلای������ەن ئەمریكاوە، هەرێمی كوردس������تان 
هەنگاوی گەورەی هەڵگرتووە و پێشكەوتنی گەورەی 
بەدیهێناوە، بەڵام لە حوزەیرانی ساڵی رابردوو كوردستان 
رووبەڕووی هێرشی دەوڵەتی ئیسلامی لە عێراق و شام 
) داعش( بۆوە، لەو كاتەوە پێش������مەرگە شەڕی داعش 
دەكات، كە ئەمەش هەر بە تەنها شەڕی كورد و شەڕی 
پێشمەرگە نییە، بەڵكو شەڕی سەرجەم جیهانە، پێویستە 
ئەمریكا و رۆژئاوا چۆن هاوكاری پێشمەرگە بكەن بۆ 

ئەوەی بەسەر ئەم دوژمنەدا زاڵ بێت؟

- هەلومەرج و هۆكاری ش������ەڕكردن لەگەڵ داعش������دا 
زۆر روون������ە، ئ������ەوان دوژمن������ی خەڵكانێك������ی زۆر و 
ئایدیۆلۆجیایەكی زۆر و دژی ئایینگەلێكی زۆریشن. 
پێكدادانی داعش لەگەڵ هێزە كوردییەكان و پتەوكردنی 
ئەو هێزانەی ك������ە تەحەددای داعش دەكەن- لە نێویاندا 
پێش������مەرگە و ئەو هێزە كوردییانەی دیكە- زۆر گرنگە 
و رۆڵی پێشمەرگە و لایەنەكانی دیكە لە شەڕكردن لە 
دژی داعش نەك هەر بۆ ئاسایشی ئیقلیمی، بەڵكو بۆ 
ئاسایشی جیهانیش بێئەندازە گرنگە. بە دڵنیاییەوە ئەمە 
دۆخێكی ئاڵۆزە ب������ە لەبەرچاوگرتنی بوونی هێزەكانی 
دیكە لە ناوچەكەدا كە كاریگەری و دەستڕۆیشتووییان 
لەو ناوچانەدا هەیە كە داعش خوازیارە باڵادەس������ت بێت 
بەسەریاندا. لەلایەكی دیكەشەوە ئەمریكاش وەك وڵاتانی 
دیكە هەست بە پێویستی پەلەكردن لە هەڵسوكەوتكردن 
لەگەڵ هەڕەشەی روو لە زیادی داعش دەكات و دەبێت 
ئەمریكا زۆر بە وریاییەوە رۆڵی وڵاتانی دیكە لەبەرچاو 
بگرێت كە راستەوخۆ، یان ناڕاستەوخۆ پشتیوانی داعش 

لە ریپۆرتاژی چەشنی ئەوەی ئێوە لە 
گۆڤاری هەفتانەی گوڵان و دەزگاكانی 
دیكەی راگەیاندن ئەنجامی دەدەن لە 

سەرتاسەری جیهاندا، پێویستە تەركیز 
لەسەر ئەو نەهامەتی و ناهەموارییانە 

بكەن كە داعش دروستی كردوون

تاوەكو ئێستا حكومەتی ئەمریكا 
چەكی قورس و ئۆتۆمبێلی زرێپۆشی 
بۆ هێزەكانی پێشمەرگەی كوردستان 
دابین نەكردووە، بەڵكو لە ئاستێكی 
سنوورداردا و دوای رەزامەندی بەغدا 

چەكی سووكی بۆ دەستەبەر كردوون

دەك������ەن و ئەوانەی تەحەددی داع������ش دەكەن. ئەمەش 
كوردەكان ل������ە خۆدەگرێت، ئەگەرچ������ی لەواندا كورت 

نابێتەوە. 
*لە دوای دەركەوتنی دەوڵەتی ئیس������لامی، سیستمی 
جیهانی رووبەڕووی تەحەددی بۆتەوە و ئێستاش جیهان 
بە قۆناغێكدا تێدەپەڕێت كە بێ نیزامی باڵی بەس������ەردا 
كێش������اوە. بە بۆچونی ئێوە، ت������ا چ راددەیەك نەبوونی 
سیس������تمی جیهانی لەس������ەر تێكڕای جیهان لە سەدەی 

بیست و یەكدا مەترسی دروست دەكات؟
- لە ناوەڕاس������تی سەدەی بیس������تەمە وە تا هەنووكە ئەو 
مەترس������ییەی ئێس������تا رووبەڕووی سیس������تمی جیهانی 
بۆتەوە، باڵاترین مەترسییە، كە كاراكتەرە نادەوڵەتییەكان 
و ناكۆكیی������ە چەكدارییە ناوخۆییەكان بە ش������ێوەیەكی 
بنەڕەت������ی بەرەنگاری ئ������ەو چەمكان������ە بوونەتەوە – 
ك������ە كەتوونەتە ب������ەر تاقیكردن������ەوەی رۆژگارەوە- وەك 
»دەوڵەت«، »دەوڵەتداری« و »بێدەوڵەتی«، سیستمی 
كۆمەڵایەتی، بێ نیزامی و پشێوی. شارەزای یاسای 
نێودەوڵەتی ئینیس، ئێڵ كلاود نووسیویەتی: »)سیستمی 
جیهان������ی( بەن������دە لەس������ەر نەبوونی جەن������گ، یاخود 
پەنابردنەبەر ناچاركردنەوە.  ترساندن بەهۆی هەڕەشەی 
ئەگەر بە روونی گوزارش������تی لێ بكەین، سیس������تمی 
جیهانی ه������ەل و مەرجێكە كە ئەگ������ەری گەورە هەیە 
پەیوەندییە نێودەوڵەتیەكان تێیدا بە شێوەیەكی ئاشتییانە 
بەڕێوەدەبردرێن. واتە ئەو پێش������نیاری رێسا دەكات، نەك 
پشێوی، شێوازی جێگیری رەفتاركردن نەك هەڵسوكەوتی 
پیش������بینی نەكراو، بڕیارگەلێك كە رێككەوتنیان لەسەر 
 National Security( ».كرابێت، نەك بڕیای س������ەپێندراو
 Law، JOHN NORTON MOORE، (Carolina Academic

Press )لا31-32( بەتایبەتی ئ������ەوەی پێی دەگوترێت 

دەوڵەتی ئیس������لامی لە عێراق و شام )داعش(، هێزێكن 
نەك تەنها بۆ سیستمە هەرێمییەكە، بەڵكو بۆ سیستمی 

جیهانیش بێئەندازە ناسەقامگیركارن. 
* دەوڵەتی ئیس������لامی لە عێراق و ش������ام )داعش( دوو 
جەنگی بەرپا كردووە لە عێراق و سووریادا. بەڵام تەنها 
هێزەكانی پێشمەرگە بوون كە توانییان شكست بە داعش 
بهێن������ن و بەر بە پێش������ڕەوییەكانیان بگرن، گەرچی ئەم 
هێزە خاوەنی دەوڵەتی خۆیان نین و بەش������ێكن لە عێراق. 
لێرەدا دەمانەوێت پرس������یاری ئەوە بكەین، پێویستە چۆن 
مامەڵە لەگەڵ هێزەكانی پێشمەرگەدا بكرێ بۆ ئەوەی 

شكستپێهێنانی تیرۆریزم لێرەوە دەست پێبكات؟
- كورد رووبەڕووی هەڕەشەیەكی وجوودی راستەوخۆ و 
ساتەوەخت بوونەتەوە و بوێرانە شەڕیان كردووە بۆ بەرگرتن 
بە پێش������ڕەوییەكانی داعش بەرەو هەولێر كە پایتەختی 

هەرێمی كوردس������تانە. لە 14ی ئابی 2014دا، هاوشان 
بە گورزە ئاس������مانییەكانی ویلایەتە یەكگرتووەكان، هێزە 
كوردییە زەمینییەكان گەمارۆی داعشیان لەسەر چیای 
شەنگال شكاند، كە بواری بۆ ئاوارە ئێزیدییەكان كردەوە 
تاوەكو لە دەس������تی مەرگ رزگاری������ان بێت. ئەمریكا 
گۆڕینی تەركیزی خ������ۆی راگەیاند بۆ چەكداركردنی 
دەس������تكەوتەكانی  پێچەوانەكردن������ەوەی  و  ك������وردەكان 
داعش، كە بەو رووداوانە گەیش������تن كە ئەمرۆ )26ی 
كانونی دووەمی 2015( لەلای������ەن كەناڵی ئەلجەزیرەوە 
بڵاوكران������ەوە: بە گوێ������رەی چالاكوانە س������وورییەكان و 
بەرپرس������ێكی كوردی س������ووری، هێزە كوردییەكان نزیك 
بوونەتەوە لە كۆنتڕۆڵكردنەوەی تەواوی شاری كۆبانێ 
– كە شەڕێكی سەختی لەسەر كرا- دوای ئەوەی توانرا 

چەند شوێنێكی سەرەكی لە داعش وەربگیرێتەوە.
* هاوپەیمانێت������ی نێودەوڵەتی وەك بەش������ێك لە عێراق 
هەڵسوكەوت لەگەڵ هێزەكانی پێشمەرگەدا دەكات، ئەمە 
لە كاتێكدا س������وپای عێراق لەبەردەم داعش������دا هەرەسی 
هێناوە و ناتوانن لە ئێس������تادا ش������ەڕی داعش بكەن. تا 
چ راددەیەك ئەم رەفت������ارەی هاوپەیمانێتی نێودەوڵەتی 
لە ئاس������ت هێزەكانی پێشمەرگەدا، شەڕی دژە تیرۆر لە 

دژی داعش دەخاتە مەترسییەوە؟ 
- شەڕی دژ بە داعش لە رووی قەوارەوە بەهێزتر دەبێت 
و لە رووی كاریگەرییەوە سەركەوتوو دەبێت. لە ئەیلوولی 
2014دا ئەمری������كا رایگەیاند كە »هاوپەیمانێتیەكی« 
پێكهێن������اوە ك������ە 30 دەوڵەت تێیدا بوونەت������ە ئەندام، كە 
هەڵس������اون بە ئەنجامدانی گورزە ئاسمانییەكان لە دژی 
داعش و پتر لە 1000 س������ەربازیان لەسەر زەوین مەشق 
بە هێزەكان������ی هەرێمی خۆبەڕێوب������ەر )ئۆتۆنۆمی(ی 
كوردی و س������وپای عێراق و دیپلۆماتكارەكانیان دەدەن 
و راوێژیان پی دەك������رێ. هەروەها لە كانوونی یەكەمی 
ساڵی 2014یش 60 شاند لە برۆكسل، بەلجیكا پێكەوە 
كۆبوونەوە لەسەر بانگهێشتی وەزیری دەرەوەی ئەمریكا 
جۆن كیری بۆ ئەوەی لە دانیش������تنێكدا لەسەر ئاستی 
وەزیرەكانی هاوپەیمانێتیی������ە جیهانییەكە گفتوگۆیەكی 
بابەتییانە بكات بۆ بەرەنگاربوونەوەی دەوڵەتی ئیسلامی 
لە عێراق و شام، بەم دواییە لە مانگی كانوونی دووەمدا 
حكومەتی سویدی رایگەیاند كە بەنیازی رەوانەكردنی 
كارمەندی سەربازییە بۆ عێراق بۆ ئەوەی هاوكار بن لە 
مەش������قپێكردنی هێزی پێشمەرگە لە شەڕەكەیاندا دژی 

داعش. 
* بەڵام ئەمریكا و وڵاتە رۆژئاواییەكان لەسەر ئاستێكی 
سنووردار هاوكار و یارمەتیدەری هێزەكانی پێشمەرگەن 
لە رووی دابینكردنی چەكەوە، هێزەكانی پێشمەرگەش 

توان������ای ئەوەیان هەیە تا ئاس������تێكی دیاریكراو بەر بە 
پێشڕەوییەكانی داعش بگرن. بە تێڕوانینی ئێوە تا چەند 
پێویستە ئەمریكا و كۆمەڵگەی نێودەوڵەتی هەوڵەكانیان 
چڕت������ر بكەنەوە ب������ۆ دابینكردنی چەكی پێویس������ت بۆ 
هێزەكانی پێش������مەرگە بۆ ئەوەی لە ناوچەكانی خۆیاندا 

شكست بە داعش بهێنن؟ 
-تاوەك������و ئێس������تا حكومەتی ئەمری������كا چەكی قورس 
و ئۆتۆمبێلی زرێپۆش������ی بۆ هێزەكانی پێش������مەرگەی 
كوردستان دابین نەكردووە، بەڵكو لە ئاستێكی سنوورداردا 
و دوای رەزامەندی بەغدا چەكی سووكی بۆ دەستەبەر 
كردوون، ئەمریكا كەمپی س������ەربازی مەشقپێكردنی لە 
هەولێر و عەین ئەل ئەس������ەدی ل������ە پارێزگای ئەنبار و 
كامپی تاجی و بیس������مایە لە نزیك بەغ������دا كردووەتەوە 
كە تێیاندا شارەزا س������ەربازییە ئەمریكییەكان مەشق بە 
هێزەكانی عێراق و هێزی پێش������مەرگە دەكەن لەگەڵ ئەو 
چەكان������ەی كە بەكاری دەهێنن ب������ۆ رووبەڕووبوونەوەی 
داعش. ئ������ەوەی مانایەك������ی زۆر هەڵدەگرێت، ئەوەیە 
كە ئەندامێكی كۆنگرێس������ی ئەمریكا )ئید ڕۆیس������ە( 
س������ەرۆكی ئەنجومەنی كاروباری دەرەوە پڕۆژەیاس������ای 
ژم������ارە 5747ی لە ئەنجومەنی نوێنەراندا پێش������كەش 
كرد. پڕۆژە یاس������ایەكە بۆ ئەوە بووە راس������تەوخۆ چەك 
بە حكومەتی هەرێمی كوردس������تان بدرێت. ئەم یاسایە 
دەس������ەڵاتێكی كاتی دەداتە س������ەرۆك ئۆباما بۆ ئەوەی 
راس������تەوخۆ چەك بە هێزەكانی پێشمەرگەی كوردستان 

بدرێت بۆ ش������ەڕكردن و بەرەنگاربوونەوەی داعش لەسەر 
زەوی. ئەگەر ببێتە یاسا ئەوا: 

ا: دەبێتە سیاسەتی ئەمریكا كە هاوكاری راستەوخۆ بۆ 
حكومەتی هەرێمی كوردستان دابین بكات بۆ شەڕكردن 

لە دژی داعش.
ب: ك������ورد وەك ش������ەریكێكی متمانەپێكراو وجێگیر بۆ 

ئەمریكا دەستنیشان دەكرێت.
ج: پێشمەرگە وەك هێزێكی ئەمنی و ڕەسمیی سەر بە 
حكومەتی هەرێمی كوردستان دەناسرێت، كە بە گوێرەی 

دەستووری عێراقی رێكخرابێت. 
د: گەیش������تنە بەو راس������تییەی كە تێكشكاندنی داعش 
كاریگ������ەری یەكلاكەرەوەی دەبێت لەس������ەر پاراس������تنی 

عێراقێكی یەكگرتووی هەمەلایەن. 
ه�: جەخت دەكاتەوە لەسەر ئەوەی داعش هەڕەشەیەكی 
تیرۆریس������تی گەورەیە كە رەنگ������ە پتر لە 4000 پارچە 
چەكی قورس، 1500 ئۆتۆمبێلی زرێپۆش و 50 تۆپی 

قورس بەكار بهێنێت كە بەدەستی هێناوە. 
و: درێژەدان بەو چاودێرییەی كە ئێستا كۆنگرێس پێی 

هەڵدەستێت بۆ هەر گواستنەوەیەكی گەورەی چەك. 
ح: دوای سێ ساڵ كۆتایی پێدێت، بە حوكمی ئەوەی 

ئەمە دەسەڵاتێكی باری نائاسییە. 
*پتر لە یەك ملیۆن و نیو ئاوارە و پەنابەر هەن كە روویان 
كردۆتە هەرێمی كوردستان، حاڵی حازر كەش و هەوای 
زس������تان رەوشەكەی س������ەختتر كردووە، بەڵام هاوكارییە 

پەرەسەندنەكان لە هەرێمی كوردستان 
لە رووی بەهێزكردنی رەوشی ئەمنی 
و سیاسی و ئابوورییەوە زۆر جێی 
سەرسوڕمانن، ئەمەش بۆتە مۆدێلێك بۆ 
نەتەوەكانی دیكە

كورد رووبەڕووی هەڕەشەیەكی وجوودی 
راستەوخۆ و ساتەوەخت بوونەتەوە و 
بوێرانە شەڕیان كردووە بۆ بەرگرتن 
بە پێشڕەوییەكانی داعش بەرەو 
هەولێر كە پایتەختی هەرێمی 
كوردستانە



21 ژمارە )1013(  2015/2/9

ـی
ســ
ـــا
سـیـ

نێودەوڵەتییەكان س������نووردارن و لە ئاستی پێویستدا نین. 
پرس������یارەكە ئەوەیە: چ������ۆن رێكخراوەكانی كۆمەڵگەی 
نێودەوڵەتی دەتوانن هاوكارییە مرۆییەكانیان زیاتر بكەن 
بۆ ئاوارەكانی ناوخۆی سووریا و عێراق كە حاڵی حازر 
نیشتەجێی كامپەكانن لە هەرێمی كوردستانی عێراقدا؟  
- ئەم قەیرانە مرۆییەی ئێستا كاریگەرییەكی تایبەتی 
لەس������ەر من هەی������ە، لەبەر ئەوەی من بەش������ێك بووم لە 
هەوڵەكانی-ئۆپەراسیۆنی نەوای ئارام لە ساڵی 1991-، 
ئەو ئۆپەراس������یۆنەی كە هاوكاری پت������ر لە نیو ملیۆن 
ئاوارەی ك������وردی كرد بۆ ئەوەی بەرگ������ری لە خۆیان 
بكەن، كاتێك لە دەس������ت س������ەركوتكارییەكانی سوپای 
عێراق هەڵدەهاتن لە دوای جەنگی كەنداوی فارسییەوە، 
هەروەها هاوكاری مرۆیی بۆ ئەو كەسانە دابین كرد كە 
پێویس������تیان پێی بوو، ئەو كاتە م������ن لە هێزی تایبەتی 
دەیەمین بووم، كارمان دەكرد ب������ۆ رزگاركردنی ژیانی 
خەڵك و هاوكاریكردن لەگەڵ پێش������مەرگە و س������ەركردە 
مەدەنییە كوردییەكان������دا وەك ئەزموونێكی لە یادنەكراو 
دەمێنێتەوە لە ماوەی دوو دەیەی خزمەتی سەربازیمدا. 
م������ن هەرگیز یادەوەری ئەو كوردە باش و بوێرانە لە بیر 
ناكەم كە چاوم پێیان كەوت، لەگەڵ دیمەنە دڵڕفێنەكاندا 
لە ماوەی گەشتە زەمینی و ئاسمانییەكانمدا لە ماوەی 
نەوای ئارامدا.بە ش������ێوەیەكی رەس������می و بە هاوكاری 
لەگەڵ شەریكە سەربازییەكانماندا، سوپای ئەمریكا لە 
ئێستادا وەڵامی داخوازییەكانی نەتەوە یەكگرتووەكان لە 

كۆمەڵگەی نێودەوڵەتی دەداتەوە، هەمو كارێك دەكەین 
بۆ دەس������تەبەركردنی خواردن و ئاو و ش������ەڵتەر بۆ ئەو 
كەس������انەی كاریگەر بوون بە قەیرانە مرۆییەكان. بەڵام 
هێش������تا پێویس������تییەكی زیاتر لە ئارادایە و زۆرێك لە 
پێویستیەكانیش دەستەبەر نەكراون. شەڕەكەی سووریا بە 
تەنها قەیرانێكی مرۆیی گەورەی دروس������تكردووە و پتر 
لە 191،000 كەس گیانیان لە دەست داوە، ئاوارەبوونی 
7 ملی������ۆن كەس و كاولكاری بەرب������ڵاوی قوتابخانە و 
نەخۆش������خانە و پەرس������تگاكان و ژێرخانی گواستنەوە و 
پەیوەندیك������ردن. زیاتر لە 5 ملیۆن كەس پێویس������تیان بە 
ه������اوكاری مرۆیی هەیە لە عێراق������دا، و زیاتر لە دوو 
ملیۆن كەس لەلایەن داعش������ەوە ئاوارە بوون لە س������اڵی 

2014دا. 
لە ریپۆرتاژی چەش������نی ئ������ەوەی ئێوە ل������ە گۆڤاری 
هەفتان������ەی گوڵان و دەزگاكانی دیك������ەی راگەیاندن 
ئەنجام������ی دەدەن لە سەرتاس������ەری جیهاندا، پێویس������تە 
تەركیز لەسەر ئەو نەهامەتی و ناهەموارییانە بكەن كە 
داعش دروستی كردوون، لەسەر تەنگژەی ئەو كەسانەی 
كەوتوونەت������ە ژێ������ر كاریگ������ەری ئەم رەوش������ە خراپەوە، 
هەروەها هانی ئاژانس������ە حكووم������ی و ناحكوومییەكان 
لەسەرتاسەری جیهاندا بدەن بۆ ئەوەی ئەوپەڕی هەوڵی 
خۆیان بخەنەگەڕ بۆ چارەسەركردنی قەیرانە مرۆییەكان 
و گەڕاندنەوەی سیستمی هەرێمایەتی لەو ناوچانەدا كە 

داعش دەستێوەردانی تێدا كردووە. 

رۆڵی پێشمەرگە و لایەنەكانی دیكە لە 
شەڕكردن لە دژی داعش نەك هەر بۆ 

ئاسایشی ئیقلیمی، بەڵكو بۆ ئاسایشی 
جیهانیش بێئەندازە گرنگە

هەلومەرج و هۆكاری شەڕكردن لەگەڵ 
داعشدا زۆر روونە، ئەوان دوژمنی 

خەڵكانێكی زۆر و ئایدیۆلۆجیایەكی 
زۆر و دژی ئایینگەلێكی زۆریشن

كاریگەری یا فاكتەرێ ئاین ل 
سەر پەیوەندیێن نێڤدەوڵەتی یێن 

توركیایا نو

سەردارشەریف سندی *

روژئاڤا بكەن ل پێناڤ گەهیش������تنا توركیا و ئەردوغان، 
كو س������ەرۆكاتی یا جیهانا ئیس������امی بكەت. بەرنامە و 
س������تراتیژی یا ئەردوغان و ئاكەپ������ە بو توركیا 2023ێ 
گورانكاری یا بنەرتی یە د  ش������ێواز و سیستەما سیاسی 
  و س������ەر ژ ن������وی بونیاتنان هاوش������ێوەی ئیمپراتوری یا 
ئوسمانی یا هەلوەشایێ. واتە  ناسنامە و كەسایەتی یەك 

نو. 
هاوتەری������ب د گەل ڤ������ێ،  گرینگ������ی دان ب فاكتەرێن 
ئیس������امی د سیاسەتا ناڤخو و دەرڤە و ژ وان دروسكرنا 
پەیوەندیێن بهێز دگ������ەل هێز و رێكخراوێن وەكی حەماس 
و ئیخوان موس������لمین، و هێرش كرن بو سەر دەسەڵاتدارێن 
ئیس������رائیل، مس������ر س������وریا و هەتا ڤێ دوماهیكێ ژی 
 ئێراقێ، پالپش������تی یەك گشتگیر د سیاس������ەتا ناڤخویا 
توركیا دا نینن. ئاكەپە  و ئەردوغان ب هەمی ش������ێوەی 
دخوازێن بالا جیهان و شەقامێ ئیسامی بو لایێ خوە ڤە 
بكێشن.  ل ئالی دی ڤە  ب پشتەڤانی كرن ژ دەسەڵاتداری 
یا فەلەستین و دژایەتی كرنا سیاسەتا دەوڵەتا ئیسرائیل 
بەرامبەر بە نەتەوەیا فەلەستین، كەفتە كێبەركێ د گەل 
ئیرانێ. ل س������ەر ڤی بابەتی و شیا سوز و هاودەردی یا 
شەقامێن ئەرەبی بو لایێ خوەڤە بكێشت. بوهارا عەرەبی 
وەرچەرخانەك نوی د ئاستێ  سیاسەتا  روژهەلاتا ناڤین بو 
توركیا دروست كر، و د ڤی بواری توركیا  توشی كێشەیێن 
مەزن بویە و نەشیا هاوس������ەنگی یا سیاسی بپارێزیت . 
هەرچەندە پرانی یا دەوڵەتێ روژهەلاتا ناڤین ئیسامی و 
موسلمانن بەلێ دەسەڵاتدارێن روژهەلاتا ناڤین هاوشێوەی 
توركیا  پش������تگیری ژ بوهارا عەرەب������ی ناكەن. بەروڤاژی 
دڤێ������ت لایەنێن سیاس������ی و هەڤالبەندێن توركیا ل س������ەر 

ئاستێ جیهانێ ب چ شیوەیەك ل توركیا بنێرێن؟ 
  دروس������تكرنا پەیوەندیێ������ن بهێز د گ������ەل رێكخراوێن  كو 
دەس������تەواژەیا »“Jihad بنەمای������ەك س������ەرەكی یە د 

ب هاتنا سەر دەسەڵات، ئاكەپە ل 2002 هیوا و گەشبینی 
یەك م������ەزن كەڤتە دلێ گەلەك هاوولاتی یان ل توركیا. 
 ب پەیرەو كرن ژ سیاسەتێن ریفورمێن ئابوری، ئیداری و 
یاسایی ئێك ژ مەزنترین كێشەیێن توركیا كو گەندەلی بو، 
ئاكەپێ شیا هەستا جەماوەری بو لایێ خوەڤە بكێشیت. 
ئەردوغان نەك تەنێ توركیا ژ » مایەپوچی« رزگاركر، 
بەلكو بویە هوی بهێزبونا كەس������ایەتی یا توركیا ل سەر 
ئاس������تێ جیهانی، ژ وان تایبەتمەندی یان ژی لاوازكرنا 
دەسەڵاتێ لەش������كەری ل سەر دارشتنا سیاسەتا ناڤخو و 
دەرڤە.   و ب گرتنە بەرا رێوش������ونێن دادگایكرنا تایبەت 
ب كێش������ەیا ئەرگەنەكون، ئاكەپە شیا مەزنترین گورز ل 
هێزێن ڤەش������ارتیێن دەوڵەتێ ب������دەت.  ل ئالی دی، ئاكەپە 
ل سەر ئاستێ سیاس������ەتا دەرڤە وەرچەرخانەك دیرۆكی   
دەس������ت پێكر. ب پەیرەوكرن ژ بنەمایێن سیاسەتا دەرڤەی 
یا تورگوت ئوزال،  هەولێن  جیدی هاتنە داین  پێگەها خوە 

ل روژهەلاتا ناڤین و وەلاتێن موسلمان بهێز بكەت. 
ش������ك دڤێ دا نینن ئاكەپە هەم������ی هەولان ددەت  توركیا 
نوی بگەهینیت ئاستێ ئیمپراتوری یا ئوسمانی، ئەڤ 
نەك خەونە بەلكو ل س������ەر ئاس������تێ پەیوەندیێن دەرڤە ب 
تایبەتی  ئەو جوغرافی یا  گرێدایێ مێژویا دەسەڵاتداری 
یا ئیمپراتوری یا ئوسمانی  و ب مفا وەرگرتن ژ فاكتەرێن 
دینی و كەلتوری، پێگەها خوە بهێز بكەت. دروس������تكرنا 
پەیوەندیێ������ن كەلتوری، ئابوری كو ئامرازێن س������ەرەكیێن 
دەس������ەڵاتێ نەرموكە د ڤی بواری ل سەر بنەمایەك ناو 
هاوس������ەنگ هاتینە ئاڤاكرن . ئیرو ل سەر ڤێ جوغرافی 
یای������ێ كومەك وەلات������ان هاتینە دروس������تكرن   كو خاوەن 
پەیوەندیێ������ن بهیزن د گەل جیهان������ا روژئاڤا ب تایبەتی 
ئەمریكا، بریتانیا و فرانس������ا و هەتا رادەیەك بەرفرە ژی 
ئاڵمانیا و ئیتاڵیا. لەورا  دژوارە  ئەڤ وەلاتێن موس������لمان 
 مالئاڤ������ای ژ بەرژەوەندیێن   س������تراتێژیك د گەل جیهانا 

كوردس������تانێ پ.ك.ك. یە. بەلێ دڤێت ئەڤ ژی بێتە 
بیرا توركیا  ئەگەر هاریكاری یا روژئاڤا نەبویا ، سەرۆكێ 
پ.ك.ك ێ عەبدوڵڵا ئۆجەلان نوكە ژی دا ئازاد بیت. 
 بو روژئاڤا  ئەڤ بالكێش������ە: ل ئالی یەكێ توركیا دەست 
ب پروس������ا ئاشتی یا كوردی د گەل پ.ك.ك. كری یە ، 
بەلێ  داخوازێ ژ روژئاڤا دكەت هاوكار بیت ل ش������ەرێ 
دژی پ.ك.ك.! دەرئەنجام هەمی بابەتێن پەیوەندیدار ب 
شێوەیەك جدی كارتێكرنەك نیگاتیڤ ل سەر پەیوەندیێن 
توركیا كری یە. بەش������داری كرنا داود ئوغلو  د » مەشا 
پش������تەڤانی و هاوس������وزی« یا پاریس ل فرانسا د هێرشا 
سەر »چارلی هێبدو« بالكێش������ە.  پێشوازی یا سەرۆك 
كومارێ فرانس������ا ژ داود ئوغلو  د ئورفێن دیپلوماسی دا 
 نامەیەك بهێز و گرینگە بو توركیا.  فرانس������ا ب شێوەیەك 
راستەخو نامەیەك بو توركیا هنارت كو كات هاتییە ئەو 
دەستبەرداری  پشتەڤانی رێكخراوا  داعش بیت. بەروڤاژی 
 فرانسو هولاند  وەكی بەرپرسێن توركیا خوە هندە تەنگاڤ 
نەكر ، بەلكو ب ئاماژە پێكرن ب » تیروریستێ فرانسی« 
ژ بلی ئاماژە ب » تیروریس������تا ئیس������امی«،   ئاستێ 
تێگەهیش������تن، بەرزی و هەست كرن ب پێگەها فرانسا د 
دیپلوماس������ی یا جیهانی، ب تایبەتی پەیوەندیێن تایبەت 

كو فرانسا د گەل جیهانا ئیسامی هەیە، نیشان دا. 
ئەمری������كا ئەو دەوڵەت������ە كو خاوەن كاریگ������ەری بهێزە ل 
س������ەر پرانی یا دەوڵەتان، و رون و ئەش������كەرەیە  دەوڵەتێن 
روژهەلاتا ناڤی������ن ئامادە نینن پێخەمەت������ا بەرژەوەندیێن 
توركیا مەودایەكێ بێخن������ە ناڤ پەیوەندیێن خوە د گەل 
ئەمریكا .   پش������تی س������الا 2003ێ گورانكاری یەك د 
رەوانگەها ئەمریكا  بەرامبەری توركیا دروست بویە.  روژ 
ب روژ درزێ������ن نوی دكەڤێن سروش������تێ پەیوەندی یان. 
 ئاكەپ������ە ب هەلبژارتنا مێتودێن نویێ������ن پەیوەندی یا  د 
مێژویا هاوچەرخ یا توركیا،   ب گرتنە بەرا سیاسەتا  خوە 
دویرخس������تن ژ ئەمریكا و روژئاڤا گورانەكا جەوهەری  د 
سیاس������ەتا دەرڤە و ئاسایش دروس������ت كری یە. ئەگەرێن 
وێ ژی بهێز بونا پێگەه������ا ئابوری یا توركیەیە، وەكی 
فاكتەرەك هێز، توركیا ب هەست كرنا ب بهێزبونا پێگەها 
سیاس������ی و ئابوری یا خوە ل سەر جوغرافی یای نێزیك  
هەولێن جدی ددەت   د بوارێ ئاس������ایش و سیاسەتا دەرڤە 
س������ەربخوە بیت.   ل سەر ئاستێ روژهەلاتا ناڤین، توركیا 
بەرەڤ گوش������ەگیری بهێز دچیت.  دروستكرنا كێشەیێن 

جیاواز، ئاكەپە، خستی یە رەوشەك بەر تەنگ.

پرینسیپ و پروگرامێن سیاسی یێن وان ، جهێ پرسیارە. 
هەلب������ەت  ب تێكەلكرنا فاكتەرێ دینی و ئیس������امی د 
سیاسەتا دەرڤە توركیا مەبەستە چەند نامەیان بو جیهانێ 
بهنێریت، یەكەم، بو جیهانا ئیسامی بێژیت كو سەردەمێ 
» عەلمان������ی یەتێ« ل توركی������ا ب دوماهیك هات، و 
ئێك ژ وان س������تراتیژی یان  هەلبژارتنا  زمانێ ئوسمانی 
د پروگرامێ خواندنێ دایە. مەزندە تێتە كرن  د س������الێن 
داهاتی  بیتە بابەتەك س������ەرەكی د سیستەما پەروەردەی 
ی������ا توركیا. دویەم، نامەیا توركیا بو جیهانی روژئاڤا یە، 
ئێدی توركیا پێویس������تە وەكی ئەكتەرەك بهێزێ ئیسامی 
 لێ بێتە نێرین ول سەر ئاستێ سیاسی گرینگە بۆچونێن 
وێ بێنە وەرگرتن! ئەگەر فاكتەرێن  ناڤخویێ ) پەیوەندی 
یا هێزێن ئوپوزیس������یون و سەرۆك كومار( وەكی كاریگەر 
ل سەر پێگەها توركیا ل دەرڤە بێتە نێرین، ل گور تیروەك 
وەه������ا و ب ئاماژە پێكرن ب لاوازی یا پەیوەندیێن هێزێن 
ئوپوزیسیون د گەل سەرۆك كومار، كو  هەتا نوكە پارتێن 
وەكی MHP، CHP س������ەرەدانا كوچكا نوی یا سەرۆك 
كوم������اری نەكرینە. دبی������ت بێتە گوتن، ك������و  چالاكیێن 
سیاس������ی یێن ئەردوغان ل س������ەر ئاستێ ناڤخوی توركیا 
خاوەن كاریگەری یەك نیگاتیڤن ل س������ەر پێگەها توركیا 
ل دەرڤە. ب شێوەیەك   هەم سەرۆك حكومەت داود ئوغلو 
و هەم ژی وەزیرێ دەرڤە توشی سەرئێشی و سەرگێژی 
كری یە و  هەتا نوكە ژی  نەش������یانە خوە ژ بن س������ێبەرا 
هەیمەنە و كاریگەری یا س������ەرۆك كومار ئەردوغان بینن 

دەر. 
 كی دارێژەرێ سیاسەتا دەرڤەیە! 

هاتەریب د گەل بابەتێ ئاماژە پێكری ل سەری ، رەخنەیا 
 )TÜSİAD( سەرۆكێ پێشی یێ رێكخراوا بازرگانێن
د ڤی بواری خاوەن گرینگی یەك هێژایە. توس������یاد كو 
ئێك ژ ئەكتەرێن س������ەرەكی یە د بوارێ بوژاندنا ئابوری 
یا توركیا،  خاوەن تایبەتمەندی یەك هێژایە د كومەلگەها 
توركیا و بویە ئێك ژ ئەكتەرێن پەیوەندیدار و بەش������دار د 
دارشتنا سیاس������ەتا دەرڤە یا توركیا د ماوەی 20 سالێن 
بوری������ن، دژوارە ب������و حكومەتا ئاكپارتی ك������و رەوانگەها 
رێكخ������راوەك وەه������ا گرین������گ ل بەر چ������اڤ نەگریت. 
رەخنەیێن دژبەری گورینا سیستەما سیاسی یا توركیا و 

هەلسوكەوتێن ئەردوغان. 
تێرور و داعش، ش������ەرێ دژی میدیا و دەوڵەتا هاوتەریب 
كێش������ەیێن س������ەرەكی نە توركیا  پێڤە دنالیت. د شەرێ 
جیهانی������ێ دژی داع������ش، بەروڤاژی زورب������ەی وەلاتێن 
روژه������ەلات، توركی������ا بێ خەم و بێ هەلوێس������ت بویە.    
توركیا  وەسا نیش������ان ددەت ل شەرێ دژی تیرورغەدر ل 
توركیا هاتییە كرن  . مەبەست شەرێ پارتی یا كرێكارێن 

رون و ئەشكەرەیە  دەوڵەتێن 
روژهەلاتا ناڤین ئامادە نینن 

پێخەمەتا بەرژەوەندیێن 
توركیا مەودایەكێ بێخنە ناڤ 

پەیوەندیێن خوە د گەل ئەمریكا

توركیا ب هەست كرنا ب 
بهێزبونا پێگەها سیاسی و 

ئابوری یا خوە ل سەر جوغرافی 
یای نێزیك  هەولێن جدی ددەت 
  د بوارێ ئاسایش و سیاسەتا 

دەرڤە سەربخوە بیت

*توێژەری دكتۆرا لە پەیوەندییە نێودەوڵەتییەكان- 
زانكۆی دهۆك 

كێشەی داعش و ئۆكڕانیا لە 2015 
بەردەوام دەبێت و كۆتاییان نایەت

تایبەتمەند لەسەر پەیوەندییە نێودەوڵەتییەكان بۆ گوڵان:

ویڵ والدرۆف

ـی

ـــا

سنوورەكانی ناوچەكە بە 
شێوەیەكی دەستكرد لەلایەن 

هێزە ئیمپریالییەكانەوە 
دروستكراون

* ش������ارەزایان پێیانوای������ە ل������ە دوای كەوتنی دیواری 
)بەرلین(�ەوە هیچ كاتێك هێندەی ساڵی 2014 پشێوی 
باڵی بەسەر جیهاندا نەكێشاوە و ئەمەش درێژبۆتەوە بۆ 
س������اڵی 2015�ەش، پرسیارەكە ئەوەیە ئایا جیهان چۆن 

مامەڵە لەگەڵ ئەم پشێویە سیاسییانەدا دەكات؟
- ئەوەی پەیوەندی ب������ە گۆڕانكاری و جیاوازییەكانی 
ساڵی 2014�ەوە هەبێت، ئەوا بەدڵنیاییەوە ساڵی 2014 
هەڵگری گۆڕانكاری بوو لە پەیوەندی بە سیاس������ەتی 
نێودەوڵەتییەوە لە دوای كۆتایی هاتنی شەڕی ساردەوە. 
واتە بە ش������ێوەیەك لە شێوەكان گەڕانەوە بوو بۆ ئەوەی- 
من پێی دەڵێم: )سیاسەتی نێودەوڵەتی ئاسایی(، ئەمە 
ئەگ������ەر لە مێژووی پەیوەندییە نێودەوڵەتییەكان بڕوانن، 
دەبینن بیس������ت ساڵ پێش ئێستا س������امویل هانتگتۆن 
وتارێكی نووس������ی لەبارەی جیهانی تاكجەمسەری كە 
تێیدا تاك������ە هێزێكی مەزن هەیە كە ئەمریكایە، ئینجا 
كۆمەڵە هێزێكی ئیقلمی و كۆمەڵە پرسێكی ئیقلیمیش 
هەن، واتە هێز پتر دابەش بووە لە شێوەی فرەجەمسەریدا، 
ئەمەش جۆرێكە لە پشێوی و ئێستاش ئێمە گەڕانەوەی 
ئەو پش������ێوییە بۆ سیاسەتی نێودەوڵەتی بەدی دەكەین، 
كە رەنگە زۆر تەبا بێتەوە لەگەڵ رەوتی مێژوودا. لەبەر 
ئەوە من هاوڕام كە ساڵی 2014 ساڵێكی بایەخدار بوو 
لە رووی روودانی گۆڕانكارییەوە. گۆڕانكاریش بریتی 
بوو لە گەڕانەوە بۆ حاڵەتی ئاسایی. لە پەیوەندی بەوەی 
كە ئەم گۆڕانكارییانە درێژبوونەتەوە بۆ ساڵی 2015، 
من وێنای ئەوە دەكەم ك������ە قەیرانی ئۆكڕانیا بەردەوام 
بێت لە ساڵی 2015دا و رەنگە گرەو لەسەر ئەوە بكەم 
كە وەك دۆخێكی بە بنبەس������ت گەیش������توو دەمێنێتەوە. 
ئایا ئەمری������كا و وڵاتانی دیك������ەی ئەوروپا هاوكاری 
س������ەربازی ئۆكڕانیا دەكەن؟ بۆ من جێی سەرسوڕمان 
نابێت ئەگەر ئ������ەوە روونەدات، ئی������دارەی ئۆباما زۆر 
دوودڵ بوو لەوەی ئەم كارە لە ئاس������ت سووریادا ئەنجام 
بدات، بەڵام دەشكرێت و ئەگەر روویدا ئەوا بە بنبەست 
گەیش������تنی زیاتر بە دوای خۆیدا دەهێنێت. بەڵام ئەو 
پرسە بەردەوام دەبێت،چونكە رووسیا وڵاتێكە هەوڵدەدات 

پێگەی جیهانی خۆی جێگیر بكات. لەبەر ئەوە پێموایە 
ئەو قەیرانە بەردەوام دەبێت و باوەڕم وانییە بە راددەیەكی 
گەورە خاو بێتەوە لە ئەمساڵدا. ئەگەر بێینەسەر رەوشی 
س������ووریا و عێراقیش ئەوا ئێوە پتر پێی ئاش������نان و لە 
نزیكەوە ئاگادارن، بەڵام لە روانگەی منەوە ئەو شەڕەی 
ئێس������تا لەگەڵ دەوڵەتی ئیس������امیدا دەكرێت، بەردەوام 
دەبێت لە ساڵی 2015دا. هەروەها هەڵسەنگاندنی من 
ئەوەیە كە لە ئەمساڵدا رەنگە رەوشەكە وەرچەرخانێكی 
گرنگی تێ������دا رووبدات، بەتایبەتی بە لەبەرچاوگرتنی 
ئەو دڵڕەق������ی و دڕندەییەی ئەم دواییە لە پەیوەندی بە 
فڕۆكەوانە ئەردەنییەكەوە روویدا، رەنگە وەرچەرخانەكە 
بەرەو ئەوەبێت كە كاراكتەری ئیقلمیی زیاتر بەشدار بن 
لە ش������ەڕەكەدا بۆ كۆنتڕۆڵكردنی دەوڵەتی ئیسامی. 
رەنگە س������ەحوەیەكی س������وننی بە چەش������نی ئەوەی لە 
عێراقدا هاتەئاراوە بۆ ش������ەڕكردن ل������ە دژی ئەلقاعیدە 
لە 2007 كە لە س������ەردەمی بوش دروستكرا، ئێستاش 
ئیدارەی ئۆباما ئومێ������دی ئەوە دەكات ئەمە رووبدات. 
هەرچۆنێك بێت، ئەمە شەڕێكی بەردەوام و درێژخایەنە 

و چارەسەركردنی كاتێكی زۆری دەوێت. 
* ب������ەڵام لەلایەكی دیكەوە ئەوەمان دی كە خەڵكانێك 
ل������ە ئەوروپ������اوە روویان ك������ردە دەوڵەتی ئیس������امی، 
پرس������یارەكە ئەوەیە ئایا چ پێش������بینییەكەتان هەیە لە 
پەیوەندی بە بەرفراوانبوونی دەوڵەتی ئیس������امی و ئەو 
گۆڕانكارییانەی لە ئەوروپادا دێنە ئاراوە لە پەیوەندی 

بە توندڕەوەكانەوە؟
- دووبارەی دەكەمەوە كە بەدڵنیاییەوە رەنگە رووداوێكی 
وەك فڕۆكەوانە ئەردەنییەكە، یاخود رووداوی وەك چارلی 
ئەبدۆ ببنەهۆی ئەوەی رۆژئاوا- بە مانا جیهانییەكەی 
ك������ە رەنگە ژاپۆنیش لە خۆبگرێت و هەروەها ئەمریكا- 
بە گوڕوتینێكی زیاتر بەشداری شەڕی دژ بە دەوڵەتی 
ئیسامی بكەن. بۆ من جێی سەرسوڕمان نابێت كە هەندێ 
گەنجی پەراوێزخراو لە ئەوروپا، یان ئەمریكا سەرنجیان 
بۆ لای دەوڵەتی ئیس������امی رابكێشرێت و بچنە نێوی، 
بۆی هەیە روودای دیكە لە ناو ئەوروپا و رەنگە لە ناو 

پڕۆفیسۆر ویڵ واڵدرۆف ئوستادی پەیوەندییە نێودەوڵەتییەكانە لە زانكۆی وەێك فۆرست لە ویایەتی كارۆلینای 
ئەمریكا و تایبەتمەندە لە مافەكانی مرۆڤ و سیاسەتی دەرەوەی هێزە گەورەكان، بۆ قسەكردن لەسەر مەترسی و 
تەحەددییەكانی ساڵی 2014 كە لە سەر ئاشتی و ئاسایشی جیهان دروستی كردوون، هەروەها ئەوەی كە لە ساڵی 
2015 جیهان چۆن لەگەڵ ئەو مەترسی و هەڕەشانەدا مامەڵە دەكات، لەو چوارچێوەیەدا ئەم وتووێژەمان لەگەڵ 

پڕۆفیسۆر واڵدرۆف ئەنجامداو بەمجۆرە وەڵامی پرسیارەكانی گوڵانی دایەوە.

توركیا بە ئاشكرا هەڵوێستێكی 
گرتۆتەبەر كە وادەربكەوێت پتر 
تەبا بێت لەگەڵ رای گشتیدا، 
لە كاتێكدا بە پەنهانی و بە 
بێدەنگی هەندێ كاری كردووە 

كە ئاسانكاری بكات بۆ ئەمریكا 
لە هەوڵەكانیدا دژ بە داعش

ئەمریكاشدا رووبدات. رەنگە بەردەوامبوونێك لە چوونی 
ئەو رادیكاڵانە لە ئەوروپا و ئەمریكاوە بۆ ش������ەڕكردن 
لە س������ووریا و عێراق هەبێت. بەڵام پێموایە روودانی ئەو 
هێرش������انە لە ئەوروپا و ئەمریكا زەحمەتە، بە چەشنی 
ئەوەی ئەنجامدانی ئەو هێرشانە لە دۆخی دوای 11ی 
سێپتەمبەری ئەمریكا زەحمەت بوو، ئەویش بەهۆی ئەو 
رێوشوێنە ئەمنییانەی گیراونەتەبەر. تێڕوانینی من لە 
دوورەوە- كە كەسانێكی زۆریش باس لەم پرسە دەكەن و 
هەروەها شارەزایانی ناوچەكەش لێرە باسیدەكەن- ئەوەیە 
كە تاوەك������و دەوڵەتی ئیس������امی دڵڕەقانەتر بێت و پتر 
دڕندەیەت������ی بنوێنێت، ئەوا زیاتر ئەوە دەس������ەلمێنێت كە 
نوێنەرایەتی ئیس������امی راستەقینە ناكات، باوەڕم وایە 
ئەمە ب������ە توندی دەرئەنجامی پێچەوانەی لێدەكەوێتەوە 
لە دژی دەوڵەتی ئیسامی، ئەویش لە هەڵگەڕانەوەی 
خەڵكانێك������ی زیاتر لە جیهانی ئیس������امی و عەرەبی 
لە دژیان، هەروەها لە س������ووربوونی زیاتری ئەمریكا و 

ئەوروپا بۆ دژایەتیكردنیان. 
*دەوڵەت������ی ئیس������امی گۆڕان������كاری جیوپۆلەتیكی 
دروس������تكردووە، ئای������ا ئێس������تا ئ������ەو گۆڕانكاریی������ە 
جیوپۆلەتیكییانەی لەسەر دەستی داعش دروست بوون، 

هەڕەشەن بۆ سەر ئاسایش و ئاشتی لە جیهاندا؟
- پێموایە ئەم كێش������ەیە دوو لایەن������ی هەیە، یەكەمیان 
دەوڵەتی ئیس������امی وەك لقێكی رادیكاڵی ئیسام، یان 
ئیسامی س������وننە، هەروەها كێشەیەكی قووڵتر، ئەویش 
بریتییە لەوەی س������نوورەكانی ناوچەكە بە ش������ێوەیەكی 
دەس������تكرد لەلایەن هێزە ئیمپریالییەكانەوە دروستكراون، 
ئەمەش مانای ئەوەیە  دوو كێش������ە هەی������ە، پێموایە لە 
ئێس������تادا كۆمەڵگەی نێودەوڵەتی پتر تەركیزی لەسەر 
كێش������ەی یەكەمیانە، كە تەحەددای داعشە. كە ئێستا 
بەهێزبوونی هاوپەیمانێتیەكە دەبینین كە كوردس������تان و 
هەروەها بەغداش لەخ������ۆ دەگرێت لە پەیوەندی بەوەی 
س������ەرەتا مامەڵە لەگەڵ داعشدا بكرێت. بەلای منەوە 
ئەوە ئەو س������یناریۆیەیە كە ئەگەری روودانی لێدەكرێت 
كاتێك باس لە ساڵی داهاتوو دەكرێت، پێموایە لە ساڵی 
2015دا ئەمە زۆربەی زۆری گفتوگۆكان داگیردەكات. 
واتە كاتێك ئەو كێشەیە یەكا دەبێتەوە، یان تا راددەیەك 
داعش كۆنتڕۆڵ دەكرێت، ئەوا كێشە لاوەكییە قووڵترەكە 
دەردەكەوێتەوە، پرس������ی ئایندەی كوردستان دێتە پێشەوە 
لە سیاقی پرسی گەورەتردا لە پەیوەندی بە سنوورەكان 
و كێش������ەی تایەفەگەرییەوە، ئەوەش كێشەیەكی ئاڵۆزە 
و ئەگەر بە راش������كاوی بدوێین ئەوا چارەس������ەركردنی 
زەحمەت������ە. بەتایبەتی كە توركی������ا و وڵاتانی دیكەش 

رۆڵیان دەبێت تێیدا. 

* ملمانێیەكی هاوش������ان هاتۆتەوە ئارا، كە رووس������یا 
هەوڵدەدات جێپێی خۆی لە سەر شانۆی جیهان جێگیر 
ب������كات، ئێس������تا ملمانێیەك لە نێوان رووس������یا و چین 
لەلایەك و رۆژئاوا بەگشتی لەلایەكی دیكەوە دروست 
بووە، ئایا پێشبینی هاتنە ئارای شەڕی سارد دەكەن؟

- وەڵامی كورتی من ئەوەیە ش������ەڕێكی ساردی دیكە 
نابینینەوە، رۆژگاری شەڕی سارد بێوێنە بوو، كە دوو 
هێزی مەزن هەب������وو، دوو ئایدیۆلۆجیای لێكجیاوازی 
ملمانێكار هەبوون ك������ە ئەندازەیەكی گەورەی ترس و 
سڵەمینەوەیان دروس������تكردبوو. لە سەرووی ئەوانەشەوە 
هەڵكشانی هێزی چین بەلای كەمەوە لە مەودای نزیكدا 
جیاواز دەبێت لە هەڵكشانی هێزی رووسیا، لەبەر ئەوەی 
چین بەرژەوەندی هاوبەشی هەیە و پەیوەندیی بازرگانی 
هەیە، هەروەها لە پەیوەندیدا بە پرسی كۆریای باكوورەوە 
ئەوا دەكرێت هاوكاری بكات لەئەمساڵدا بەتایبەتی كە 
لە راپۆرتەكان باس لە دەس������تپێكردنەوەی گفتوگۆكان 
دەكرێت لەبارەی كێش������ەی ئەتۆم������ی كۆریاوە. كەواتە 
ئەگەرچی چین هێزێكی هەڵكشاوە، بەڵام بەرژەوەندیی 
هاوبەش������ی لەگەڵ رۆژئاوادا هەیە، هەروەها چین وەك 
هێزێكی ئابووری ئ������ەم كارە دەكات نەك وەك هێزێكی 
س������ەربازی،. بەڵام رووسیا وەك هێزێكی سەربازی ئەو 
كارە دەكات لە ئۆكڕانیا، ئەگەرچی هێش������تا هێزێكی 
مەزن������ە، بەڵام هێندەی هێزی یەكێتی س������ۆڤیەت پتەو 
نییە. لێرەدا دەگەڕێمەوە بۆ ئەو خاڵەی لێیەوە دەستمان 
پێكرد، ئەوەی ئێستا بەدی دەكەین بریتییە لە سیاسەتی 
هێز، لەلایەك وڵاتێكی وەك رووس������یا هەیە كە هەس������ت 
بەوە ب������كات س������ووكایەتی پێكراوە لە دوای ش������ەڕی 
ساردەوە و هەوڵدەدات جێپێی خۆی جێگیر بكات لەسەر 
شانۆی جیهان و رەنگە لە كۆنتڕۆڵكردنەوەی كریمیادا 
هەندێ بەهای ستراتیژی بەدەستهێنابێت كە بریتییە لە 
كۆنتڕۆڵكردنەوەی ئەو كەنداوە. كەواتە ئەوەی پێویستە 
سیاسەتداڕێژەران لە هزری خۆیاندا بیچەسپێنن، ئەوەیە 
كە توخمێكی ئایدیۆلۆجی پەیوەندیدار بە شەڕی ساردەوە 
لەم رەوشەدا دیار نییە، واتە بارگرژی روودەدات، بەڵام 

پێموانییە بگەڕێینەوە بۆ شەڕی سارد.
* ئ������ەوەی ب������ەدی دەكرێ������ت ئەوەی������ە بەرژەوەندی������ی 
لەگەڵ  نیی������ە  ئەمری������كا چونیەك  هاوپەیمانەكان������ی 
بەرژەوەندییەكانی خودی ئەمری������كا خۆیدا، بۆ نموونە 
ئەگەرچ������ی قەتەر و توركیا بەش������ێكن لە هاوپەیمانی 
نێودەوڵەتی، بەڵام بە تەواوەتی بەشدارییان نەكردووە لە  
لێدانی داع������ش و ئەوە گرێ دەدەن������ەوە بە رووخاندنی 
دەسەڵاتی بەش������ار ئەس������ەد، پرس������یارەكە ئەوەیە ئایا 
هەڵوێس������تی جیاوازی توركیا وەك ئەندامی ناتۆ و وەك 

توخمێكی ئایدیۆلۆجی 
پەیوەندیدار بە شەڕی ساردەوە 
لەم رەوشەدا دیار نییە، واتە 
بارگرژی روودەدات، بەڵام 
پێموانییە بگەڕێینەوە بۆ شەڕی 
سارد

هێز پتر دابەش بووە لە شێوەی 
فرەجەمسەریدا، ئەمەش جۆرێكە 
لە پشێوی و ئێستاش ئێمە 
گەڕانەوەی ئەو پشێوییە بۆ 
سیاسەتی نێودەوڵەتی بەدی 
دەكەین

ئەندامی هاوپەیمانی نێودەوڵەتی چۆن لێك دەدەنەوە؟
-  ب������ەلای كەمەوە ئەوەندەی م������ن تێدەگەم توركیا بە 
ئاشكرا هەڵوێس������تێكی گرتۆتەبەر كە وادەربكەوێت پتر 
تەبا بێت لەگەڵ رای گشتیدا، لە كاتێكدا بە پەنهانی 
و ب������ە بێدەنگی هەندێ كاری كردووە كە ئاس������انكاری 
ب������كات بۆ ئەمریكا لە هەوڵەكانیدا دژ بە داعش. ئەمە 
جێ������ی سەرس������وڕمانی من نییە، چونكە لە كەیس������ی 
دیكەشدا هاوپەیمانی ئەمریكا هەبووە كە بەشێكیش بووە 
لەگەڵ ناتۆ، بەڵام هاوڕا نەبووە لەگەڵ خواس������تەكانی 
ئەمریكادا، ئەگەر لە كەیس������ی عێ������راق بڕوانن، ئەوا 
بەشێكی زۆری ناتۆ پشتیوانی هەوڵەكانی ئەمریكایان 
نەكردووە. لەبەر ئەوە هەڵوێس������تی توركیا تەبایە لەگەڵ 
بەشێك لەو ش������ێوازی دیموكراسییەی كە ناتۆی لەسەر 
بنیاتن������راوە. ئەوەی پەیوەندی هەبێ������ت بەوەی ئەمریكا 
دەخوازێت لە دژی داعش بەدەستی بهێنێت، ئەوا باشترە 
ئەگەر توركیا پتر هاریكاری و زیاتر پش������تیوان بێت و 
رەنگە بەشدارییەكی گەورەتر بكات، بەڵام توركیا وەك 
ئەندامێكی ناتۆ مومارەسەكردنی مافی ئەوە دەكات كە 
زۆر چالاك نەبێت لەم پرسەدا، ئەوە تێگەیشتنی منە.

* ئەو هێزەی بە شێوەیەكی راستەقینە و لەسەر زەمین 
ش������ەڕی داعش دەكات بریتیە لە هێزەكانی پێشمەرگە، 

ئایا پێویستە چۆن كۆمەڵگەی نێودەوڵەتی كار لەسەر 
هاوكاریكردنی پێشمەرگە بكەن؟

-   پێش������مەرگە رۆڵێك������ی زۆر پێویس������ت دەبینین لەم 
دەستپێش������خەرییەدا و هێزێكی ش������ەڕكەرن كە ئەمریكا 
خوازی������ارە وەك مۆدێلێ������ك لێ������ی بڕوانێت ب������ۆ ئەوەی 
وڵاتانی دیك������ەی ناوچەكەش بەو ش������ێوەیە هەوڵبدەن 
مامەڵە لەگەڵ دەوڵەتی ئیس������امیدا بكەن. لە پانی 
ئەمریكادا- نەك رەوانەكردن������ی هێزی زەمینی، بەڵكو 
دۆزینەوەی چارەس������ەری ئیقلیمی بۆ پرسی ئیقلیمی- 
گرنگە و لەوەش پێش������مەرگە رۆڵێكی زۆر پێویس������تی 
هەیە، پێموایە ئەوەی ئەمریكا تا ئێستا ئەنجامی داوە، 
ئەوا ب������ەردەوام دەبێت لە دابینكردنی س������ەرچاوەكان بۆ 
هێزەكانی پێش������مەرگە، كە پێویستیشە ئەو كارە بكات 
لە ش������ەڕكردنیاندا لە دژی داعش. مەسەلەیەكی دیكە 
ئەوەی������ە كە ئەمری������كا ئومێدی ئ������ەوە دەكات وڵاتانی 
دیكەش هەم������ان ئ������ەو پابەندبوونە بخەنە ئەس������تۆی 
خۆیان- ك������ە من پێموایە ئەمە زیاتر ئەگەری روودانی 
لێدەكرێت-. لەبەر ئەوە من ش������تێكی دیكەم نییە، جگە 
لەوەی بڵێم رۆڵی پێشمەرگە پێویستیەكی بە پەلەیە بۆ 
هەر بەرەوپێشچوونێك لە بەرەكانی شەڕدا دژی داعش 

و تێكشكاندنیان.

پێشمەرگە رۆڵێكی زۆر پێویست 
دەبینین لەم دەستپێشخەرییەدا 

و هێزێكی شەڕكەرن كە ئەمریكا 
خوازیارە وەك مۆدێلێك لێی 
بڕوانێت بۆ ئەوەی وڵاتانی 

دیكەی ناوچەكەش بەو شێوەیە 
هەوڵبدەن مامەڵە لەگەڵ 
دەوڵەتی ئیسلامیدا بكەن

دکتۆرعادلباخهوان*

تایبەت بۆ گوڵان دەینووسێت

هه ڵمژینی قه یران 
لــــه  خـــاکی ئیســلامـــدا 

ـی

ـــا
سـیـ

کرانه وه ی سیاسی یه کێکه  له و سێ ستراتیژيیه ی که  
ڕژێمه  ئۆتۆریتێره کانی خاکی ئیسلام، له به رامبه ر هه ر 
یه کێك له و سێ ڕووداوه  گه وره یه دا که  پێشتر ئاماژه مان 
پێدا )1990 داگیرکردنی کوێت، 2001 هێرشه کانی 
ئه لقاعیده  بۆس������ه ر وڵات������ه  یه کگرتووه کانی ئه مریکا، 
2011 شۆڕشه کانی جیهانی عه ره بی( به کاریده هێنن. 
بۆ نموونه  له  سه ره تای نه وه ده کانی سه ده ی  ڕابوردوه وه ، 
1989 له  ئوردنی شا حوسه ین،1992 له   لوبنان، 1992 
له  کوێت، 1993 له یه مه ن، 1996 له  فه له ستین، ته نانه ت 
سووریای ئه سه د و عێراقی سه دام حوسه ینیش، که  وه ك 
توندترین ڕژێمی ئۆتۆریتێری خاکی ئیسلام ناسرابوون، 
ل������ه  ژێر کارایی ڕووداوه کاندا »جۆرێکی تایبه ت« له  
کرانه وه  به سه ر پرس������ی هه ڵبژاردندا به رهه مده هێنن؛ له  

یهکێكلهوهۆکارهسهرهکیيانهیکهپرۆسهیههڵبژاردنلهوڵاتانیخاکیئیسلامدا
بهتاڵدهکات���هوهبریتيیهلهئهنجامدانیئهوپرۆس���هیهوهكوهڵامبهقهیران.واته
ئهوهیههڵبژاردندروس���تدهکات،ههلومهرجێکیئاس���اییومهدهنیودیموکراتیك
نیيه،بهڵکوزنجیرهیهكقهیراننکهلهکۆتايیدادهکرێتبمانبهنهوهس���هرگریمانه
قابوس���یيهکه)گۆمیخوێن(،یانبمانبهنهوهس���هرگریمانهیخۆبهرههمهێنانهوهی

ئۆتۆریتاریزملهبهرگیدیکهدا.



29 ژمارە )1013(  2015/2/9

ـی
ســ
ـــا
سـیـ

1990 دا س������ووریا هه ڵبژاردن ئه نجامده دات و س������اڵێك 
دواتری������ش عێراق هه مان پرۆژه  و ب������ه  هه مان مۆدێلی 
س������ووریيه وه  جێبه جێده کات. له  میس������ری موباره کدا، 
هه ڵبژاردنه کان به شێوه یه کی ڕێکخراو ئه نجامده درێن له  
سعودیه  و عومانیش������دا و بۆیه که مجار شتێك به ناوی 

ئه نجومه نی شورا دروستده بێت1.
ئه م ته وژمه  له  هه ڵبژاردن، حه ماس������ه تێکی به هێزی 
لای چه ندین دیپلۆماتی ئه وروپ������ی، چه ندین توێژه ر، 
چه ندی������ن ڕێکخراوه ی کۆمه ڵگەی مه ده نی له  س������ه ر 
ئاس������تی جیهان دروستکرد. هه ر یه کێك له م ئه کته رانه  
خه ونی به وه وه  ده بینی که ، وڵاتانی خاکی ئیسلامیش، 
وه ك هه ر یه کێك له  ڕووب������ه ره  کەلتوریه کانی دیکه ی 
جیهان )ئه مری������کای لاتین، ئه وروپ������ای ڕۆژهه ڵات، 
یابان(، پشتبکه نه  ڕژێمی ئۆتۆریتاریست و دیموکراسی 
وه ك ڕژێمی به ڕێوه بردنی ده وڵه ت قبوڵبکه ن. له ڕێگای 
ئه م ده رهاویش������ته وه  )هه ڵبژاردن، یان ده ستنیشانکردنی 
ئه نجومه نی ش������ورا(، ئه م ئه کته رانه  ئومێدی گه وره یان 
له س������ه ر داهات������ووی ڕووبه ری وڵاتی خاکی ئیس������لام 
هه ڵچن������ی. هه مان ئ������ه م هه ڵچنینه  له  چرکه س������اتی 
شۆڕش������ه کانی جیهانی عه ره بیش������دا دووباره  ده بێته وه . 
به ڵام له  ڕاس������تیدا، ئ������ه وه ی ڕژێم������ه  ئۆتۆریتێره کان 
کردی������ان، ته واو پێچه وانه ی ئ������ه م ئومێدانه  بوو. کۆی 
ئ������ه م هه ڵبژاردنانه  ته نها ده س������تکاریکردنی چۆنیه تی 
به ڕێوه ب������ردن و حکومه تکردن������ی بیناک������راو له س������ه ر 
ئۆتۆریتاریزم بوون، نه ك کرانه وه  به س������ه ر دیموکراسیدا. 
به  زمانێک������ی دیکه ، هه ڵبژاردن ل������ه  وڵاتانی خاکی 
ئیسلامدا، ئه وه نده ی له  پێناوی قووڵکردنه وه ی ده سه ڵاته  
به رده وامیيان،  س������ه قامگیرکردنیان،  ئۆتۆریتێ������ره کان، 
کشانیان، به هێزکردنیان و شه رعیه ت پێبه خشینیاندایه ، 
نیو ئه وه نده  له  پێناوی کرانه وه ی ڕاسته قینه ی سیاسی 
و دیموکراسی سیاسیدا نین. سوڵتان قابوسی عومان، 
دوور له  هه ر پێچاوپێچێك و به  ڕوونی گوزارش������ت له م 

واقیعه  ده کات و ده ڵێت:
»ئێمه  تا ئێستاش له م جیهانه  نوێیه دا کۆمه ڵگەیه کی 
خێڵه کین. به خش������ینی ده سه ڵات به شێوه یه کی خێرا به م 
کۆمه ڵگە خێڵه کیيه  کاره ساتی گه وره ی لێدروستده بێت. 
ئێمه  چه ندین وڵات ده بینین که  پاش پرۆسه ی هه ڵبژاردن 
ڕووباری خوێن هه ڵده س������ێت. ئایا ئه مه یه  دیموکراسی؟ 
ئایا ئه مه ی������ه  مافدان به  گه ل؟ ئه مه ی������ه  ڕێزگرتن له  
گه ل؟ من به  توندی دژایه تی ئه و بۆچوونه  ده که م که  

ده یه وێت وڵاته که م بکات به  گۆمی خوێن2«.
ئه م گوتاره ی قابوس هه مان گوتاری به شێکی زۆر 
له  ڕژێمه کانی خاکی ئیس������لامه  و هه ر له  مه غریبی 

پادش������اوه  تا ده گات������ه  ئێرانی ئایه توڵڵا، به  میس������ری 
ژه نه ڕاڵ و ماریشاڵه كانیشه وه  دووباره ی ده که نه وه . لێره وه  
پرۆسه ی هه ڵبژاردن، یان ده ستنيشانکردنی ئه نجومه نی 
ش������ورا، ده بێت به  گه ڕان به  دوای ئۆکسجینی نوێ بۆ 
ئه م ڕژێمانه  که  تا بینه قاقایان له نێو قه یراندا چه قیون؛ 
گه ڕان������ه  ب������ه دوای تازه کردن������ه وه ی ئه و ش������انۆیانه ی 
که  ڕژێم ب������ه  ده موچاوی تازه وه  ده رده خ������ه ن؛ گه ڕانه  
به دوای میکانیزمی نوێی خۆش������اردنه وه  له  ڕیفۆرمه  

ڕه گوڕیشه ییه کان.
یه کێك له و هۆکاره  س������ه ره کیيانه ی که  پرۆس������ه ی 
هه ڵبژاردن له  وڵاتانی خاکی ئیس������لامدا به تاڵده کاته وه  
بریتيی������ه  ل������ه  ئه نجامدانی ئ������ه و پرۆس������ه یه  وه ك وه ڵام 
به  قه ی������ران. واته  ئ������ه وه ی هه ڵبژاردن دروس������تده کات، 
هه لومه رجێکی ئاسایی و مه ده نی و دیموکراتیك نیيه ، 
به ڵک������و زنجیره یه ك قه یرانن که  ل������ه  کۆتايیدا ده کرێت 
بمانبه نه وه  سه ر گریمانه  قابوسیيه که  )گۆمی خوێن(، 
یان بمانبه نه وه  س������ه ر گریمان������ه ی خۆبه رهه مهێنانه وه ی 
ئۆتۆریتاریزم له  به رگیدیکه دا. له  جه زائیری 1991 دا 
هه ڵبژاردن ئه نجامده درێت، به ڵام به  کۆده تایه ك کۆتایی 
پێدێت و نزیکه ی 10 ساڵ جه نگی ناوخۆ دار و به ردی 
وڵات ده س������ووتێنێت. له  کوردستانی 1992 هه ڵبژاردن 
دێت و غه رق������ی گریمانه  قابوس������يیه که مان ده کات و 
ته واوی ش������ار و ش������ارۆچکه  و گونده کانی کوردستان 
وه رده گێڕێته  سه ر مه یدانی جه نگی برادوژمنه کان. له  
میسری پاش موباره کدا، محه مه د مورسی، سه رۆکی 
هه ڵبژێردراو، ده خرێته  زیندانه وه  و کوچه  و کۆڵانه کانی 
وڵات ده ب������ن به  جۆگه لی خوێن. ل������ه  مه غریب و ئێران 
و تورکیاش������دا، هه ڵبژاردنه کان چه ن������د تۆکمه کردنی 
بنه ماکان������ی ئۆتۆریتاریزمن، نی������و ئه وه نده  کرانه وه ی 

ڕاسته قینه  به سه ر دیموکراسیدا نین.

* سۆسیۆلۆگ و مامۆستای زانکۆ لە پاریس

قس������ەكردن لەسەر ئیسلام وەك ئایینێكی ئاسمانی یەكگرتوو، جیاوازە لەگەڵ دابەشكردنی ئیسلام بەسەر مەزهەبە 
جیاوازەكان������دا، كەواتە باس������كردنی ریفۆرمی ئایینی������ش، گەڕانەوەیە بۆ دەقی قورئ������ان و خوێندنەوەی قورئانە بۆ 
تێگەیش������تن لە ماناكەی پیادەكردنی بە شێوەیەكی راست لەنێو هەموو مەزهەبەكاندا، ئەم ئاراستەیە بەرەو ئەوەمان 
دەبات، مەرجەعەكانی فیكری ئیسلامی لە ئەزهەری شەریف و نەجەفی ئەشرەف و هەموو مەرجەعەكانی ئایینی 
ئیس������لام پێكەوە كۆببنەوە و شۆڕشێك بەرپا بكەن هاوش������ێوەی شۆڕشەكەی مارتن لۆسەر كە ریفۆرمی لە ئایینی 
كریستیانی دروستكرد و كریستانی توندڕۆ و خوێنڕێژی گۆڕی بۆ كریستیانی میانڕۆ و لیبڕاڵی، بۆ ئەوەی ئەو 
فیكر و فیقهەی ئێس������تا تیرۆریستانی داعش و بەرەی نوس������رە و شەباب و بۆكۆحەرام و چەندین توندڕۆی دیكە 
بەرهەم دەهێنێت، بگۆڕێت بۆ ئەوەی چۆن ئیس������لام بە ئایینی ئاش������تی ناس������راوە، ئاواش ئاشتیخواز و ئازادیخواز 
بەرهەم بهێنێت، بۆ قسەكردن لەسەر ئەم پرسە ئەم وتووێژەمان لەگەڵ ئایەتوڵڵا ئەیاد جەمالەدین سازكرد و بەمجۆرە 

وەڵامی پرسیارەكانی گوڵانی دایەوە.

ئەگەر بەپەلە ریفۆرم لە فیكر و 
فیقهی ئیسلامی نەكرێت ئەم داعشەش 
نەمێنێت، خراپتر لەو دروست دەبێتەوە

ئەیاد جەمالەدین بیرمەندی ئایینی بۆ گوڵان:

* وەك زانایەك������ی ئایینی چۆن پێناس������ەی داعش 
دەكەیت؟

- داع������ش لای من لوتكەی چیایەكی س������ەهۆڵینە، 
داعش پش������ت بە مەنزومەیەكی فیكری و فیقهی و 
تەفسیرێكی تایبەتی بۆ ئایین دەبەستێت، چەكدارانی 
داعش لەهەر چوار لای ئ������ەم گۆی زەوییەن، بەڵام 
ئەمانە هەمووی لەلایەك، لەلایەكی دیكە پشتگیری 
ئەو دەوڵەتانەیە كە لە داعش������ی دەكەن، ئەمەش وەك 
ئامرازێك بەكار دەهێنن بۆ یەكلاكردنەوەی كێشەكانیان، 
بۆیە بە رێگەی داع������ش زیاتر لەچەند ئامانجێك لە 
عێراق و س������ووریا بەدیدەهێندرێ������ت، لەوانە ئامانجی 

ئاب������ووری و س������تراتیژی و س������ەرەنجامیش عێراق و 
س������ووریا لاواز دەكەن و ئاراس������تەی شەڕەكەش بەرەو 
ئاراستەیەكی مەزهەبگەرایی و تەواوی كەمینەكانی 
ناوچەك������ە دەبەن، داعش تەنها دژی ش������یعە و كورد 
نییە، بەڵكو س������وننە و كریستیان و ئیزیدی و هەموو 
ئایینەكانی دیكە بە ئامانج دەگرێت، واتە پارچەیەكن 
ل������ە رق و كین������ەی ئایینی و ئەوەی ئ������ەوان بڕوایان 
پێیەتی ئەنجامی دەدەن، ئەو قەسابخانە و تاوانانەی 
دژی برایان������ی ئێزیدی لە ش������نگال ئەنجامیان دا، 
بەڵگەن لەسەر ئەوەی تاوانەكانیان لە سەرچاوەی رق 
و كین������ەی  ئەو ئایینەوە دەیكەین كە بڕوایان پێیەتی، 

ئێم������ە گوێمان لێ نەب������ووە خەڵكێكی ئێزیدی خۆی 
تەقاندبێت������ەوە و زیانی بە كەس گەیاندبێت، ئەوانیش 
بیر و باوەڕی خۆیان هەیە كە بۆیان ماوەتەوە، هەروەك 
چۆن موسڵمان و كریستیان و جوولەكەش بیر و باوەڕی 
خۆیان بۆ ماوەتەوە. ئێزیدیی������ەكان كۆمەڵكوژكران و 
ژنەكانیان كرانە سەبایە، لەبەر ئەوەی داعشیەكان ئەو 
بی������ر و باوەڕەیان هەبوو كە ل������ە دڵیاندا بوو، ئەگەرنا 
ئێزیدییەكان هیچ تاوانێكیان ئەنجام نەداوە، بۆیە من 
پێموایە ئەم ش������ەڕە وا زوو لەگ������ەڵ داعش كۆتایی 
نایەت و فیكری داعش و ئەو دەوڵەتانەی پشتگیریی 
داعش دەكەن هەر دەمێنن، لەمەش زیاتر  هەتا ئەگەر 
بەس������ەر داعشیش������دا زاڵ بن، لەبەر ئەوەی فیكری 
داعش و ئەو دەوڵەتانەش كە پش������تگیری ئەو فیكرە 
دەكەن، بوونیان هەیە، ئەوا بە ناوێكی دیكە داعشێكی 
خراپتر دروس������ت دەبێتەوە، واتە دووب������ارە بە ناوێكی 
دیكە خۆی بەرهەمدەهێنێت������ەوە، وەك ئەوەی قاعیدە 
و بۆكۆحەرام و تاڵیبان و ئێستاش داعش و جەبهەی 
نوسرە و هاوشێوەكانیان بوونیان هەیە، بۆیە هەتا پارە 
و پش������تگیری بۆ ئەم گرووپە تیرۆریستییانە هەبێت، 
هەردوو دەوڵەتی عێراق و سووریا بە شیوەكی گشتی 
لاواز دەبن، داع������ش و هاوشێوەكانیش������ی دەوڵەتانی 
لاواز دەكەنە پەناگەی خۆیان و تێیدا گەش������ە دەكەن، 
ئەوجا ئەو دەوڵەتە لاوازە هەر دەوڵەتێك بێت، هەروەك 
بارودۆخی سۆماڵ، لیبیا، نیجیریا، مالی و چەندانی 
دیكە، بۆیە لاوازیی دەوڵەت زەمینە خۆش دەكات بۆ 
دروستبوونی ئەو جۆرە تیرۆریستانە، ئەمە سەرباری 
ئ������ەوەی هەندێك دەوڵەت س������وودمەندە ل������ەم گرووپە 
تیرۆریس������تانە و بە پارە و چەك و بڕیاری سیاسی و 
دەزگا هەواڵگرییەكانیان پشتگیرییان دەكەن، بۆیە من 
دڵنیام عێراقییەكان بەشێوەیەكی گشتی رووبەڕووی 
داعش دەبنەوە و تێكیان دەش������كێنن، بەڵام ئایا ئەمە 
مانای ئەوەیە تێكش������كانی داع������ش دەبێتە هۆكاری 
ئەوەی لاپەڕەیەكی تازە هەڵبدرێتەوە و بۆ هەتا هەتا 
تیرۆر كۆتایی پێ بێت؟ من دەڵێم نەخێر، تیرۆریستان 

لە ژێر ناو و دەموچاوی تازە دروست دەبنەوە.
* ئەگەر بێینە س������ەر فیكری ئیس������لامی بەشێوەیەكی 
گشتی، هەست دەكەین سەرچاوەی ئەم فیكرە ئێستا تەنها 
دەوڵەتانی ئیس������لامی و رۆژهەڵاتی ناوەڕاست نییە، بۆیە 
لە وڵاتانی رۆژئاواش تیرۆریس������تان دروست دەبن و لەوێوە 
رەوانە دەكرێن������ە ناوچەكانی دیكە، ئایا پێتوانییە فیكری 

ئیسلامی پێویستی بە نوێخوازی و چاكسازی هەیە؟

- من س������ەد لە سەد لە گەڵ ئەوەم دەبێت چاكسازی 
و نوێخوازی نەك تەنها لە فیكری ئیسلامیدا، بەڵكو 
لە فیقهی ئیسلامیش������دا ئەنجام بدریت، لەبەر ئەوەی 
داعش ش������تێكی تازەی لە بواری فیقهی ئیسلامیدا 
دروست نەكردووە، بەڵكو ئەوەی جێبەجێكردووە كە هەیە، 
بۆ نموونە ئەوەی بەرامب������ەر ئێزیدییەكان كردوویانە، 
حوكم������ی فوقەهایە و جێبەجێكردن������ی ئەو حوكمەیە 
بەس������ەریاندا كە یان دەبێت ببنە موسڵمان، یان دەبێت 
بكوژرێن، بۆیە پێش ئ������ەوەی داعش بوونی هەبێت، 
پێش ئەوەی محەم������ەد عەبدلوەهاب لەدایك بێت، كە 
داعش لە رووی فیقهەوە دەگەڕێتەوە سەر مەزهەبی 
وەهابی كە محەمەد عەبدلوەهاب دامەزرێنەریەتی و 
ئەم پرس������ە كۆنە، بۆیە پێویستە موسڵمانان بە سوننە 
و ش������یعەوە پێش ئەنجامدانی گۆڕانكاری فیكری، 
گۆڕانكارییەكی فیقهی دروس������ت بكەن، ئەو فەتوا 
تاوانكارییان������ەی ك������ە مرۆڤ لەس������ەر بنەمای ئەو 
بیروباوەڕە ئایینیی������ە پۆلێن دەكات كە پێڕەوی بكەن، 
ناچاری������ان دەكات، ی������ان دەبێ������ت ببنە ئیس������لام، یان 
دەكوژرێن، ئەم پرس������ە كۆن������ە و دەگەڕێتەوە بۆ ئەو 
س������ەردەمەی كەنیسە و ئایینەكانی دیكەش مرۆڤیان 
لەسەر بنەمای ئایینەكەی پۆلێن دەكرد، بەڵام ئێستا 
دنیا پێش������كەوتووە و سەردەمەكە گۆڕاوە، بۆیە هیچ 
چارمان نییە دەبێت شۆڕشێكی فیقهی بۆ راستكردنەوە 
بەرپا بكەین، ئەم شۆڕشە دەبێت لە ئەزهەری شەریف 
و نەجەفی ئەش������ەرەف هەموو مەرجەعە ئایینییەكان 
ل������ە هەركۆیەك بن، دەس������ت پێبكات، س������ەبارەت بەو 
گەنجە موس������ڵمانەش كە ئاماژەتان پێكرد لە ئەوروپا 
و رۆژئاوا دەژی������ن و توندوتیژی بەرهەم دەهێنن، ئەم 
گەنجان������ە خۆ لە رۆژئاوا خەریكی ئەوە نین فیكری 
ت������ازە و خوێندنەوەی تازە بۆ ئیس������لام بەرهەم بهێنن، 
بەڵك������و ئەوانیش وەڵامدەرەوەی ئەو ئەفكارانەن كە لە 
رۆژهەڵاتی ناوەڕاستەوە پێیان دەگات، بۆیە گەنجێكی 
موس������ڵمان لە ئەمریكا بێت، یان ئەوروپا، یان ژاپۆن، 
یان روسیا، ئەو واتێگەیش������تووە ئەوە ئیسلامە كە لە 
رۆژهەڵاتی ناوەڕاس������تدا پیادە دەكرێت، ئەمەش واتە 
ئیسلام بریتییە لەوەی كلاشینكۆفێك هەڵبگرێت، یان 
بۆمبایەك بتەقێنێت������ەوە و ئەوەی لەگەڵ ئایینەكەی 
یەكناگرێتەوە، بیكوژێت، سەرنج بدەن بەپێی فیقهی 
ئیس������لامی بە سوننە و شیعەوە هیچ كەسێك لە سەر 
گ������ۆی زەوی ماف������ی ژیانی نیی������ە، بێجگە لەوەی 
پێڕەوی ئایینەكەی بكات، ئەوجا ئەو كەسە كریستیان 

فراوانبوونی ئیسلام بۆ هەموو 
ناوچەكان بە زەبری شمشێر 
بووە، لەسەر ئەو بنەمایە 
بووە، یان دەبیتە ئیسلام، 
یان دەتكوژم، ئەوروپاش 
بەو  قۆناخەدا تێپەڕیوە، 
بەڵام ئەوروپا هەوڵیدا بە 
جیاكردنەوەی ئایین و دەوڵەت 
ئەو كێشەیە چارەسەر بكات

چۆن جیهان دژی نازییەت 
راوەستا، ئەوا پێویستە 
ئەنجوومەنی ئاسایش بە رێگەی 
بڕیارە مولزەمەكانی دژی ئەو 
فەتوایانە رابوەستیت كە تیرۆر 
بەرهەم دەهێنێت

ئەگەر موسڵمانان و 
سەنتەرەكانی ئایینی و 
زانایانی ئایینی و بیرمەندان 
و رۆشنبیران و میدیاكاران 
هەڵنەسن بە دەستپێشخەری 
بۆ بەرهەمهێنانی شۆڕشێكی 
راستكردنەوە و ریفۆرمخوازی لە 
بواری فیكر و فیقهی ئیسلامی، 
ئەوا وڵاتانی ئیسلامی دەبنە 
گەورەترین بەرهەمهێنەری 
تیرۆریستان لەجیهاندا

بێت، یان جوولەكە، یان زەردەشتی، یان هەر ئایینێكی 
دیكەی هەبێت، گەر نەبێتە ئیسلام، دەبێت بكوژرێت، 
ئەمەش دانیشتووانی چین و هیندستان و هەر چوار 
گۆی زەوی دەگرێتەوە، ئەمە لە كاتێكدا موسڵمانان 
بەپێی دانیش������تووانی گ������ۆی زەوی كەمینەن، بۆیە 
دەڵێم: پێویستمان بە راستكردنەوەی بنەماكانی فیقهی 

ئیسلامی هەیە كە داعش پشتی پێ بەستووە.
* بەڵام زۆربەی بیرمەندانی ئیس������لامی بەو جۆرە 
سەیری ئیسلام ناكەن وەك ئایین، بەڵكو وەك مەزهەب 
س������ەیری دەكەن، بۆی������ە قورئان تاك������ە مەرجەعە بۆ 
هەموو ئیس������لام، ئایا ئێستا ناتوانرێت دووبارە قورئان 
بۆ ئەم س������ەردەمە تەفس������یر بكرێتەوە و لە سەرووی 

مەزهەبەكانەوە مامەڵەی لەگەڵدا بكرێتەوە؟
- قورئانی پیرۆز سەرچاوەی یاسادانانە، فوقەهائەكانی 
ئیسلام پش������ت بە قورئان و فەرموودەكانی پێغەمبەر 
)د.خ( و هەندێك سەرچاوەی دیكە دەبەستن بۆ ئەوەی 
فەتوا بدەن، بۆیە لەم روانگەیەوە دەتوانین بنەمای ئەو 
فەتوایانە راس������تبكەینەوە، بۆ نموونە ئەو فەتوایەی 
رێگ������ە دەدات ئێزیدی، ی������ان بوزی، ی������ان مولحید 
بكوژرێت، ئەمە فەتوایەكی نەگۆڕە، باش������ە بۆچی 
بكوژرێت؟ واتە مولحید، یان دەبێت ببێتە ئیسلام، یان 
بكوژرێت، ئەم جۆرە فەتوایانە ئیش������كالیەتی تێدایە، 
هیچ بنەمایەكی لە قورئان������ی پیرۆزدا نییە، بەڵكو 
ئەمە قس������ەی فوقەهایە، بێگومان ئەم قس������انە لەوە 
قورس������ترن كە بتوانم لە دیمانەیەكدا چڕیان بكەمەوە، 
بۆیە دەڵێم جیهان بەگش������تی و موسڵمانان بەتایبەتی 
پێویستیان بە شۆڕشێكی راستكردنەوەی فیقهی هەیە، 
ب������ۆ ئەوەی ئەو جۆرە فەتوایانە بگۆڕدرێن، كە خۆی 
لە خۆیدا بنەمایەكی زۆر پت������ەوە بۆ بەرهەمهێنانی 
تی������رۆر، هەروەها دەبێت چەمك������ە عەقائدییەكانیش 
راستبكرێنەوە، ئێمە شانازی بە خۆمانەوە دەكەین كە 
موسڵمانین، بەهەمان شێوەی موسڵمان ، ئێزیدییەكیش 
ش������انازی بەخ������ۆی دەكات كە ئێزیدیی������ە، بوزییەك 
هەمان ش������انازی دەكات و مولحیدێكیش ش������انازی 
بە ئیلحادی خۆیەوە دەكات، بۆیە پێویس������تمان بەوەیە 
نەخشە بۆ ژیانێكی ئاشتی دابڕێژین لەسەر بنەمای 
هاووڵاتیبوون، هەر وەك چۆن پێش������تر دەژیان، هەموو 
پێكهاتەكان بوونیان هەبوو، پێشتر ئێزیدی و كریستیان 
و شەبەك و جوولەكە، سوننە و شیعە و كورد و عەرەب 
و توركم������ان لەم كۆمەڵگەیە هەبوون  و هەمووش������یان 
پێكەوە ژیاون. بە درێژای������ی هەموو مێژووی عێراق 

ش������ەڕێكی ناوخۆیی لە نێوان پێكهاتەكانی ئەم وڵاتە 
لەسەر بنەمای نەتەوە و ئایین رووینەداوە، ئێستا ئەم 
فیتن������ە و و خوێنڕێژییە دروس������ت بووە، لەبەر ئەوەی 
ئەو دەنگانە بوونیان هەیە كە ش������وێنكەوتووی قسەی 
فوقەهائەكانن و شوێنكەوتووانی بزاڤە ئسلامییەكانی 
داعش و هاوش������ێوەكانی داعش������ن. بۆیە دەڵێم ئەگەر 
دەمانەوێت فیكری داعش لە ریش������ەوە هەڵبكێشین، 
دەبێت بنەما فقهییەكان راستبكرێنەوە. كە تیرۆریستان 

بۆ جێبەجێكردنی ئامانجەكانیان پشتی پێدەبەستن.
* ئەگەر بگەڕێینەوە بۆ سەرچاوەی فیكری داعش 
و تیرۆریس������تان، كە وەك ئاماژەت پێكرد، دەگەڕێتەوە 
بۆ فیكری وەهابی، پێشتر رۆژئاواش هۆكارێك بووە 
بۆ برەودان بەم فیكرە، بەڵام ئێستا بۆ خودی رۆژئاوا 
و جیهان بۆتە س������ەرچاوەی مەترسی، وەك زانایەكی 

ئایینی ئیسلام راتان لەسەر ئەم ئیشكالیەتە چۆنە؟
- ئەوەی دەڵێن تیرۆریس������تان و ئەو چەكدارانەی كە 
لە س������ەردەمانی شەڕی س������ارد لەلایەن ئەمریكاوە بۆ 
دژایەتیكردنی یەكێتی سۆڤیەت پشتگیری دەكران، بۆ 
ئەوە بووە كە ئەوان لە هەناوی رۆژئاواوە دروس������تكران 
بۆ ئەوەی ش������ەڕ لەگەڵ یەكێتی س������ۆڤیەت بكەن، 
بەڵام دوای هەڵوەش������انەوەی یەكێتی س������ۆڤیەت، ئەم 
تیرۆریس������تانە بڵاوبوونەوە، لە ئەفغانس������تانەوە لەژێر 
چەتری ئەمریكا گوازرانەوە بۆ بۆس������نە و هەرس������ك 
بۆ ئەوەی لەوێ ش������ەڕ بكەن، دوای ئەمە رێكخراوی 
قاعی������دە ل������ە دامەزرێنەران������ی هەڵگەڕای������ەوە و ئەم 
چیرۆكەش ئاش������كرایە، بۆیە م������ن دەڵێم بەكارهێنانی 
ئیسلام بەشێوەیەكی سیاس������ی، هەروەها بەكارهێنانی 
بزاڤە جیهادییەكان بۆ نەهێش������تنی نەیارانی سیاسی، 
ئاكامی زۆر خراپی لێدەكەوێتەوە، هەروەك چۆن ئێستا 
داعش و هاوشێوەكانی داعش و بۆكۆحەرام و تاڵیبان 
و بەرەی نوس������رە لە ناوچەكە دەبینین، بڵاوبوونەوەی 
ئ������ەم تیرۆرە و بڵابوونەوەی گوت������اری رق و كینە كە 
گوتاری تیرۆریس������تانە توانای ئەوەی هەیە سەرنجی 
خەڵك رابكێش������ێت، ئەم������ە بێجگە لەو پش������تگیرییە 
ئیقلیمییەی هەیانە، هەر ب������ۆ نموونە هاووڵاتییەكی 
ئاس������ایی ناتوانێت لە وڵاتێك������ەوە بچێت بۆ وڵاتێكی 
دیكە، ئەگەر فیزەی پێ نەبێت، بۆیە پرس������یار ئەوەیە 
چۆن لە هەر چوار لای گۆی زەوییەوە چەكدارانی ئەم 
گرووپە هاتوچۆ دەكەن؟ چۆن دەتوانن بگەنە موسڵ 
ی������ان رەقە؟ ئایا لە فڕۆكەخانەی هەولێر و بەغدا دێن 
و دەچنە ئەو ش������وێنانە، یان ل������ە وڵاتانی دەوروبەرەوە 

ئێستا سعودیە لە هەڵوێستێكی 
دژواردایە، لەلایەك خۆی وەك 
دەوڵەت ئەندامی هاوپەیمانی 

نێودەوڵەتییە دژی داعش، 
لەلایەكی دیكەوە مزگەوتەكانی 
سعودیە فیكری وەهابی بەرهەم 

دەهێنن

هەڵگرانی فیكری وەهابی 
لە سعودیە  لە رووی فیكرەوە 

تیرۆریستن، بەڵام خۆیان 
تیرۆریست نین، راشكاوانەتر 

ئەمانە فیقهێك بەرهەم دەهێنن 
و بانگێشەی بۆ دەكەن كە لە 

جێبەجێكردنیدا تیرۆریست 
بەرهەم دەهێنێت

بەكارهێنانی ئیسلام 
بەشێوەیەكی سیاسی و هەروەها 

بەكارهێنانی بزاڤە جیهادییەكان 
بۆ نەهێشتنی نەیارانی 

سیاسی، ئاكامی زۆر خراپی 
لێدەكەوێتەوە

دەچن؟ دیارە ئەم ناوچەیەش داخراوە و لەس������ەر دەریا 
نییە، بۆیە هەر لەو س������نوورانەوە دێن، بەڵام چەكیان 
چۆن بۆ دەچێت و چۆن تەمویل دەكرێن؟ دیسان دەڵێم 
دەوڵەت هەن پشتگیری داعش دەكەن و هەتا ئێستاش 
پش������تگیرییان دەكەن، بۆیە پێموایە لەوانەیە بەمزووانە 
داعش تێكبشكێت، بەڵام چەندین داعشی دیكە بە ناو 

و دەموچاوی تازە دروست دەبنەوە.
* دیارە سەرچاوەی فیكری وەهابییەت لە عەرەبستانی 
س������عودییەوە س������ەرچاوەی گرتووە، ئایا لەم بارودۆخە 
پێویس������ت نییە ریفۆرم و چاكسازی هەر لەسعودیەوە 

دەست پێبكات؟
- مەس������ەلەی فیكری وەهابییەت وەك كەش������تییەك، 
یان شمش������ێرێك لەلایەن بنەماڵەی )ئال س������عود(�ەوە 
بەكارهێن������راوە بۆ ئەوەی پێی بگەنە دەس������ەڵات، كە 
دامەزراندنی دەوڵەتی س������عودیەی هاوچەرخە، دوای 
دامەزراندن������ی ئەم دەوڵەت������ە هاوچەرخە و یەكگرتنی 
لەژێر س������ەركردایەتی ش������ا فەهد ب������ن عەبدولعەزیز، 
ئیتر  لەو كاتەوە ش������ای س������عودیە بووە دەوڵەمەتدار و 
دەسەڵاتدار، نەك پیاوێكی ئایینی، بۆیە جارێكی دیكە 
فیك������ری وەهابییەت گەڕێندرایەوە بۆ ئەو ش������وێنەی 
لێ������وەی س������ەرچاوەی گرتبوو، فیك������ری وەهابییەت 
گەڕێندرایەوە ب������ۆ مزگەوتەكان و پێیانگوتن بچن لە 
مزگەوتەكاندا ئەم فیك������رە جێبەجێ بكەن، بۆیە ئەم 
فیكرە هەتا س������اڵی 1980 كە سۆڤیەت ئەفغانستانی 
داگیرك������رد، هەر لەمزگەوت������ەكان كاریگەری هەبوو، 
هەت������ا ئەمریكا داوای لە س������عودیە ك������رد، جارێكی 
دیك������ە فیك������رەی وەهابییەت بژێنێت������ەوە و چالاكی 
ب������كات، ئەویش ئەم فیكرەی������ەی ژیاندەوە و چالاكی 
كردەوە، بۆیە لە ئێس������تا ل������ە فیكرێكی وەهابی زیاتر 
هەیە، وەهابی س������عودی گرێدراوەتەوە بە حوكمڕانیی 
سعودییەوە، هەڵگرانی فیكری وەهابی لە سعودیە  لە 
رووی فیكرەوە تیرۆریس������تن، بەڵام خۆیان تیرۆریست 
نین، راش������كاوانەتر ئەمانە فیقهێك بەرهەم دەهێنن و 
بانگێشەی بۆ دەكەن كە لە جێبەجێكردنیدا تیرۆریست 
بەرهەم دەهێنێت، ب������ەڵام وەهابیەكی دیكەیە هەیە لە 
دەرەوەی دەسەڵاتی شانشینی عەرەبستانی سعودیەیە، 
وەك ئەو وەهابییەتەی داعش و بەرەی نوسرە و ئەوانی 
دیكە پیادەی دەكەن، بۆیە ئەمانە هیچ پەیوەندییەكیان 
بە سیس������تمی حوكمڕانیی س������عودیەوە نییە، بەڵام لە 
فیك������ر و مەزهەب و فیقهدا هاوبەش������ن، لەبەر ئەمە  
ئێستا سعودیە لە هەڵوێس������تێكی دژواردایە، لەلایەك 

خۆی وەك دەوڵەت ئەندامی هاوپەیمانی نێودەوڵەتییە 
دژی داعش، لەلایەكی دیكەوە مزگەوتەكانی سعودیە 
فیكری وەهابی بەره������ەم دەهێنن، ئەمەش وایكردووە 
خەڵك حكومەتی س������عودیە ب������ەوە تۆمەتبار بكەن كە 
لە پش������ت تیرۆریستانە، بەڵام حكومەتی سعودیە نەك 
پش������تی تیرۆریستانی نەگرتووە، بەڵكو خۆی بەشدارە 
ل������ە هاوپەیمانیی نێودەوڵەتی بۆ ش������ەڕكردن لەگەڵ 
تیرۆریس������تان بە شێوەی س������ەربازی، بەڵام بەداخەوە 
مزگەوت و میدیاكانی سعودیە هەتا ئێستاش فیكری 
داع������ش و وەهابی������زم بەرهەم دەهێن������ن، بۆیە دەوڵەتی 
عەرەبستانی سعودیە گرنگە زۆر بە جددی هەوڵبدات 
فیكر و فیقهی وەهابی بگۆڕێت، لەبەر ئەوەی فیكر 
و فیقهی وەهابی س������ەرچاوەی هەم������وو ئەو گرووپە 
تیرۆریس������تیانەیە هەر لە بۆكۆحەرام و شەبابی موسلم 
لە س������ۆماڵ، داعش لە نەیجیریاوە تا پاكس������تان و لە 
هەموو شوێنێك بڵاو بۆتەوە، هەموویان بیروباوەڕەكانی 

محەمەد بن عەبدولوەهاب جێبەجێ دەكەن.
* وەك ئاگادارن لە كۆتایی س������ەدەكانی ناوەڕاست لە 
ئەوروپا ریفۆرم لە ئایینی كریستانی كرا، ئەمەش بووە 
هۆكاری س������ەرهەڵدانی كریستیانی لیبڕاڵی، ئایا لەو 

بڕوایەدای ئەمەش لە جیهانی ئیسلامی رووبدات؟
- هیچ چار نیی������ە و دەبێت ئەم ریفۆرمە لە جیهانی 
ئیس������لام رووبدات، ئەگەر موسڵمانان و سەنتەرەكانی 
ئایینی و زانایانی ئایینی و بیرمەندان و رۆش������نبیران 
و میدی������اكاران هەڵنەس������تن بە دەستپێش������خەری بۆ 
بەرهەمهێنانی شۆڕشێكی راستكردنەوە و ریفۆرمخوازی 
لە بواری فیكر و فیقهی ئیس������لامی، ئەوا وڵاتانی 
ئیسلامی دەبنە گەورەترین بەرهەمهێنەری تیرۆریستان 
لەجیهان������دا، ئەم������ەش زیانی گەورە ب������ە پەرەپێدان و 
س������ەقامگیری لە هەموو جیه������ان دەگەیەنێت. بۆیە 
هەموو جیهان چاوەڕوانی ریفۆرمخوازە موسڵمانەكانە، 
بۆ ئەوەی ریفۆرمی فیكر و فیقهی ئیسلامی بكەن و 

بەرهەمهێنانی تیرۆریستان رابگرن.
* ئای������ا رۆژئاوا هاری������كاری بیرمەندان و فوقەهای 
ریفۆرمخوازی موس������ڵمانان دەكات، ب������ۆ ئەوەی ئەم 

پرۆسەیە سەركەوتوو بێت؟
- رۆژئ������اوا ناتوانێت ئەم كارە ب������كات، بەڵام دەكرێت 
نەتەوە یەكگرتووەكان و ئەنجوومەنی ئاسایش گوشار 
بخاتە سەر دەوڵەتانی ئیسلامی، بە رێگەی بڕیارەكانی 
ئەنجوومەنی ئاسایش بەوەی ئەو فەتوا تیرۆریستیانە 
وەك تاوان بناس������ێنن، لەبەر ئەوەی تیرۆریستان لەسەر 

بەپێی فیقهی ئیسلامی بە سوننە 
و شیعەوە هیچ كەسێك لە سەر 
گۆی زەوی مافی ژیانی نییە، 
بێجگە لەوەی پێڕەوی ئایینەكەی 
بكات، ئەوجا ئەو كەسە 
كریستیان بێت، یان جوولەكە، 
یان زەردەشتی، یان هەر 
ئایینێكی دیكەی هەبێت، گەر 
نەبێتە ئیسلام، دەبێت بكوژرێت

دەبێت چاكسازی و نوێخوازی 
نەك تەنها لە فیكری 
ئیسلامیدا، بەڵكو لە فیقهی 
ئیسلامیشدا ئەنجام بدریت، 
لەبەر ئەوەی داعش شتێكی 
تازەی لە بواری فیقهی 
ئیسلامیدا دروست نەكردووە، 
بەڵكو ئەوەی جێبەجیكردووە 
كە هەیە، بۆ نموونە ئەوەی 
بەرامبەر ئێزدییەكان كردوویانە، 
حوكمی فوقەهایە

دەبێت بزانین تیرۆر دژی 
دەوڵەتە، بۆیە دەبێت 
هەوڵبدەین دەوڵەتی هاوچەرخ 
بونیاد بنێین، كە جیاوازی 
نەكات لە نێوان هاووڵاتیەكانی 
لەسەر بنەمای ئایین و نەتەوە 
و نەژاد، بە دامەزراندنی ئەم 
دەوڵەتە بە شێوەیەكی كاتی 
لە تیرۆر رزگارمان دەبێت، 
بەڵام رزگاربوونی تەواومان لە 
راستكردنەوەی فیكر و فیقهی 
ئیسلامی تەواو دەبێت

بنەمای فیكر و فیقهی ئیسلامی ئەو گوتاری رق و 
كینەیە بەرهەم دەهێنن، ئەم گوتارەش زۆر لە گوتاری 
نازییەت ترسناكترە، بۆیە چۆن جیهان دژی نازییەت 
راوەستا، ئەوا پێویستە ئەنجوومەنی ئاسایش بە رێگەی 
بڕیارە مولزەمەكانی دژی ئەو فەتوایانە رابوەستیت كە 
تیرۆر بەره������ەم دەهێنێت، هەروەها لە هەر دەوڵەتێكەوە 
گوتاری رق و كینە س������ەرچاوە بگرێت، دەبێت بەپێی 
ئەو بڕی������ارە مولزەمانە ئەو دەوڵەتە بەرپرس������یاریەتی 
هەڵبگرێت، ئەوجا ئەو گوتاری رق و كینەكە فیكری 
بێ������ت، یان فیقهی، یان بە قس������ە بێ������ت. بۆیە جیهان 
بەم رێگەیە دەتوانن هاوكاری موسڵمانان بكەن، بەڵام 

بێجگە لەم رێگەیە ناتوانن هیچ بكەن.
* بۆچ������ی لەم س������ەردەمەی ئێس������تا توندوتیژی و 
كۆمەڵكوژی و ش������ەڕ زیاتر لە وڵاتانی ئیس������لامی 
روودەدەن، موس������ڵمانان موسڵمان دەكوژن، راستە ئەمە 
چەند س������ەدەیەك پێش ئێس������تا لە رۆژئ������اواش بوونی 
هەبووە، بەڵام ئەوان چارەس������ەریان كرد، ئایا هۆكاری 
ئەمە دەگەڕێتەوە بۆ ئەوەی  مێژووی ئیسلام مێژووی 

شمشێر و خوێن بووە؟
- بێگوم������ان بەڵی، چونكە فراوانبوونی ئیس������لام بۆ 
هەم������وو ناوچەكان بە زەبری شمش������ێر بووە، لەس������ەر 
ئەو بنەمایە بووە، یان دەبیتە ئیس������لام، یان دەتكوژم، 
ئەوروپ������اش بەو  قۆناخ������ەدا تێپەریوە، ب������ەڵام ئەوروپا 
هەوڵیدا بە جیاكردنەوەی ئایین و دەوڵەت ئەو كێشەیە 
چارەس������ەر بكات، ئەمەش واتە ئایین لە شوێنەكانی 
خۆی رێزی هەیە، بەڵام دەوڵەت وەك یەك چاودێری 
هەمووان دەكات، ئەم دەوڵەتە هاوچەرخەش بەرهەمی 
ئەوروپایە، بۆیە وەك دەبینین ئێستا لە ئەوروپادا كێشە 
و ململانێ لەس������ەر بەرژەوەندی سیاس������ی و ئابووری 
هەیە، نەك لەسەر ئایینەكان، بۆیە دووبارەی دەكەمەوە 
ئەگەر دەوڵەتانی ئیس������لامی هەوڵنەدەن هەڵمەتێكی 
ریفۆرمخواز بۆ راستكردنەوەی فیكر و فیقهی ئیسلامی 
دەست پێبكەن، ئەوا دەبنە گەورەترین بەرهەمهێنەری 
تیرۆر و تیرۆریستان لە هەموو جیهاندا، دەبێت بزانین 
تی������رۆر دژی دەوڵەتە، بۆیە دەبێت هەوڵبدەین دەوڵەتی 
هاوچ������ەرخ بونیاد بنێین، كە جیاوازی نەكات لە نێوان 
هاووڵاتیەكانی لەسەر بنەمای ئایین و نەتەوە و نەژاد، 
بە دامەزراندنی ئەم دەوڵەتە بە ش������ێوەیەكی كاتی لە 
تی������رۆر رزگارمان دەبێت، بەڵام رزگاربوونی تەواومان 
لە راس������تكردنەوەی فیكر و فیقهی ئیس������لامی تەواو 

دەبێت.

ئەیاد جەمالەدین س������اڵی 1961 لە شاری نەجەف 
لەدایك بووە و لە بنەچەدا خێزانەكەی دانیش������تووی 
شاری ناس������ریەی باش������ووری عێراق بوون، ساڵی 
1979 عێراقی بەجێهێش������تووە و لەوێش������ەوە چووە 
ب������ۆ ئێران، لە ئێران بۆ ماوەی 8 س������اڵ زانس������تی 
ئیس������لامی و كۆڕسی فەلس������ەفە و سۆفیگەری 
وەرگرتووە، لە س������اڵی 1995 لەس������ەر بانگهێشتی 
شیعەكانی ئیمارات چۆتە ئەو وڵاتە و ساڵی 2003 
دوای رووخان������ی رژێمی بەع������س گەڕاوەتە عێراق 
و بەش������داری پرۆسەی سیاس������ی عێراقی كردووە و 
بۆتە پەرلەمانتار لە لیستی ئەلعیراقیە و نوێنەری 
پارێزگای زیقار ب������ووە، ئەیاد جەمالەددین لەگەڵ 
ئەوەی خۆی پیاوێك������ی ئایینییە، بەڵام بڕوای بە 
تێكەڵاوكردن������ی ئایین و سیاس������ەت نییە، هەروەها 
بڕوای بە حوكمڕانیی ولایەتی فیقهی لە مەزهەبی 
شیعە نییە، ئەو بڕوای بە دامەزراندنی دەوڵەتێكی 
س������كۆلاری هەیە كە ئایی������ن و دەوڵەت لە یەكتری 
جیابكرێتەوە و لەسەر بنەمای هاووڵاتیبوون مامەڵە 
لەگەڵ هاووڵاتیانی بكات، هەروەها رەخنەی توندی 
لە دەوڵەتان������ی عەرەبی هەیە بەوەی ئیس������لامیان 
ك������ردووە بەو دۆزەخەی كە هان������ی تیرۆر دەدات و 

پشتگیری لێدەكەن.

لایەنێک������ی گرنگ������ی مرۆڤ کە ڕەنگ������ە گرنگترین 
بنەم������ای بوونی مرۆڤی ل������ە خۆگرتبێت، لەم دۆخەدا 
بایەخی مابێت، یان ب������ە پێچەوانەوە ئەم دۆخە وای لە 
مرۆڤ کردبێت، ک������ە گرنگترین توخمی مرۆڤبوونی 
خۆی لە دەست دابێت. دەبێ ئەو ڕاستییەش لەبەرچاو 
بگرین، پۆس������تمۆدێرن وەک دۆخێک کە زۆر لایەنی 
تاک و کۆمەڵگە و کەلتوور و سیاس������ەتی ئەوروپای 
گرتۆتەوە، مانای ئەوە نییە ئیدی س������ەرتاپای جیهانی 
گرتبێتەوە و بە گشت کۆڵان و قوژبنێکی دنیادا وەک 
یەک بڵاو بووبێتەوە. ئەم������ە نەک تەنها بۆ وڵاتانی 
غەیرە ئەوروپی ڕاس������تە، بەڵکو بۆ ئەوروپا خۆیش������ی 
هەر ڕاس������تە، چونکی مەرج نییە گشت ئەوروپییەک 
لە دۆخێکی پۆستمۆدێرنیس������میدا بژی. خۆ ئەگەر لە 
کۆمەڵگەی وڵاتانی لەمەڕ خۆمان بڕوانیت، دەبینیت 

لەم سەردەمەدا و بە تایبەتیش لە ڕۆژئاوا، دەرەنجامی 
ئەو گۆڕانەی بە سەر ئاس������تی بیرکردنەوەی مرۆڤدا 
هات، ئەو ڕۆڵەی کە زانس������ت و فەلس������ەفە گێڕای 
بەرامبەر بە تێگەیش������تن بە جۆرێکیتر لە ئایین، وای 
لە مرۆڤ کرد لە بیرکردن������ەوەی ئایینیدا، جۆرێک 
لە ئازادی وەرگرێت. واتە مرۆڤ تا ڕادەیەک توانی 
لە بیرکردنەوەی ئاییندا س������ەربەخۆ بێت و لە دەرەوەی 
دامەزراوە ئایینییە تەقلیدییەکان بیربکاتەوەو هەناسەی 
ئازادی هەڵمژێت. لێ������رەوە ئیدی زاراوەیەک ڕەوایەتی 
خۆی لەناو کایەی ئایین������دا وەرگرت کە جۆرێکە لە 
گوزارش کردن لە ڕۆحیگەری لە سەردەمێک کە بە 

پۆستمۆدێرن ناسراوە.
لەم سەردەمەدا گرنگە لە شوێن و جێگەی ڕۆحیگەری 
وردبین������ەوە، تاوەکو ل������ەوە تێبگەین تا چ ئاس������تێک 

بۆ گوڵان دەینووسێت

ئازاد قەزاز

ئیسلام 
لە گۆشەنیگای فەلسەفەی ئایینەوە

جیهانی ئیسلام و جیهانی ڕۆژئاوا

بەشی سێیەم

ـی
ســ

جیهانی ئیسلامی ئیمڕۆکە و 
سەدەی ناوەڕاست تەنها لەو 
ڕووەوە لەیەکتر دەچن، کە 

ئایینی ئیسلام وەک هەقیقەتێکی 
ڕەها دەبینن و ئایینەکانیتر 

وەک ناهەقیقەتێک دەبینن

بە پێویستی دەزانم ئەو 
پرسیارەی فەیلەسوفێکی 

هۆڵەندی ناسراو بە)بارت 
فۆرسلاوس( لێرەدا بخەمە 

بەرچاو؛ کاتێ کە دەپرسێت: 
ئەگەر پێناسەی باوی 

پۆستمۆدێرن ئەوەبێت کە 
کۆتایی بە چیرۆکە مەزنەکان 
هاتبێت، دەبێ ئەم چەمکە چ 

پێوەندییەکی بە ڕۆحیگەرییەوە 
هەبێت؟

ـی
ســ
ـــا
سـیـ

نەک نە گەیشتۆتە دۆخێکی پۆستمۆدێرنیی، بەڵکو 
بەواتایەکی  هێشتا نەگەیشتۆتە دۆخی مۆدێرنیتیش، 
تر، جیهانی ئیس������امی لە س������ەردەمی س������ەدەکانی 
ناوەڕاس������تدا دەژی. دەب������ێ ئەوەش بڵێ������م و زۆریش بە 
گرنگی دەزانم کە جیهانی ئیسامی ئیمڕۆکە هێشتا 
لە ڕووی ماریفییەوە لە ئاستی سەدەکانی ناوەڕاستی 
جیهانی ئیسامیش������دا ناژی. دەتوانین لەو س������ەردەمە 
ئام������اژە بۆ چەندین زانا و بیرمەندی مەزن بکەین کە 
تیا دەرکەوتوون، وەلێ ئێستا جیهانی ئیسامی ئەوەش 
بەرهەم ناهێنێت. جیهانی ئیسامی ئیمڕۆکە و سەدەی 
ناوەڕاست تەنها لەو ڕووەوە لەیەکتر دەچن، کە ئایینی 
ئیسام وەک هەقیقەتێکی ڕەها دەبینن و ئایینەکانیتر 
وەک ناهەقیقەتێک دەبین������ن. خاڵێکی گرینگ کە 
جیهانی ئیس������ام و ڕۆژئاوا لە یەکتری جیا دەکاتەوە، 
ئەوەیە کە جیهانی ئیس������ام هێشتا لە کتێبەوە، واتە لە 
دەق������ەوە لە جیهانی واقع دەڕوان������ێ و دەیکاتە پێوەرێ 
بۆ ناس������ینەوەی هەقیقەت و دەروازەی فراوانی واقيع و 
ئەقڵیان داخس������تووە و بەندیخانەی هەقیقەتی ڕەهایان 

بۆخۆیان دامەزراندووە.
ل������ە س������ەرەتادا گرینگە بزانی������ن ئ������ەو دوو تێرمە: واتە 
ڕۆحیگەری و پۆستمۆدێرن، لە پشتیانەوە چ مەبەستێک 
دەب������ێ هەبێت و بەه������ۆی چییەوە داهاتبن، دەکۆش������م 
ڕوونیان بکەینەوە. بۆئەوەی لەو مەبەس������تە تێبگەین، بە 
پێویستی دەزانم ئەو پرسیارەی فەیلەسوفێکی هۆڵەندی 
ناس������راو بە)بارت فۆرس������اوس( لێرەدا بخەمە بەرچاو؛ 
کاتێ کە دەپرسێت: ئەگەر پێناسەی باوی پۆستمۆدێرن 
ئەوەبێت کە کۆتایی ب������ە چیرۆکە مەزنەکان هاتبێت، 
دەبێ ئەم چەمک������ە چ پێوەندییەکی بە ڕۆحیگەرییەوە 
هەبێت؟ ڕۆحیگ������ەری پۆس������تمۆدێرنانە، چ واتایەک 
بە ئێمە دەخش������ێت؟ هەروەک خۆی لە وەڵامی خۆیدا 
دەڵێ: ئەمەش������یان وات������ە پۆستمۆدێرنیس������م، پەیوەندی 
بە مۆدێرنیس������مەوە هەیە. ئاخ������ۆ ئەمەیان چ مانایەک 

ببەخشێت؟1 
ئەگ������ەر ئێمە توانیمان لە مۆدێرن������ە بگەین، هەڵبەت لە 
پۆستمۆدێرنەش باش������تر تێدەگەین. هەرچەندە مۆدێرنە 
سەردەمێکی تایبەت لە مێژووی فيکردا دەگرێتەوە، بەڵام 
ئەو ناوەی بە باڵایدا بۆیە هەڵگرتووە، لەبەر ئەوەیە کە ئەو 
سەردەمە سروشتێکی تایبەتی لە خۆی گرتووە. کەواتە 
ئەگەر مۆدێرنە س������ەردەمێکی تایبەت بێت و ئەدگاری 
خۆی هەڵگرتبێت، بنەڕەتی ناسینەوەی ئەو سەردەمە لە 
کوێدا و بە چی������دا دەردەکەوێ؟ ئەوەی کە زۆر باوە و 
دەوترێ س������ەبارەت بە مۆدێرنە، ئەوەیە کە: سەردەمێکە 
پاش سەدەی ناوەڕاست لە ڕۆژئاوادا سەرهەڵدەدات، ئەو 

سەردەمە تیایدا بە چەشنێکی ئەوتۆ زانست گەشە دەکا 
و پەرەدەستێنێ، بەتایبەتی زانستی سروشتی بەجۆرێک 
سەردەردەهێنێ، کە گشت کایە و بوارەکانی ژیان داگیر 
دەکات. وەک دەڵێن گەشەسەندنی زانست بە ئاستێکدا 
دەڕوات، کە پەردە لەسەر ئەفسانەی هەقیقەت لادەبات 
یان بە واتایەکی ت������ر ئازادبوون لە وەهم بەرپا دەکات.2 
لەو س������ەردەمەدا بە چەشنێک زانست دەسەڵاتدار دەبێت 
کە نەک هەر دەست وەردەداتە سروشت، بەڵکو ئەو دیو 
سروش������تیش بۆ خۆی قۆرخ دەکات و دەیکاتە جێگەی 
مشتومڕ و دەستی بۆدەبات. بە واتایەکی دی، زانستی 
سروشتی هێندە پەل دەهاوێت، ئایین و فەلسەفەش دەخاتە 
ژێ������ر ڕکێفی خۆیەوە... فەلس������ەفە و ئایین لە نێوەندی 
تەوژم������ی مۆدێرنەدا ب������ە چەش������نێک کەوتبوونە ژێر 
کاریگەری زانس������تی سروشتییەوە، تا بۆ ئەوەی مافی 
بوونیان لە دەست نەدەن، بە ناچاری لە تەک ئەو جۆرە 
ئە قڵگەراییە زانس������تییەدا خۆیان دەگونجاند و دەستیان 
لە هەندێ مافی خۆیان هەڵدەگرت.3 پێویس������تە لەوەش 
ئاگاداربین کە کاریگەری زانس������تی سروش������تی پەلی 
بۆ جیهانی ئیس������امیش بە جۆرێک هاویش������تبوو، کە 
زاناو بیرمەندانی جیهانی ئیسامیش������ی ناچار کردبوو، 
تا ئەوانیش ئیعجازی زانس������تی ب������ۆ قورئان و حەدیس 

بەرهەمبهێنن.
ئەگ������ەر مۆدێرنە ئەو س������ەردەمە بێت کە لەپێش������ەوە 
ئاماژەمان دایە، ئەی دەبێت مەبەست لەوە چی بێت کە 
پۆستمۆدێرنە کۆتایی هێنانە بە چیرۆکە مەزنەکان؟ 
چیرۆک������ە مەزن������ەکان چی������ن؟ هەر کەس������ێ ناوی 
پۆس������تمۆدێرنەی هێنابێت، ئەوە ب������ووە کە کۆتایی بە 
ئایدیۆلۆژییە مەزنەکان هاتووە. »چیرۆکە مەزنەکان 
کۆتاییان هاتووە« گوتەیەکە لە دەمی فەیلەس������وفی 
فەرەنس������ی )لیۆتارد( ەوە داهات������ووە. واتە کۆتاییهاتن 
بووە بەو لێکدانەوە گش������تگیریانەی وەک مارکسیزم، 
مەس������یحیەت و ڕۆشنگەری کە بۆ هەقیقەتیان ئەنجام 
دابوو. مەبەس������ت لەوەی������ە کە هەقیق������ەت بەتایبەتی 
هەقیقەت������ی مێژوویی، ل������ەم ئایدیۆلۆژیایانەدا، وەک 
یەک یەکەی واتابەخش ش������رۆڤەکراوە، ڕەوتی مێژوو 
بە ئاڕاس������تەیەکی دیاریکراودا جووڵاوە و دەجووڵێ و 
ئامانجێکی سەرتاپاگیر بە دەستدەهێنێت. پۆستمۆدێرن 
پێیوای������ە ک������ە ئ������ەو یەکە پ������ڕ واتایەی مێ������ژوو، لە 
شرۆڤەکردنی پۆس������تمۆدێرنیدا، کۆتایی هاتووە. بەڵام 
لە هەمان کات پۆستمۆدێرنیس������می ئەو باوەڕەشی بووە 
کە مرۆڤ بە هۆی ئەم دۆخەوە، لە قەیرانێکدا خۆی 
بینیوەت������ەوە؛ قەیرانێک کە بەه������ا مەزنەکان، بەهای 

خۆیان لە دەستداوە.

 بناغ������ەی هەقیقەت ه������ەر لە دێرەوە واب������ووە کە لە 
میتافیزیکادا بۆی گەڕاون. هەر جۆرە بیرکردنەوەیەک 
ک������ە یەکەیەک������ی وات������اداری هەڵگرتبێ������ت، ناوی 
میتافیزیکای لێنراوە. هەر لەبەرئەوەشە ئەو ناوەی بە 
بەرا بڕاوەتەوە، چونکی پرسیارەکانی میتافیزیکا، بە 
گشتی پرسیارگەلێ بوون کە لە بنەڕەتی هەقیقەت یان 
لە هەقیقەتی هەقیقەت کۆڵاونەتەوە، بۆیە پرسیاری لەم 
چەشنە کە مرۆڤ دەریدەبڕێت، بە پرسیاری بناغەیی 
دانراون. پوختەی قس������ە ئەوەیە ئەو میتافیزیکایەی،  
کە ڕەگ و ڕیشەکەی لە فکری کاسیکی یۆنانی، 
ئایینی مەس������یحی و زانس������تی نوێگەریدا دەبینێتەوە، 

پۆستمۆدێرنیسم، دەستی بەسەردا گرت.4 
لێرەوە ئیتر دەبێت پرس������یار ل������ە ڕۆحیگەری بکەین و 
بزانین چ پێوەندییەکی دەبێ بە پۆستمۆدێرنەوە هەبێت. 
ئەگەر پۆس������تمۆدێرنە ئەو دۆخە بێت کە تیایدا یەک 
ئایدیۆلۆژیای م������ەزن نەمابێت تا هەقیقەت بۆ خۆی 
قۆرخ ب������کات، هەروەک ئایین������ە مەزنەکانی جیهان 
قۆرخیان کردووە، ئەگەر زانس������تیش ئەو دەسەڵاتەی 
لەدەست دابێت کە بتوانێ دەست بۆ هەموو شوێنێکی 
مرۆڤ بەرێت، مانای وایە ڕێژەگەری )ڕێاتیڤیسم( 
دێتە ئاراوە کە گشت بۆچونێک یان ئایدیۆلۆژیایەک، 
دەتوان������ێ ماف������ی بوونی خۆی هەبێ������ت و لەم دۆخە 
ڕێژەگەرییەدا، ڕەوایەتی خۆی وەربگرێت. بە مانایەکیتر 
ئەم ڕێژەگەرییە، فرەییگەریش)پلۆرالیسم( دەخاتە ناو 
ب������ازاڕی ئایدیۆلۆژیاوە. لێرەوەیە کە فەیلەس������وفێکی 
ئینگلی������زی وەک )پەیت������ەر بێرگەر( ب������اوەڕی وایە 
لە س������ەردەمی پۆستمۆدێرنیس������میدا گشت ئایینێک 
ڕەوایەتی خ������ۆی وەردەگرێتەوە و بوار دەلوێت تا ئایین 
خۆی وەک ئایدیۆلۆژیایەکی ڕەوادار نیشان بداتەوە. 
ه������ەر لەبەر ئ������ەم هۆیە، ئەویش دەڵێ؛ پۆس������تمۆدێرن 
دۆخێک دەهێنێتە ئ������اراوە، تیایدا ئایین، ئەو ئایینەی 
کە مۆدێرنە فەرامۆش������ی کردبوو، جارێکیتر جێگەی 

بێتەوە.5 
دەبێت ئەوەمان لا ئاش������کرا بێت کە ئایین لە بۆچوونی 
ئەو زانا و فەیلەسوفانەدا، ئایینێکی تایبەت و ناسراو 
ناگرێتەوە، ئایین ل������ە ڕووە فراوانەکەیەوە دەگرێتەوە، 
ئایین ب������ەو مانایەی کە مرۆڤ بە دووی ش������تێکی 
سەرو خۆیەوە وێڵە، دەگرێتەوە، ئایین وەک ڕێبازێک 
بۆ ژیان کە مرۆڤ بە دەرەوەی خۆیەوە دەبەس������تێتەوە، 
مەبەس������ت لەو خۆزگەیەی مرۆڤ������ە، کە وەک دەڵێن 
بیری مۆدێرن������ە لە چوارچێوەیەک������ی ئەقڵگەرایی و 
زانس������تی ئەوتۆدا گیری دابوو، هیچ بوارێکی بۆ ئەو 
خۆزگەیەی مرۆڤ وەک مرۆڤ نەهێش������تبۆوە. واتە 

پۆستمۆدێرنیسمی ئەو باوەڕەشی 
بووە کە مرۆڤ بە هۆی ئەم 
دۆخەوە، لە قەیرانێکدا خۆی 
بینیوەتەوە؛ قەیرانێک کە بەها 
مەزنەکان، بەهای خۆیان لە 
دەستداوە

ئەگەر زانستیش ئەو دەسەڵاتەی 
لەدەست دابێت کە بتوانێ 
دەست بۆ هەموو شوێنێکی 
مرۆڤ بەرێت، مانای وایە 
ڕێژەگەری )ڕێلاتیڤیسم( دێتە 
ئاراوە کە گشت بۆچونێک یان 
ئایدیۆلۆژیایەک، دەتوانێ مافی 
بوونی خۆی هەبێت و لەم دۆخە 
ڕێژەگەرییەدا، ڕەوایەتی خۆی 
وەربگرێت

لێرەدا مەبەست لە ئایین، قسەکردنە لەسەر شوێنێکی 
مرۆڤ، یان چاو گرتنە لە دۆخێکی مرۆڤ کە تیایدا 
مرۆڤ هەست بە بوونی خۆی دەکات وەک مرۆڤ، 
ئەو لایەنە شاراوەیەی مرۆڤە کە مرۆڤ لەوێوە خۆی 
دەناسێتەوە، مرۆڤ لە وێدا خۆی دەبینێتەوە. بێگومان 
مەبەستمان لەو شوێنەی مرۆڤە کە ناوی ڕۆحی لێنراوە، 
مەبەستمان لەوەیە کە لە کەشوهەوای پۆستمۆدێرنەدا 
ڕۆحیگەری کە بنەڕەتی مرۆڤە، دەژیێتەوە. ئیتر لێرەوە 

گرنگە بزانین، ڕۆحیگەری چییە؟!
ڕۆحیگ������ەری خەریکبوونێکی مرۆڤە بە ش������وێنێکی 
خۆی������ەوە کە ب������ەردەوام چ������اوی لە ش������وێنێکی ترە، 
شوێنێک هەمیشە دەیبات بەرەو دەرەوەی یان سەرەوەی 
یان ئەودی������و خۆی. ئەزموونێک������ی بێدەنگی مرۆڤە، 
کە پەیوەندی جەس������تە و ڕۆحی مرۆڤ دیاریدەکات، 
مێش������ک و ئەقڵ������ی مرۆڤ لەوێ������دا گەمەی خۆی 
دەکات، لەو گەمەیەدا مرۆڤ هەس������تێک بە بوونی 
خۆی دەکات، چونکی لەو گۆڕەپانەدا کە مێش������ک 
و ئەقڵ گەمە دەکەن، یەزدان لەوێدا خۆی ئاش������کرا 
دەکات، م������رۆڤ لە وێدا لە بوونی خۆی هۆش������یار 
دەبێتەوە و بە بوونی خۆی دەگاتەوە، خودا لە وێندەرێ 
بە مرۆڤ و مرۆڤیش ل������ەو کاتەدا بە خودا دەبێتەوە، 
ئەوە ئەو س������اتانەیە کە خودا بە دیوێکداو مرۆڤیش بە 
دیوەکەی تردا خۆی تێدا دەهێنێتەوە. مەبەس������تم لێرەدا 
لەوەیە کە جیهانی ئیس������امی پێویستی بەم کرانەوەیە 
دەبێت، تا لە گرتووخانەی ڕەها خۆی ڕزگار بکات.  
بە پاش������خانی هزریی فەلسەفەی ئایینەوە، دەکۆشین 
لەمەوپاش تیش������کێک بخەینە س������ەر ئایینی ئیسام. 
لەسەرەتادا بە چەمکی خودا لە نێوەندی پێناسەکانی 
مێژووی مرۆڤ دەستپێدەکەین و پاشان تیشک دەخەینە 
سەر پەیامبەر موحەمەد)د.خ( هەم وەک پەیامبەر و 
هەمیش وەک مرۆڤ، کۆتایی بابەتەكە بە باس������ی 
کتێبی پیرۆز دەهێنین و لە گۆشەیەکەوە لە قورئانیش 
دەڕوانی������ن، تا بتوانی������ن دەروازەیەک بە ئاڕاس������تەی 

ڕێژەگەری، بۆ جیهانی ئیسام واڵا بکەین.

سەرچاوەكان:
1. Bart Voorsluis, Spiritualiteit en postmodernisme, 
Amsterdam, p.7.
2. لابردنی پەردە لەس������ەر ئەفسانە یان سیحری هەقیقەت، پێناسەیەکە 
nDise )لە ماکس وێبەرەوە داهاتووە, لەبەرامبەر وشەی ئينگلیزی 

chantment(و وشەی هۆڵەندی )Onttovering( دانراوە.
   3. ئازاد قەزاز، فەلسەفە و خەم، سلێمانی، 2٠12، پ. 254

4. Bart Voorsluis, Spiritualiteit en postmodernisme,  
Amsterdam, p.8.
5. Steve Bruce,  God is Dead, Oxford 2003, p.233.



ژمارە )1013(  402015/2/9

ـی
ســ
ـــا
سـیـ

رەفتاری تیرۆریستانی داعش 
ناوچەكە بەرەو گۆڕانكارییەكی 

گەورەی جیۆسیاسی دەبات

پڕۆفیسۆر عەبدوڵڵا نەگراشی لە زانكۆی ئوردن بۆ گوڵان:
ـی
ســ
ـــا

ناوچەكە بەرەو رووی گۆڕانكاری 
جیوسیاسی و گۆڕانكاری پەیوەندی هێز 

بۆتەوە كە دوای تێپەڕینی چەندین 
ساڵ واقیع و ئایندە و شێوەی خۆی 

پێكدەهێنێت

* چۆن لە بارودۆخی ئێس������تای رۆژهەڵاتی ناوەڕاست 
دەڕوانن، بەتایبەتی كە دووچاری هەڕەش������ە و مەترسیی 
تیرۆریس������تانی داع������ش بۆتەوەو ئ������ەو گۆڕانكارییانەی 

هاتوونەتە ئاراوە چ خوێندەوەیەكتان بۆی هەیە؟
- بارودۆخ������ی رۆژهەڵاتی ناوەڕاس������ت ئێس������تا و پێش 
دروستبوونی داعش������یش هەر لە رەوشێكی ئاڵۆزدابووە، 
ه������ۆكاری ئەمەش دەگەڕێتەوە بۆ ئ������ەو پەیوەندییانەی 
لە ئێس������تادا دادەمەزرێن و بەش������ێوەیەكی سەیر كارلێك 
دەكەن، لەبەر ئەوەی ئەم پەیوەندییانەی ئێستا دەرئەنجام 
و ئاكامی ئەو رەوش������ەن كە تێیدا بناغ������ەی پەیوەندییە 
كۆن������ەكان لە م������اوەی دەیەی رابردوودا ل������ە نێوان هێزە 
كۆمەڵایەتی و سیاس������ییەكاندا هەرەس������یان هێناوە. بە 
مانای ئەوەی چیتر ئ������ەو بنەما ئیقلیمییە جێگیرانە لە 
ئارادا نەماون كە جووڵەی كۆمەڵگەكان رێكدەخەن. ئەم 
گۆڕانكارییانە بوونە هۆی ئەوەی دووبارە هەلومەرجی 
ناوچەك������ە دابڕێژرێتەوە. بەو پێی������ە پەیوەندی نوێی هێز 
دروس������ت بووە و پەیوەندیی سیاسی و كۆمەڵایەتی نوێ 
هاتوونەتەئاراوە، لەو كەش������ەدا بزووتنەوەكانی ئیسلامی 
سیاس������ی بە جۆرە جیاوازەكانیانەوە دروس������ت بوون، كە 
دواتر ئەم رەوتانە هەوڵیاندا گوزارش������ت لە بوونی خۆیان 
بكەن بۆ ئەوەی تێڕوانینە جیاوازەكانی خۆیان بسەپێنن. 
كەواتە لەلایەك سیس������تمگەلێكی سیاسی تەقلیدی هەن 
كە دەیانەوێت بەرهەڵس������تی بزووتنەوەكانی گۆڕانكاری 
بك������ەن، هەروەها بزووتنەوەی سیاس������ی جۆرواجۆر هەن 
كە دەیانەوێ������ت دیدی جیاوازی خۆیان بس������ەپێنن و لە 
هەم������ان كات������دا پێكهاتەی سیاس������ی و كۆمەڵایەتی و 
ئابووری دروس������ت بوون كە ه������ەوڵ دەدەن كاریگەر بن، 
كە هەم������وو ئەمانە لەگ������ەڵ یەكدا تەفاع������ول دەكەن، 
چونك������ە ناوچەكە چۆتە دۆخی ش������ڵەژانەوە و هێز، یان 

پڕۆفیس������ۆر عەبدوڵڵا نەگراش������ی هەتا ساڵی 2009 
راگ������ری كۆلێ������ژی ئەمیر حس������ێن ب������ن عەبدوڵڵا بۆ 
دیراس������اتی نێودەوڵەت������ی بووە لە زانك������ۆی ئوردنی و 
ئێستاش پڕۆفیس������ۆرە لە دیراساتی نێودەوڵەتی هەمان 
زانكۆ و ئەندامی بۆردی سەنتەری ستراتیژی زانكۆی 
نێودەوڵەتییە. بۆ قسەكردن سەبارەت بە دیاردەی داعش 
و هەوڵەكان لەس������ەر ئاس������تی رۆژهەڵاتی ناوەڕاست و 
ناوچەكە بۆ ریفۆرم������ی ئایینی ئەم وتوێژەمان لەگەڵ 

سازكرد و بەمجۆرە بۆ گوڵان هاتە ئاخاوتن.

سیس������تمێكی نێودەوڵەتی توانای ئەوەی نیە رێكیبخات 
و سیستمێكی ئیقلمیش نییە بتوانێت رێكیبخات. تاوەكو 
هێزیكی������ش نەبێت توان������ای یەكلاكردنەوەی ئەم دۆخەی 
هەبێت لە بەرژەوەندیی خۆی، ئیدی هێزێكی رەس������می، 
یان جەماوەری، یان نێودەوڵەتی بێت، ئەوا بەم ش������ێوەیە 
كارت������ەكان تێكەڵ و پێكەڵ دەب������ن، بەو پێیە دەبێت كات 
تێپەڕێت تاوەكو بارودۆخەكان جێگیر دەبن و هەڵوێس������ت 
و پەیوەندییەكانی������ش ب������ە تەواوەی گەڵاڵ������ە دەبن و بە 
ئاڕاس������تەیەكی دیاریكراودا یەكلا ببنەوە. كەواتە تێكەڵ 
و پێكەڵییەك هەیە ل������ە كارتەكان و فرەیاریزانییەك هەیە 
و بەرژەوەندیگەلێك������ی زۆریش لە خۆدەگرێت كە هەندێ 
ج������ار پێكناكۆن و هەندێ جاری������ش چونیەكن، هەروەها 
تێڕوانی������ن و دیدگای جیاوازیش ه������ەن. بەتایبەتی ئەم 
كۆمەڵگەیانە داواكاری مێژووییان هەیە، وەك رزگاربوون 
و ئازادی و هێنانەدی دیموكراسی و بنەمای ئاڵوگۆڕی 
ئاشتییانەی دەسەڵات، كەواتە كارلێكی نێوان داواكارییە 
دێرینەكان و خواس������تە هاوچەرخەكان و تێڕوانینەكان بۆ 
ئایندە پێكەوە ئەم پشێوییە گەورەیەیان دروستكردووە كە 
ئێس������تا بەدیدەكەین. لێرەوە پێویستە پێداچوونەوە بكرێت 
بەلای كەمەوە بۆ ئەوەی لەم قۆناغەدا هەل و مەرجەكان 
جڵەو بكرێن، ئەمەش پێویس������ت بە هاتنەئارای سیستمی 
سیاس������ی و هێزی سیاسی نوێ و هۆشیاری هەیە و كە 
رق و ناكۆكییە مێژویی������ە كەڵەكەبووەكان تێپەڕێنێت، كە 
ئێستاش ئەمە لە ئارادا نییە، یاخود هەر بوونی نییە   كە 

جێی  داخە بارۆدخەكە زیاتر بەرەو ئاڵۆزی دەبات.
* باس لەوە دەكرێت كە دیاردەی ئیس������لامی سیاس������ی 
توندڕۆ بۆتە مەترس������ییەكی گەورە ب������ۆ ناوچەكە، ئەم 
هێزانە س������ەروەریی وڵاتانیان لەناو بردووە، چۆن دەكرێت 

ئەوە بارودۆخی نوێی بۆ بخوێندرێتەوە؟
- س������ەرەتا دیاردەی ئیسلامی سیاسی دیاردەیەكی نوێ 
نییە، واتە پتر لە دوو تا سێ دەیەیە بوونی هەیە، لە نێو هەر 
دەوڵەتێكدا هێزێكی كۆمەڵایەتییە و لە ئارادایە، راستە 
لە حوكمڕانیدا نەبووە، بەڵام وەك هێزێكی كۆمەڵایەتی و 
سیاسی بوونی هەبووە لە رێی رێكخراوەكانی و لە رێی 
پێكهاتەكانی و بەشدارییەكانیەوە. ئەم دیاردەیەش بەهۆی 
ئ������ەوە هاتەئاراوە كە لە ماوەی راب������ردوودا لە دەیەكانی 
شەست و حەفتاكاندا بە شێوەیەكی عەمەلی بیرۆكە پتر 
نویخوازییەكان، وەك بیرۆك������ە نەتەوەییەكان، یان بیرۆكە 
لیبڕاڵییەكان شكستیان هێنا، ناوچەكەش خرایە ژێر ئەو 
سیستمانەی پێی دەوترێت سیستمی كۆنترۆڵكردن )نظم 
الس������یطرة( بە مانای كۆنتڕۆڵكردنی هەمو حاڵەتەكان و 
هەموو بزووتنەوە كۆمەڵایەتییەكان و سیس������تمەكان بەرەو 
س������ەركوتكاری چوون، ئەمەش بووە ه������ۆی زیادبوونی 

لەسەر ئاستی جیهانی عەرەبی 
زەمینەیەكی كۆمەڵایەتی هەیە بۆ 
ئەوەی كۆمەڵگەیەكی موسڵمان و 

كۆمەڵگەیەكی ئاییندار هەبێت، لەگەڵ 
بوونی دەوڵەتێكی هاوچەرخدا كە 

سیستمەكەی عەلمانی و مەدەنی بێت

ئێمە پێویستمان بە بەرهەمهێنانی 
ئیسلامێكی مەدەنی هەیە كە باوەڕی 
بە بوونی كۆمەڵگەیەكی موسڵمان و 

دەوڵەتێكی مەدەنی هەبێت

هێ������زە نوێیەكان، كەواتە دیاردەی ئیس������لامی سیاس������ی 
پەیوەندی ب������ە پێویس������تییەكی كۆمەڵایەتییەوە هەیە و 
ئەمە مەس������ەلەیەكە تەمەنی لە هەزار و چوار سەد ساڵ 
زیاترە و ئەم بیروباوەڕە گەشەی كردووە لەلایەن پێكهاتە 
كۆمەڵایەتییە جیاوازەكان������ەوە كە بە گوێرەی قوتابخانە 
فیقهییەكان جیاواز بوون. بەڵام لە كۆتاییدا ئەمە حاڵەتێكە 
لە بنەڕەتیدا و بە شێوەیەكی مێژوویی بوونی هەبووە لە 
ناوچەكەدا و پێشتریش س������ازدان و جۆشدانی ئوسووڵی 
بوون������ی هەبووە، وەك وەهابیەت و سنوس������ی و مەهدیە، 
كەواتە دیاردەی ئیسلامی سیاسی لە دێرزەمانەوە بوونی 
هەبووە، هەروەها بە سروشتی خۆی سنوورەكان دەبڕێت. 
مەس������ەلەیەكی دیكە ئەوەیە كە دەوڵەتە عەرەبییەكان و 
دەوڵەت������ە نەتەوەییەكان لە ماوەی نزیكەی 100 س������اڵدا 
شكس������تیان هێناوە ل������ە خوڵقاندنی حاڵەتێكی سیاس������ی 
تەندروستدا، چونكە بۆ ئەوەی ببێتە دەوڵەتێكی نەتەوەیی 
و نیش������تیمانی و هاوچەرخ ئەوا پێویستە پتر نزیك بێت 
لە دەوڵەتێكی عەلمانی و پەیوندی سیاس������ی هاوچەرخ 
گرێ ب������دات و نزیك بیت لە دیموكراس������ییەوە، دەوڵەتە 
قەومییەكانی عەرەب لەمەدا شكس������تیان هێنا، دەوڵەتی 
قەومی نەگۆڕا بۆ دەوڵەتی هاوچەرخ، بەڵكو هەر وەك 
دەوڵەتە تەقلیدییەكە مایەوە لەس������ەر بنەمای پەیوەندییە 
خێڵەكیی و تایەفەگەرییەكان و....هتد، كەواتە دەوڵەتی 
هاوچەرخ شكس������تی هێنا، سیستمە س������ەركوتكارییەكان 
ناوچەكەی������ان لە هەم������وو مانایەكی بیرۆك������ە نوێیەكان 
بەتاڵ كردەوە.لەبەر ئەوە دیاردەی ئیس������لامی سیاس������ی 
سەریهەڵدا، دیاردەی ئیس������لامی سیاسیش بە سروشتی 
خۆی فرەس������ەرچاوە و س������نووربڕە، لەبەر ئەوە دەبوو بەم 
ش������ێوەیە گوزارشت لە خۆی بكات، ئەمە مەترسسیەكی 
راستەقینەیە لەسەر سەرجەم بونیادی ناوچەكە كە چیتر 
وەك بونیادێكی قبووڵكراو لێی ناڕواندرێت. كەواتە ئێمە 
كەوتینە بەردەم بژاردەی قورس، كە دەبوو چارەس������ەریان 
بكەی������ن و پێدەچێ������ت پێویس������ت بێت قوربان������ی بدەین و 
رووبەڕووی رۆژگارێكی دوور و درێژی ناسەقامگیری 
ببین������ەوە، تاوەك������و پەیوەندییەكانی هێ������ز جێگیر دەبن و 
دەكرێت ئەو كاتە رەوش������ێك دروست بێت كە پتر گونجاو 
بێت لەگەڵ پێداویس������تییەكانی رۆژگاری هاوچەرخدا، 
هەروەها رەوشی سیاسی پەس������ەندكراو بێتەئاراوە كە پتر 
نزیك بێت لە دیموكراس������ییەوە، لەگەڵ سیستمی سیاسی 
پەسەندكراو كە نزیك بێت لە مۆدێرنەوە )حداثة(، و هەر 

دەبێت بچینە نێو ئەو تاقیكردنەوەیەوە.
* وات������ە ئێوە لەگەڵ ئەوەدان بە ش������ێوەیەكی نوێگەرانە 
مامەڵە لەگەڵ ئیسلامدا بكرێت و بە شێوەیەك تەفسیری 
ئیس������لام بكرێ������ت كە میان������ڕەوی بەره������ەم بهێنێت نەك 

توندڕەوی، ئەمەش وات������ە بەرەی ناوخۆیی مامەڵەكردنە 
لەگەڵ ئیسلامی سیاسی، با بپرسین چۆن ئوردن لەسەر 
ئاستی ناوخۆیی هەڵسوكەوت لەگەڵ ئیسلامی سیاسیدا 

دەكات؟
- ئەو سیس������تمە سیاس������یەی لە ئوردن ل������ە ئارادایە، كە 
بە درێژایی نزیكەی هەش������تا ساڵ سیستمێكی توندوتیژ 
نەب������ووە و مەیلی بۆ پێك������دادان نەبووە ك������ە حاڵەتێكی 
میانڕەوەی لە ناو خەڵكدا دروس������ت كردووە، ئەوە راس������تە 
ك������ە هەر دەوڵەتێ������ك بارودۆخی تایبەت������ی خۆی هەیە، 
هەلومەرجی ئوردن رێگە نادات بە پێكدادانی راستەوخۆ 
و توندوتیژی نێ������وان هێزە كۆمەڵایەتیی������ەكان، هەروەها 
لە نێ������وان هێزە كۆمەڵایەتییەكان و سیس������تمەكەدا. واتە 
گرێبەس������تێكی مێژوویی و لێكتێگەیش������تنێك لە نێوان 
سیس������تمەكە و كۆمەڵگەكە دروستبووە كە سەقامگیری 
گرنگترین هۆكار و س������ەقامگیری گرنگترین پێدراوی 
ژیانی دەوڵەتە لە ئوردن. لەلایەكی دیكەوە پێویس������تییەك 
هەیە بە شەرعییەتی ئایینی كە وەك پاساوێكی ئیسلامی 
مایەی قەناعەتپێهێنان بێت. ئەو بزووتنەوە ئیسلامییانەش 
كە لە ئوردن دروس������ت بوون، هەڵگری هەمان خەس������ڵەت 
ب������وون، توندوتیژ نەبوون و خوازی������ای پێكدادان نەبوون و 
ب������واری كاركردنیان پێدرابوو، رەوش������ەكەیان رەچاو كرد و 
دەوڵەتیان دووچاری ئیحراجی نەكرد، لەبەر ئەوە دۆخەكە 
وەك خۆی درێژەی كێش������ا. ئێس������تا ئەوەی پەیوەندی بە 
پرس������ی ئیسلامی نوێوە هەبێت، لە راس������تیدا پێویستمان 
بە دووبارە خوێندنەوەی ئیس������لام هەیە بۆ بەرهەمهێنانی 
ئیسلامێكی نوێ لە سەدەی بیست و یەكدا، ئەمە كارێكە 
پێویس������تی بە كۆششی كەسانێكی زۆر لە فەیلەسووف و 
بیریار و رۆشنبیران هەیە بۆ بەرهەمهێنانی چەمكگەلێك 
كە لەگ������ەڵ رۆژگارەكەدا بگونجێ������ت. ئێمە دەزانین كە 
بە درێژایی چەند س������ەدەیەك بزووتن������ەوەی ئیجتیهاد و 
رۆشنگەری راوەستاوە، بەڵكو ئیجتهیادی سەلەفییەكان 
هاتووەتەئ������اراوە، لەب������ەر ئ������ەوە ئەمانە چیت������ر لەگەڵ 
پێدراوەكانی رۆژگاری هاوچەرخەدا یەكناگرنەوە. ئێستا 
ئێمە پێویس������تمان بە بەرهەمهێنانی ئیسلامێكی مەدەنی 
هەیە كە باوەڕی بە بوونی كۆمەڵگەیەكی موس������ڵمان و 

دەوڵەتێكی مەدەنی هەبێت. 
* بەڵام رۆشبیران و رۆش������نگەران لە جیهانی عەرەبیدا 
ژمارەیان كەمە و كەوتوونەتەبەر هەڕەش������ەی یاس������ایی 
»الردة« وەك نەس������ر حامد ئەبو زەید و محەمەد جابری. 
پرسیارەكە ئەوەیە چۆن ئەم بارودۆخەی ئێستا بگۆڕین؟

- نەس������ر حامد ئەبو زەید جی������اواز بوو  لە محەمەد عابد 
جابری، مەسەلەكە پێكدادان نییە، پێویستە بە رۆحییەتی 
پێكدادان و رەتكردنەوەی گفتوگۆ دیراسەتی مەسەلەكە 

دیاردەی ئیسلامی سیاسی لە 
دێرزەمانەوە بوونی هەبووە و هەروەها 
بە سروشتی خۆی سنوورەكان دەبڕێت

بە درێژایی چەند سەدەیەك 
بزووتنەوەی ئیجتیهاد و رۆشنگەری 
راوەستاوە، بەڵكو ئیجتهیادی 
سەلەفییەكان هاتووەتەئاراوە، لەبەر 
ئەوە ئەمانە چیتر لەگەڵ پێدراوەكانی 
رۆژگاری هاوچەرخەدا یەكناگرنەوە

پێویستمان بە دووبارە خوێندنەوەی 
ئیسلام هەیە بۆ بەرهەمهێنانی 
ئیسلامێكی نوێ لە سەدەی بیست و 
یەكدا، ئەمە كارێكە پێویستی بە 
كۆششی كەسانێكی زۆر لە فەیلەسووف 
و بیریار و رۆشنبیران هەیە بۆ 
بەرهەمهێنانی چەمكگەلێك كە لەگەڵ 
رۆژگارەكەدا بگونجێت

نەكرێت. بە مەزەندەی من توانای ئەوە هەیە بە شێوەیەكی 
نوێگەرانە ئیس������لام بخوێندرێتەوە، وەك ئەوەی مەسەلەی 
ئیمان پرس������ێك بێت لە نێوان تاكەكەس و یەزدانی خۆیدا، 
لەگەڵ دروستكردنی سیس������تمێكی سیاسی و ئابووری 
و كۆمەڵایەت������ی كە هەندێ ریش������ەی لە مەرجەعیەتی 
ئیس������لامیدا هەبێت، هاوش������ان بە تەبەنیكردنی هەندێ 
بیرۆكەی هاوچەرخ لەبارەی ئەم پرسانەوە. مەسەلەكە ئەوە 
نییە هەموو شتێك رەتبكەینەوە، یان هەموو شتێك قبووڵ 
بكەین، یاخود لەگەڵ هەموو ش������تێكدا دژایەتی بكەین، 
پێموایە لەس������ەر ئاس������تی جیهانی عەرەبی زەمینەیەكی 
كۆمەڵایەتی هەیە بۆ ئەوەی كۆمەڵگەیەكی موسڵمان و 
كۆمەڵگەیەكی ئاییندار هەبێت، لەگەڵ بوونی دەوڵەتێكی 
هاوچەرخدا كە سیس������تمەكەی عەلمانی و مەدەنی بێت، 
ئەوە مومكینە. من دەزانم هەندێ دیاردەی ئوسوولی لە 
ئارادان، بەڵام ئەم دیاردە ئوسوولییە توندڕەوانە دیاردەیەكن 
لە پەراوێزدایە و لە چەند كەسانێكی دیاریكراودا كورت 

بۆتەوە و پێموایە تێدەپەڕێت و دەڕەوێتەوە.
* داعش لە عێراق و س������ووریا س������نووری نەهێش������تووە، 
هەروەها بە ناوی ئیس������لامەوە تاوانی دژ بە مرۆڤایەتی 
ئەنجام داوە، پرس������یارەكە ئەوەیە ئایا داعش بەش������ێكە لە 

ئیسلام، یان پەیوەندی بە ئیسلامەوە نییە؟
- بە راس������تی من نازانم ئایا داعش بەشێكە لە ئیسلام، 
یان پەیوەندی بە ئیس������لامەوە نییە، یاخود رێكخراوەكانی 
دیكەش، من زانیاری ئەوەم نییە كە داعش حاڵەتێك بێت، 
سەرتاپا حاڵەتێكی ئیسلامی بێت، من ئەوە دەزانم ئەوەی 
كومەڵكوژی بكات بە حاڵەتێكی ئیس������لامی دانانرێت، 
ئەوەی كاری قەدەغەك������راو ئەنجام دەدات، ئیدی داعش 
بێ������ت، یان غەیری داعش، ئەوا بە لای منەوە حاڵەتێكی 

ئیسلامی نییە.
* ب������ەڵام ئەو تاوانانەت بینیوە ك������ە دژی ئێزیدییەكان و 
دژی مەسیحییەكان و لە كوردستاندا ئەنجامی دەدات؟

- ئ������ەوەی تاوان دژی هەر مرۆڤێ������ك و هەر هاووڵاتیەك 
ئەنجام بدات، بەتایبەت������ی دژی بێتاوانەكان، ئەوا بەلای 
منەوە حاڵەتێكی ئیسلامی نییە، من ئەوە بە حاڵەتێكی 
ئیس������لامی دەزانم كە بگونجێت لەگ������ەڵ خێرخوازی و 
لۆژیك و رێزگرتن لە خەڵك و خوا و ...تاد، بەڵام چەند 
رژێمێك هەن كە بانگەش������ەی ئەوە دەكەن ش������ەڕ لەگەڵ 
داعش دەكەن، كەچی خۆیان هەمان رەفتاری قەدەغەكراو 
ئەنجام دەدەن. من بەم شێوەیە سەیری مەسەلەكە دەكەم. 
هەروەك پێش������تر ئاماژەم پێكرد، ه������ەر بزووتنەوەیەك كە 
لەس������ەر بنەمای ئایینی یان عەقائیدی دروست بووبێت، 
ئەوا س������نووربڕە، لەبەر ئەوەی بە سروش������تی خۆی ئایین 
س������نوورەكان دەبڕێت. كەواتە داعش بێ������ت، یان غەیری 

داعش ئەوا س������نوورەكان دەبڕن، ئەگ������ەر ئەم بزووتنەوانە 
تاوانی دژ بە مرۆڤایەتی ئەنجام دەدەن، ئەوا ئەمە هیچ 
پەیوەندیەك������ی بە ئایینەوە نییە. داعش بێت، یان غەیری 
داعش، لەو رژێمانەی بە ن������اوی ئایینەوە تاوانی دژ بە 
مرۆڤایەتی ئەنجام دەدەن و سەركوتكاری و پێشێلكاری و 
وێرانكاری لە ژیانی خەڵكدا دەكەن، ئەوا هەمان حاڵەت 

و هەمان دۆخیان هەیە. 
* باس لەوە دەكرێت گۆڕانكارییەكی جیوسیاسی رووی 
كردۆت������ەوە ناوچەی رۆژهەڵاتی ناوەڕاس������ت، بۆچوونی 
ئێوە لەم بارەی������ەوە چییە و ئایا ئەو گۆڕانكارییانە چۆن 

دەكەونەوە؟
- گۆڕانكاری جیوسیاس������ی لە ئارادایە، 
بەو مانایەی ئەوەی ئێس������تا دۆخێكی 
ململان������ێ هەی������ە، كە رەنگ������ە بەرەو 
ئاڵ������ۆزی و هەڵكش������ان بچێت و زیاتر 
لێكبترازێت. واتە پێكهاتە كۆمەڵایەتی 
و سیاس������یەكان- ئی������دی لەب������ەر هەر 
هۆیەك بێ������ت- دەكەون������ە ململانێوە لە 

پێناوی دروستكردنی پەیوەندیی هێز 
لەس������ەر ئەرزی واقیع. ئەو 

پەیوەندییانەی هێزیش كە 
دێنە ئاراوە دەبنەهۆی 
ئارای  ه��ێ��ن��ان������������ە 
ف���ی������ای  ج���وگ�����را
ناوچەكە  سیاسیی 
كۆتاییهاتنی  دوای 
ململانێكە،  حاڵەتی 

ش  م����������ە ئ������ە
مەسەلەیەكەو 

یس������تی  پێو
ب������ە ك����اتە، 
چۆن  بەڵام 

یەكلادەبێتەوە، 
هۆكاری  رەنگ������ە 

ناوخۆی������ی رۆڵ ببینێت و 
دەرەكی  ه������ۆكاری  رەنگە 
رۆڵ ببینێ������ت. هەرچۆنێك 
بێت، ناوچەكە بەرەو رووی 
گۆڕانكاریی جیوسیاسی و 
گۆڕانكاریی پەیوەندی هێز 
بۆت������ەوە كە دوای تێپەڕینی 
چەندین ساڵ واقیع و ئایندە 
و شێوەی خۆی پێكدەهێنێت. 

ئەوەی كومەڵكوژی بكات بە حاڵەتێكی 
ئیسلامی دانانرێت، ئەوەی كاری 

قەدەغەكراو ئەنجام دەدات، ئیدی 
داعش بێت، یان غەیری داعش، ئەوا 
بە لای منەوە حاڵەتێكی ئیسلامی نییە

گفتوگۆ لەگەڵ ژاک دێریدا 
ڕەهەندە مەحاڵەکەی لێبوردن

تایبەت بۆ گوڵان دەینووسێت

پرۆفیسۆر میشێل ڤیڤیۆرکا*

لە هەمان كاتدا كاتیگۆریەكی دیكەمان هەبوو كە دەیویس������ت 
بە هەمان شێوە خۆی بس������ەلمێنێت وەك كاتیگۆری خودیتی، 
ه������اوكات چالاكان������ە كاری خۆی دەكرد لە هەناوی زانس������تە 
كۆمەڵایەتییەكاندا، ئەمەش لە هەموو دنیا خۆی خس������تۆتە 
سەر ش������انۆ و دەركەوتەكانی بەر چاو بوون، بەڵام لە فەڕەنسا 
دوو رۆش������نبیری دیارم������ان هەیە كە رۆڵی ت������ەواو گرنگ و 
گەورەی������ان لەم بارەیەوە گێ������ڕا، ئەوانیش یەكەم: ئالان تۆرێنی 
سۆس������یۆلۆگ بوو. تۆرێن لە س������ەرەتای ساڵانی هەشتاكاندا 
باس������ی گەڕان������ەوەی ئەكت������ەرە كۆمەڵایەتییەكان������ی دەكرد، 
بیرمەندی دووەم: میش������ێل فۆكۆ ب������وو، كە جاران وەك دوایین 
فۆكۆ دەمانناس������ی و وەك دوایین فۆكۆ باسمان دەكرد، لەبەر 
ئ������ەوەی جیاوازیی نێوان دوایین فۆكۆ و فۆكۆی س������ەرەتای 
ببینی������ن و بیدۆزینەوە، چونكە فۆك������ۆی ئەوەڵین بیرمەندێكە 
زیاتر سەروبەندی لەگەڵ بوونیەوییەتدا هەبوو، بەڵام فۆكۆی 
دووەم ك������ە پێی دەڵێین دوایین فۆكۆ ئەو بیرمەندە بوو كە زیاتر 
هەڵگری ئیرادەیەكی بەهێزە بۆ ناسین و زانین دەربارەی هەموو 
ش������تێك، نەك بە تەنها پیاوێكی بوونیەوی بێت، لە ناو هەمان 
سیاقی مێژووییدا فۆكۆ لە بەرپرسیارێتییەوە دەگاتە دڵنیایی 

من دەمەوێت كاتێگۆریەك بەكاربهێنم كە رەنگە ژاك دێریدا 
پێ������ی خۆش نەبێت، بەڵام بۆ من تەواو ش������یاوە، من دەمەوێت 
باس������ی خودێتی بكەم )من( بكەم ك������ە ژاك دێریدا لە دووەم 
بەش������ی ئەو چاوپێكەوتنەكەیدا باسی چەمكی لێبوردنمان بۆ 
دەكات، ئێس������تە من باس������ی ئەو )من(�ە دەك������ەم كە دەتوانێت 
لەو ش������تانە ببوورێت كە ناتوانێ لێی������ان ببوورێت، ئەمە وەك 
كردەیەكی مەحاڵ و ناموكین دەردەكەوێت، دەتوانی بە نموونە 
ئەو چیرۆكە بهێنینەوە ژیر لێكۆڵینەوە كە »دێسمۆند تیوتیو« 
نووسیویەتی و ژاك دێریدا دەربارەی ئەو چیرۆكە شیكردنەوەی 
خۆیمان پێدەڵێت. چیرۆكەكە بریتییە لە ش������ایەتیدانی ژنێكی 
رەشپێس������ت كە دەیەوێت لە دادگا شایەتی خۆی بدات لەسەر 
خودی خۆی وەك قوربانی، ئەو خانمە لە دادگا دەڵێت: »هیچ 
لیژنە و حكومت و دادگایەك ناتوانێت لەو تاوانبارە خۆش ببێت 
كە من قوربانی دەس������تی ئەوم، من بە تەنها دەتوانم بەخشندە 

ببم و لێی ببوورم«.
م������ن دەمەوێت دەرب������ارەی خودێتیە بدوێم، ل������ە كاتێكدا كە 
بیركردنەوە و تیگەش������تنی گڵۆباڵ وەك كاتیگۆریەك دەیویست 
خۆی بەس������ەر فەزای زانس������تە كۆمەڵایەتییەكاندا بسەپێنێت، 

لە فەڕەنسا دوو رۆشنبیری دیارمان هەیە كە رۆڵی تەواو گرنگ و گەورەیان گێڕا، 
ئەوانیش یەكەم: ئالان تۆرێنی سۆس���یۆلۆگ بوو. تۆرێن لە س���ەرەتای ساڵانی 
هەشتاكاندا باسی گەڕانەوەی ئەكتەرە كۆمەڵایەتییەكانی دەكرد، بیرمەندی دووەم: 
میش���ێل فۆكۆ بوو، كە جاران وەك دوایین فۆكۆ دەمانناسی و وەك دوایین فۆكۆ 
باس���مان دەكرد، لەبەر ئەوەی جیاوازیی نێوان دوایین فۆكۆ و فۆكۆی سەرەتای 
ببینی���ن و بیدۆزینەوە، چونكە فۆكۆی ئەوەڵین بیرمەندێكە زیاتر س���ەروبەندی 
لەگەڵ بوونیەوییەتدا هەب���وو، بەڵام فۆكۆی دووەم كە پێی دەڵێین دوایین فۆكۆ 

ئەو بیرمەندە بوو كە زیاتر هەڵگری ئیرادەیەكی بەهێزە بۆ ناسین و زانین.

)2(

چەمكی بیركردنەوە هەوڵدەدات 
لە جیهانی بوون و گڵۆباڵەوە 

دەرچێت و داخلی ناو شتە 
تاكەكەسییەكان و دنیای نهێنی 

تاكەكان بێت

چەمك������ی خودێتی بە ش������ێوەیەكی تایبەتی لەس������ەر كردەیی 
خودێت������ی و دژە خودێتی، پێموایە ك������ە گرنگی تەواوی ئەم 
شتانە بریتییە لە جیاكردنەوەی جیاوازییەكانی بونیەوییەت، بە 
رای من رەنگە چەمكی پۆست بونیەوییەت لە جیاوازییەكانی 
بونیەوییەت تیۆرییە فەڕەنس������ییەكان هاتبێتەدەرەوە. ئەوەی كە 
جێگەی پرس������یار و بیركردنەوەیە، بەتایبەتی لە فەڕەنس������ە كە 
وڵاتی رۆشنبیرە باڵاكانی بونیەوییەتە، بریتییە لە رەتكردنەوەی 
چەمكی خودێتی، كە نەك بە تەنها دەیانویس������ت ئەم چەمكە 
رەتبكەنەوە، بەڵكو دەیانویس������ت لە ناویشی بەرن، لەبەر ئەوەی 
بە تەنها گرنگی بدەن بە بونیەوییەت و سیستەم و دەسەڵات و 

ئەجهیزات و شتگەلێكی زۆری دیكەشیان داوا دەكرد.
ژاك دێری������دا دەیگوت خەون بە لێبوردنێك������ەوە دەبینێت بێ 
ئەوەی خاوەنی دەسەڵات و قودرەت بین، واتە بێ مەرج ببوورین 
بێ ئەوەی خاوەنی هێزێكی بەر چاو بین، لێبوردنێك مومارەسە 
بكەی������ن بێ ئەوەی دەس������ەڵات و هێزمان بە دەس������تەوە بێت بۆ 
مومارەسەكردنی بەخش������ندەگیمان، دێریدا دەڵێت: »لێبوردنێك 
ك������ە خاوەنی رۆحێكی بەهێز و جوان بێت، یان لێبوردنێك كە لە 
دەس������ەڵات هێز و حكومەتەوە دێتە دەرەوە، ئەم جۆرە لە داوای 
لێبوردن كە ئاس������تێكی باڵای هەیە، تەنها ئەو كاتە دەتوانێت 
بكەوێتە س������ەرپێی خۆی كە لە هەموو لایەن و ئاس������تەكانەوە 
بەرز بكرێت������ەوە، دەبێت ل������ە ناوەندی سیاس������ی و پەیوەندییە 
كۆمەڵایەتییەكانەوە خۆی بەیان بكات، نابێت بەخشندەیی وەك 

تەجروبە و كردەی تاكەكان بە تەنها كار بكات« .
لێرەوە بابەتێك بەرجەس������تە دەكەم كە بەلامەوە گرنگی خۆی 
هەیە لە ناو بابەتاكانی زانستە كۆمەڵایەتییەكاندا كە دەربارەی 
]subjectivité[ خودگەرایی دەدوێت، ئەویش بریتیە لەوەی كە 
ئای������ا )خودێتی( دەتوانێت پێش خۆی بوونی هەبووبێت، بە بێ 
ئەوەی لەم بارەوەیە هیچ شتێكمان كردبێت لە ناو هەلومەرج و 
تەجاریب و كردەكانی تاك، یان لە ناو خودگەرایی هاوبەش������ی 

نێوان تاكەكان؟
لەم چاوپێكەوتنەمان لەگەڵ ژاك دیریدا دەبینین س������ەفەری 
خۆی دەس������ت پێدەكات لە مۆندیالیزاسیۆنەوە بۆ ئەوەی بچێتە 
نێو قووڵایی تاكێكی خاڵس������ەوە، پێموایە دیریدا هاوبەشیدەكات 
لەم بابەتەدا لەس������ەر چەمكی بیركردنەوە، چەمكی بیركردنەوە 
هەوڵ������دەدات لە جیهانی ب������وون و گڵۆباڵەوە دەرچێت و داخلی 
ناو ش������تە تاكەكەس������ییەكان و دنیای نهێنی تاك������ەكان بێت، 
هەروەها دەیەوێت زێدەتر ل������ە نێو خودێتیدا قووڵ ببێتەوە، وەك 
دەیبینین لێرەدا تەنها بڕیارێك لەس������ەر چەمكی لێبوردن ئەوەیە 
كە خودێتی لە كۆنتێكس������تەكەی خۆی بچێتە دەرەوە و ببێتە 
ش������تێكی گش������تی و جیهانی، بەڵام دەبێت دیسان لەسەر ئەم 

بۆچوونە بیر بكەینەوە و قسەی دیكەمان هەبێت.

خودێتی وەك بابەتی تیرۆری، هەر لەسەرەتاوە دەبێت ئەوە بڵێین 
كە خودێتی لە ناو كۆمتێكس������تی زانستە كۆمەڵایەتییەكاندا 
وەك بابەتێكی گرنگ وەرگیراوە و تەماشاكراوە، جگە لەوەش 
من كاتێك باس������ی چەمكی خودێتی دەكەم، بە ش������ێوەیەكی 
تایبەتی باس������ی دەكەم كە كەمێك سەیر دەبێت بەلاتانەوە، من 
بە شێوەیەكی رۆمانتیك بابەتەكە لێكدەدەمەوە وەك پرەنسیپیش 
بەتایبەتی دەمەوێت لەس������ەر باش������ییەكانی ئەم تێرمە بوەستم 
.]sujet [ خودێت������ی بریتییە ل������ەو توانایی و قودرەتەی كە 
بتوانێ������ت ببێتە ئەكتەری كۆمەڵایەتی، ب������ەڵام دوو گرفتمان 
دێتەڕێگ������ە، گرفت������ی یەكەم: چەمكی خراپەی������ە، دەتوانرێت 
چی بكرێت دەربارەی توندوتیژی، راسیزس������م، نەژادپەرستی 
و تیرۆری������زم؟ ئەگەر گرنگی بدەین بە خودێتی ئەو ئەكتەرەی 
كە هەڵدەس������تێت بە كردەی خراپە، دەتوانین سوود لە چەمكی 
دژەخودێت������ی وەربگری������ن، وەك چەمك ئەگ������ەر بمانەوێت ئەم 
ئەكت������ەرە كۆمەڵایەتییەی پێ بخوێنین������ەوە كە زەبر و زەنگ 
بەرهەم دێنێت، دەتوانین لایەنە تاریكەكانی ئەم بابەتە لەس������ەر 
خودێت������ی بخوێنینەوە كە دەتوانێت تەواوی روانینمان لەس������ەر 
خودێت������ی بگۆڕێت .گرفت������ی دووەم: بەپێچەوانەوە ئەوەیە كە 
دەبێت گرنگی بدەین ب������ە خودێتی، كاتێك گرنگی دەدەین بە 
خودێتی كەواتە ئەمە دەبێتە بەخش������ینێكی ئەترۆپۆلۆژیك كە 
هەموو كردەكانی مرۆڤ بەرجەس������تە دەكات، هەروەها تەواوی 
تەجروبەكانی ژیانیش������یان بۆ ئێمە دەخاتە س������ەر شانۆ، ئەمە 
دەبێت ب������ە جەوهەرێك كە دەبێتە ئەو پرەنس������یپەی هاوكاریمان 
دەكات بۆ تێگەیشتن لە شتەكان، بێ ئەوەی گرنگی بدەین بە 
چیرۆكی هیچ تاكێكی كۆمەڵایەتی، بە هەمان شیوە گرنگی 
نادەین بە گرووپ������ە كۆمەڵایەتییەكان و  كۆمەڵگە و تەنانەت 
گرنگی نادەین ب������ە پەیوەندییە كۆمەڵایەتییەكان لەو جیهانەدا 
كە تێیدا دەژین. من پێش������نیاری ئەوەم كردووە كە بۆ زانس������تە 
كۆمەڵایەتیی������ەكان گرنگ������ی نەدەن بە چەمك������ی دژەمێژوو، 
دژەكۆمەڵگ������ە و دژەڕۆش������نبیری، بەڵكو گرنگ������ی بدەین بە 
كردە خودییەكانی تاك، بۆ بەش������ە رۆمانتیكییەكەی ئەم باسە 
باش������ییەكان لێكدەدەینەوە و واز ل������ە خودێتی تاك دەهێنین، بۆ 
بەش������ی نێگەتیڤی هەمان بابەت خراپەكانی تاك دەخوێنینەوە 
و لێی دەكۆڵین������ەوە. رەنگە بە هۆی ئەم پێش������نیارەی منەوە 
پەیوەندیی نێوان و زانستە كۆمەڵایەتییەكان و پسیكەنالیزەكان 
بەرەو باش������تر بڕوات، دەبێت ئ������ەوە بزانین كە لە 60 و70كانی 
س������ەدەی رابردوودا پەیوەندییەكی پتەویان پێكەوە هەبوو، بەڵام 
ئەمڕۆ پەیوەندی نێوان ئەم دوو قوتابخانە زانستییە بە تەواوەتی 
تێكچووە، یان هەر نەماوە، لە پەراوێزی ئەم قسانەدا دەمەوێت 
بڵێم كە ژاك دێریدا ئامادەباشییەكی بەردەوامی هەبوو لەگەڵ 
كۆنسێپتی پسیكەنالیز، لەم بارەیەوە كتێبێكی )دیریدا(م لە بیرە 
 Etats dame de[ كە لە س������اڵی 2000 بڵاو بوویەوە ب������ە ناوی
la psychanalyse[ كە لێرەدا دەربارەی حاڵی پس������یكەنالیزەكان 

قس������ەی دەكرد. بە تەنها لە فەڕەنس������ە نا، بەڵكو هەموو دنیا 
جۆرێ������ك لە قس������ەكردن دەربارەی بەرگریكردن هەبوو لەس������ەر 

* سۆسیۆلۆگ، سه رۆکی ده زگای زانسته  مرۆییه کان، پاریس. 
سه رۆکی ڕێکخراوی ئه نته رناسیۆنالی سۆسیۆلۆژی

پێشنیاری ئەوەم كردووە كە بۆ 
زانستە كۆمەڵایەتییەكان گرنگی 
نەدەن بە چەمكی دژەمێژوو، 
دژەكۆمەڵگە و دژەڕۆشنبیری، 
بەڵكو گرنگی بدەین بە كردە 
خودییەكانی تاك، بۆ بەشە 
رۆمانتیكییەكەی ئەم باسە 
باشییەكان لێكدەدەینەوە و واز 
لە خودێتی تاك دەهێنین

ئەگەر گرنگی بدەین بە خودێتی 
ئەو ئەكتەرەی كە هەڵدەستێت 
بە كردەی خراپە، دەتوانین 
سوود لە چەمكی دژەخودێتی 
وەربگرین

ئ������ەو خەڵك هاندەدات ب������ۆ كتێب خوێندنەوە ن������ەك گوێگرتن 
لەهەواڵ، بۆیە دەڵێت: »ئەو شوێنە خۆشە كە كتێبی تێدایە و 

كتێبی تێدا دەخوێندرێتەوە«.
چونكە لەو سەردەمەش هەر رادیۆ هەبووەو هەواڵی زۆرو بۆری 
رووكەش������ی رۆژانەی بەخەڵك داوەو هەموو كاتی كوشتوون و 
مەش������غوڵی كردوون بە شەڕی هەڵوێست وەرگرتن لەو هەواڵە 
سیاس������ییانە - وەك زۆرێك لەم كەناڵی تەلەفزیۆن سەتەلایت و 
میدی������ا كەم تفاقانەی ئەم س������ەردەمەی ئێمە - بۆیە دەڵێت : 
»ئەگەر دەتانەوێت خۆتان رۆش������نبیر بكەن، خۆتان لە رادیۆ 

بەدوور بگرن«.
پاشان وریامان دەكاتەوە كە ئەوەی هاووڵاتییان خۆیانیان پێوە 
مەش������غووڵ كردووە، سیاسەت نییە، بەڵكو ئەوە نەخۆشی چێژ 
وەرگرتنە لە بینینی ش������ەڕی سیاس������ییەكان، ئەو چێژەیە كە 
هەژاران لەو ش������ەڕەی وەردەگرن كە پێیانوایە ش������ەڕێكە و بۆ 

ئەوان دەكرێت.
بۆیە دەڵێت: »كاتێك دەبینین لەرز و تای سیاسەت گەیشتۆتە 
كەس������انێك كە دەبوایە زۆر دوور بن لێوەی بەپێی كارەكانیان، 
ئەم������ە ئەوەمان پێدەڵێت كە ناهاوس������ەنگییەكی مەترس������یدار 

كەوتۆتە نێو ژیانی كۆمەڵایەتیمانەوە«.
بۆیە )جۆرج دی هامێڵ( ئەو پێشنیازەی كردووە كە: »پێویستە 
سیاسەت ببێتە پیشەو بكەوێتە دەستی پیشەگەرانی سیاسەت 

لە چوارچێوەی دەستەیەكی باش بنیاتنراودا«. 
هەروەها دەڵێت: »دەبێت هاووڵاتیی ئاسایی هەموو بەیانییەك 
چەند كات بۆ لەبەركردنی جل و بەرگەكانی تەرخان دەكات، 
هەر ئەوەندەش بۆ سیاس������ەت و هەواڵە سیاس������ییەكان تەرخان 
بكات«. پاش������ان دەڵێت: »هەر گەلێك بەخۆشی خۆی بێت، 
یان ناچاركراو بێت كە باش������ترین كاتەكانی رۆژ و باش������ترین 
تواناكانی خۆی بۆ مەس������ەلەی سیاسەت تەرخان بكات، وای 

دەبینم كە ئەو گەلە روو لە هەڵوەشانە«. 
لە دواجاردا دەڵێت: »خۆهاویش������تنە نێو سیاس������ەتەوە لەلایەن 

زۆرینەی خەڵكەوە، دەردێكی ترسناكە(.
ئایا سوود لەقسەكانی دەبینین؟ یان چاوەڕێ دەكەین رۆژگار 

بۆمان بسەلمێنێت؟!

پێش )79( ساڵ لەمەوبەر، واتە لە ساڵی)1936(دا، )جۆرج 
دی هامێڵ(ی نووس������ەری فەڕەنس������ی كە لە نێوان ساڵانی 
)1884-1966( ژیاوە، كتێبێك������ی بە نێوی )بەرگریكردنێك 
لە ئەدەب( نووس������یوەو تێیدا ئاماژە بۆ مەترسیی ئەو دیاردەیە 
دەكات كە زۆرینەی خەڵك تەنها بەهۆی گوێبیستبوونیان بە 
هەواڵەكانی سیاسەتەوە، وادەزانن ئیدی دەبن بەسیاسەتمەدار و 
بەمەش كۆمەڵگە بە زەحمەت ئەوان و سیاسییە ئەكادیمییەكان 

لە یەكدی جیا دەكاتەوە. 
ئەمڕۆكە زۆرن ئەوانەی بەدەیان س������اڵ كاری سیاسیی نهێنی 
و دەیان س������اڵ كاری حزبی و سیاس������یی ئاشكرا و دانیشتن و 
ناسیاوی لەگەڵ دەیان سیاسەتمەداری ئەمریكی و ئەوروپی، 
هێشتا روویان نایەت خۆیان بە سیاسەتمەدار بناسێنین، كەچی 
خەریكە زۆرینەی خەڵك لای ئێمە وەك سیاس������ەتمەدار دەدوێن 
و قس������ە دەكەن، بێئاگا لەوەی كە راس������تە هەموو سیاسییەك 
هاووڵاتیی������ە، بەڵام هەم������وو هاووڵاتییەك سیاس������یی نییەو 
هەبوون������ی مافی دەنگدان و مافی خۆپاڵاوتنیش تەنها مەرج 

نین بۆ ئەوەی مرۆڤ بكەن بە سیاسەتمەدار.
بۆی������ە دەبینین لە هەڵمەت������ی هەڵبژاردنەكانیش������دا زۆرینەی 
پاڵێوراوەكان وەك سیاس������ەتمەدار و بە زمانی سیاس������ەت قسە 
دەكەن، لە كاتێكدا نە لە رێگەی ئەكادیمییەوە، نە لە رێگەی 
ئەزموونی حزبییەوە، رۆژێك لە رۆژان لەسەر شانۆی سیاسیی 
هەرێمی كوردس������تان وەك كاراكتەرێكی سیاسیی نەناسراون و 
دەرنەكەوتوون. ئ������ەم دیاردەی خۆ بە سیاس������یكردن و خۆ بە 
سیاس������ی نواندنە، پێشی س������ەدەیەك لە زۆر وڵاتی ئەوروپاش 
هەبووە، بەڵام دواتر ب������ە تێپەڕبوونی رۆژگار و كەڵەكەبوونی 
ئەزموون خەڵك لە بازنەی تێوەگلان لە سیاسەت كشاونەتەوە و 
چوونەتەوە نێو بازنەی هاووڵاتیبوون و كار و پیشەی خۆیان.

بۆیە لە ساڵی )1936(دا، )جۆرج دی هامێڵ(ی نووسەری 
فەڕەنس������ی، لەو كتێبەیدا – كە ئاماژەمان بۆ كرد - دەڵێت: 
»ئەم دروشمی )سیاسەت لەپێشدا( ئێمەی تۆقاندووە، چونكە 
ئاڵوودەبوونی زۆرینەی هاووڵاتییان بە كاروباری سیاس������ەتەوە 
جۆرێك������ە ل������ە چێژ وەرگرتن������ی خۆڕایی، ك������ە هیچ پارەی 

تێناچێت«.

كاتێك زۆرینەی خەڵك 
وادەزانن بوون بە سیاسی

بەرنامەو پلانەكانی سەرۆك بارزانی 
شەڕەكەی لە بەرگرییەوە گۆڕی بۆ هێڕشكردن

تا ئێمە لەم ناوچە كوردستانیانە بین جارێكی تر رێگا نادەین 
تیرۆريستان بێنەوە ئەم ناوچەیەو زیان بەگەلی كورد بگەیەنن

لیوا مەلا فایەق چوچانی 
فەرماندەی لیوای 1ی پاراستنی دامەزراوە نەوتیەكان بۆ گوڵان:

بەشێكی زۆری گوندە عەرەبنشینەكانی 
ناوچەكە سەر بەداعش و سەلەفییە 

ئیسلامییە توندڕەوەكانن

هەر هێرشێكی داعش بۆ سەر ئەم 
میحوەرە بكرێت سەركەوتوو نابێت 
و داعشەكان و قەومچیەكان تێك 

دەشكێنین

* میحوەری دوبز یەكێكە لەمیحوەرە گرنگەكانی بەرەی 
هێزی پێشمەرگەی كوردستان لەشەڕی داعش، هاوكات 
ژمارەیەكی زۆری كێڵگەی نەوت و دامەزراوە نەوتیەكانی 

تێدایە، ئایا سنووری ئەم میحوەرە كوێ دەگرێتەوە؟ 
- ئ������ەم میح������وەرە )80 تا 90( كیلۆمەتر چوارگۆش������ە 
پێك دەهێنێ������ت لەبن چیای قەرەچوغ درێ������ژ دەبێتەوە تا 
حەفری بای حەس������ەنی باش������وور كە عێراق پێی دەڵێت 
)جس������ری قائید(، كە ژمارەیەك ناوچەو پێگەی گرنگ 
لەخۆدەگرێت كە لێكتر دوورن وەكو)بای حەسەنی باشوور، 
بای حەسەنی باكور، سارەلوە، سەربەشاخ، داسانە، ئاڤانە، 
نم������رە8(، هەروەها لەرۆژئاوای زێی دوب������زەوە ژمارەیەك 
گوندی ئاوەدانی تێدایە دانیشتووانی بەشی هەرە زۆریان 
خەڵكی كوردی رەس������ەنی ناوچەكەن، بەڵام لە بەش������ی 
رۆژهەڵات������ی رووبارەكە كە بۆ خوارووی دوبز دەگرێتەوە، 
ژمارەیەك گوندی تێدایە كە زۆربەیان عەرەبن و هاوكارو 
پاڵپشتی تیرۆریستانی داعش دەكەن رق و كینێكی زۆریان 
بەرامبەر كورد هەیە، چونكە ئەوان خاكی كوردیان تاڵان 
كردووەو دەترس������ن رۆژێك بێت خاكەكە بگەڕێتەوە دەستی 

دانیشتووانە رەسەنەكەی كە كوردن.
* وەكو بەڕێزتان ئاماژەتان پێدا ناوچەكەو میحوەری دوبز 
پێگەیەك������ی گرنگی هەیە، ئایا جگە لە پێگە جوگرافیا 

تیرۆریستانی داعش رۆژ لە دوای رۆژ زیاتر لەبەردەم 
هێزی پێش������مەرگە تێكدەش������كێن، تەنانەت س������ەرجەم 
هەوڵەكانیان ب������ۆ كۆمەڵكوژی ك������ورد و وێرانكردنی 
ژێرخانی كوردس������تان شكس������تی هێناو ئێس������تاكە بێ 
ئومێدیيەك������ی زۆری������ان پێ������وە دی������ارە، دوای دووبارە 
رێكخستنەوەی هێزەكانی پێشمەرگە، لەچوارچێوەی ئەو 
دووبارە رێكخس������تنەوەیەدا چەندین لیوای تری تایبەت 
بە وەزارەتی ناوخۆ بەش������دارییان لەو ش������ەڕەدا كردووە، 
میحوەری دوبزیش یەكێكە لەو میحوەرە گرنگانەی كە 
جگە لەوەی ناوچەیەكی گرنگی كوردستانییە، هاوكات 
بەناوچەیەك������ی دەوڵەمەندیش دادەنرێت، كە ژمارەیەكی 
زۆری كێڵگەی نەوتی و دامەزراوە نەوتیەكانی تێدایە. 
بۆ قسەكردن لەس������ەر ئەم پرسە تیمی گوڵان سەردانی 
میحوەری دوبزیان كردو لەدیمانەیەكدا لەگەڵ لیوا فایەق 
قادر حەمە ڕەش������ید ناس������راو بە مەلا فایەق چوچانی 
فەرماندەی لیوای 1ی پاراستنی دامەزراوە نەوتیەكان 

بەمجۆرە وەڵامی پرسیارەكانی گوڵانی دایەوە.

كوردستانیەكەی چی گرنگیەكی تری هەیە؟
- ئ������ەم ناوچەیە بۆ كوردس������تان ل������ە رووی جوگرافیاو 
ئابوورییەوە زۆر گرنگە، بە بەردەواميش دوژمنانی كورد 
هەوڵی تەعریب و دەربەدەركردنی دانیشتووانە رەسەنەكەیان 
داوە، تاك������و ئەمڕۆش بە ناو و ناونیش������انی جۆراوجۆرەوە 
لەهەوڵی پەلاماردانی ئەم ناوچەیەدان، هێرشەكانی داعش 
باش������ترین بەڵگەن بۆ قسەكانم. ناوچەی دوبز پێگەیەكی 
گرنگە بۆ نەوت و دامەزراوە نەوتیەكان لەدوارۆژدا داهات 
و ئابوورییەكی باش بۆ كوردستان دابین دەكات، بەتایبەتی 

كە لە60%ی داهاتی كەركوك لە دوبزە.
* ئاماژەت بەوەدا كە ئێوە ئەركی پاراس������تنی دامەزراوە 
نەوتیەكانتان پێ������دراوە دەتوانیت زیاتر ب������اس لەهێزەكەی 
خۆتان بكەیت، ئایا چۆن پارێزگاری لەناوچەیەك دەكەن 
كە ژمارەیەك گوندی عەرەبی تێدایەو ئەگەری پاڵپشتی 

كردنی داعشیان لێدەكرێت؟
- هێزی پاراس������تنی دامەزراوە نەوتی������ەكان كە لە2 لیوا 
پێكهاتووە س������ەر بە وەزارەتی ناوخۆیەو كار بۆ وەزارەتی 
سامانە سروش������تیەكانی كوردستان دەكەین، لیوای 1 كە 
ئێمەین بە فەرمانی وەزارەتی ناوخۆی كوردستان هاتووین 
بۆ پاراس������تنی كێڵگ������ە نەوتیەكان و ئەركی پاراس������تنی 
سامانە سروشتیەكانمان لە ئەس������تۆیە لە دوبز تا دەگاتە 
زاخ������ۆ، لیوای 2 ش لە رۆژهەڵات������ی ئێمەوە لەو دیوی 
حەفری بای حەسەنی شیمالی دەست پێدەكات تا دەگاتە 
ناوچەی مەندەلی. راس������تە ئەو ناوچەیەی ئێمە ئەركی 
پاراستنمان لە ئەستۆ گرتووە لە رووی نەتەوەوە تێكەڵاوە 
كە جگە لە كورد نەتەوەی عەرەب و توركمانیش������ی تێدا 
نیش������تەجێیە، گەرچی ناوچەكە بەگشتی كوردستانییەو 
خاوەنە رەس������ەنەكەی كوردە، بەڵام پرۆس������ەی تەعریب و 
تەرحیلكردنی دانیشتووانەكەی كە لەهەشتاكانەوە لەسەر 
دەستی سوپای عێراق ئەنجامدراوە، وایكردووە ژمارەیەكی 
زۆری گوندنشینی عەرەبی تێدابێت وەكو ئەو گوندانەی 
كەوتوونەتە دیوی رۆژهەڵاتی رووبارەكە، بەداخەوە هەمان 
هەڵوێس������ت و ئامانجی تیرۆریس������تانی داعش������یان هەیە 
تەنانەت بەشێكی زۆری ئەو گوندنشینانە سەر بە داعش 
و س������ەلەفییە ئیس������امییە توندڕەوەكانن و گەنجەكانیان 

دوای داعش كەوتون.
* كەوات������ە ل������ەو گوندانەوە ئێ������وە بەبەردەوامی لەبەردەم 

هەڕەشەی هێرشن بۆ سەر هێزەكانتان؟
- گون������دە عەرەبەكان بە پێچەوان������ەی گوندە كوردییەكان 
هاوكاریی و پاڵپشتی داعش دەكەن  وەكو وتم لەتوندڕەوە 
س������ەلەفیەكانن تەنانەت لە هێڕش������ەكانی داعش بۆ سەر 
گوندەكان������ی تەلل������وەردو مەلاعەبدوڵڵا داعش������ەكان لەم 
گوندان������ەوە هاوكارییەكی باش دەكرێن، بەڵام تا ئێس������تا 
نەیانتوانی������وە زیان بەئێمە بگەیەنن، ئەم ش������ەڕەی داعش 

سەرۆك بارزانی رۆڵێكی گرنگی 
هەبووە لە بەرزكردنەوەی ورەی هێزی 

پێشمەرگە و رێگرتن لەدووبارە 
بوونەوەی كۆمەڵكوژی و ئەنفالێكی تر

هەمان ش������ەڕی س������وپای عێراق بوو ل������ەدژی كورد كە 
پرۆسەی ئەنفال و كیمیاباران و تەرحیلی دەرهەق بەگەلی 
كوردس������تان جێبەجێ دەكرد، هەربۆیە گرنگ نییە بەلای 
دانیشتووانی گوندە عەرەبەكانەوە تیرۆریستێكی وەكو داعش 
كە لەهەموو بەها مرۆیی و ئەخاقیەكان داڕماوە بێتە ئەم 
ناوچەیە، گرنگ ئەوەیە كورد جارێكی تر تەرحیل بكات و 
قەتڵوعامی خەڵكی بێ گوناه و مەدەنی كورد بكەن. بەڵام 
داعشەكان و گرووپە چەكدارەكانی ترو هێزە قەومچیەكان 
ئەو راس������تیەیان لەیادچووە كە ت������ا ئێمە لەم ناوچەیە بین 
جارێكی تر رێگا نادەین تیرۆریستان بێنەوە ئەم ناوچەیەو 
زیان بەگەلی كورد بگەیەنن تا دوا هەناسەمان بەرگری 
لەم ناوچەیە دەكەین. ئێمە ب������ە وردی چاودێری هەموو 
جموجوڵێكی سەربازی تیرۆریستان دەكەین بەتایبەتی لەو 
شەوانەی تەمومژە كە ئەوان هەوڵ دەدەن سوودی لێببینن 
و لە هێزەكانی پێش������مەرگە نزیك ببنەوە هەروەكو چۆن لە 
ش������ەڕەكانی ئەم دواییەی لە میحوەری كەركوك روویاندا، 
گەرچی ئێمە پۆلێك لە ئەفس������ەرو پێشمەرگەمان شەهید 
بووە، بەڵام بەدەیان لاش������ەی داعشەكان كەوتە بەردەستی 
پێشمەرگەو شكستێكی گەورەیان بەركەوت. ئێمە گومان 
دەكەین هەم������ان پان ل������ەم میحوەرە دووب������ارە بكەنەوە، 
چونكە گوندە عەرەبەكان هاوكاری و پاڵپش������تیان دەكەن و 
ناوچەكەشمان كەشوهەوایەكی ئاڵۆزی هەیەو هەندێكجار 
تەمومژاوییە، هەر بۆیە دەستمان كردووە بەتوندكردنی ئەو 

دەروازەو رێگایانەی كە ئەگەری دزەكردنیان لێوەدەكرێت، 
هێزەكانیشمان لەو پێگە سەربازیانە چڕتر كردۆتەوە ئەگەر 

پەلامارمان بدەن زۆر بە توندی تێك دەشكێن.
* دوای داگیركردن������ی ناوچەكان������ی دەش������تی نەینەواو 
شنگال و كۆمەڵكوژی ئێزیدییەكان لەلایەن تیرۆریستانی 
داعش������ەوە، س������ەرۆك بارزانی خۆی بووە سەرپەرشتیارو 
پانداڕێ������ژەری بەرەكانی ش������ەڕەكە، ئای������ا ئەمە تاچەند 

كاریگەری لەسەر ئێوە هەبووە.؟
- ئەگەر جەنابی س������ەرۆك بارزانی خ������ۆی لەبەرەكانی 
جەنگ نەبووایەو سەرپەرشتی و پانی سەربازی دانەنایە، 
ئ������ەوا نەدەتوانرا رووبەڕووی پێش������ڕەوی تیرۆریس������تانی 
داع������ش ببینەوە، ئەو تیرۆریس������تانەی هێندەی دەوڵەتێك 
چەكی پێش������كەوتووی ئەمەریكای لە س������وپای عێراق 
دەس������تكەوتووەو هەموو هێزە تیرۆریس������تیەكانی جیهان و 
قەومچیەكانی عەرەب پاڵپشتی دەكەن، تەنانەت بەرنامەو 
پانەكانی س������ەرۆك بارزانی هۆكارێكی بنەڕەتی بووە كە 
پێش������ڕەوی لە تیرۆریستان گرت و شەڕەكەی لە بەرگری 
كردنەوە گۆڕی بۆ هێرشكردن، ئەمەش شتێكی ئاساییە 
بۆ س������ەرۆكێك كە خ������ۆی پێش������مەرگەو فەرماندە بووەو 
ش������ارەزایی و ئەزموونی لە شەڕو پانی سەربازی هەیە، 
ئەم پاڵپشتیەیە وا لە پێش������مەرگەیەك دەكات بەدرێژایی 
14 كاتژمێری ش������ەو لەبەردەم باران و س������ەرمای زستان 
ك������ە زۆر زەحمەتە هیچ ك������ەس بتوانێت بەرگەی بكرێت 

پێشمەرگەو خەڵكی كوردستان 
پشتگیریی لە سەرۆكەكەیان دەكەن 
كە لە پێشەوەی بەرەكانی شەڕ 
سەرپەرشتی هێزی پێشمەرگەو  
پاراستنی كوردستان دەكات

داعش لەسەر دەستی هێزی پێشمەرگە 
لەناو دەچێت چونكە ئێمە بەرگری لە 
خاك و نیشتمان و نەتەوەیەكی خۆڕاگر 
دەكەین كە لەقۆناغە مێژووییەكاندا 
كۆمەڵكوژ كراوە، تیرۆریستانی 
داعشیش كە بە وەحشیگەریی ناسراون 
لە كۆمەڵگەی نێودەوڵەتیدا جێگایان 
نابێتەوە

لە واجبدا بێت بۆ پارێزگاریكردن لەخەڵكی كوردس������تان. 
وەكو بەرپرس������ێكی س������ەربازی بەگرنگیی������ەوە دەڕوانمە 
رۆڵی س������ەرۆك بارزانی ب������ۆ بەرزكردنەوەی ورەی هێزی 
پێش������مەرگەو رێگرتن لە دووبارە بوونەوەی كۆمەڵكوژی 
و ئەنفالێكی تر، جەنابی س������ەرۆك بارزانی هێزو توانای 
بە هەموو هێزی پێش������مەرگەی كوردستان بەخشی شەڕو 
ئاڕاستەی شەڕەكەی لە بەرگرییەوە گۆڕی بۆ ئازادكردن 
و رزگاركردنی هەموو ناوچە كوردس������تانیەكان، هەربۆیە 
بوونی سەرۆك بارزانی بۆ ئێمە هیواو ئومێدێكی گەورەیە 
جەنابی سەرۆك بارزانی بە بێ جیاوازی لەهەموو بەرەكانی 
شەڕ ئامادەیی تێدابووەو پاڵپش������تی هێزی پێشمەرگەی 
كردووە، هەربۆیە پێمان خۆش������ە شەهید بین لەژێر سایەی 
رابەڕایەتی س������ەرۆك بارزانی، كە ئەم������ڕۆ پارێزگاری 
لەهەم������وو پێكهاتەكانی كوردس������تان دەكات بێ ئەوەی 
جیاوازی لەنێوان نەت������ەوەكان بكات، ئەوەتا بینیمان چۆن 
پارێزگاری لە كریستیانەكان و ئێزیدییەكان و تەنانەت ئەو 
عەرەبە سوننەو ش������یعانەش بكات كە هانایان بردە بەردەم 
كوردستان. تا سەرۆك بارزانی بمێنێت پاراستنی كوردستان 

و هەموو پێكهاتەكانی زامنە.
* كەواتە پان و بەرنامەی سەربازی كە جەنابی سەرۆك 
بارزانی سەرپەرش������تی دەكات رۆڵی گرنگی لەگۆڕینی 
ئاڕاستەی شەڕەكەو ئازادكردنەوەی ناوچە كوردستانیەكان 

هەبوو؟
- بەڵێ ئەزموون������ی پێش������مەرگایەتی و فەرماندەیی و 
دیپلۆماس������یەتی س������ەرۆك بارزانی وایكرد رێگا نەدرێت 
جارێكی ت������ر كورد كۆمەڵكوژ بكرێتەوە، ئەمە قس������ەی 
س������ەرجەم س������ەرۆك و بەرپرسانی سیاس������ی و سەربازی 
وڵاتانی هاوپەیمانانن كە سەرس������امن ب������ە خۆڕاگری و 
سەركەوتنەكانی پێش������مەرگە، پانەكانی سەرۆك بارزانی 
و سەرپەرش������تیكردنی بەرەكان������ی ش������ەڕو رێكخس������تنی 
میحوەرەكانی بەرەی ش������ەڕ وایكرد تیرۆریستانی داعش 
تووش������ی ش������ۆك بن، هەربۆیە هەرچی پانێك س������ەرۆك 
بارزانی دایڕێژێت راس������تەوخۆ جێبەجێی دەكەین، چونكە 
دوای دیراس������ەو توێژینەوەی ورد هاتووە، ئەوەتا بەش������ی 
هەرە زۆری ئەو شوێنانەی تیرۆریستانی داعش داگیریان 
كردبوو، ئێس������تا ئازادكراوە، ئەو بەشە كەمەی كە ماویشە 
س������تراتیژییەت و پانی سەربازی ش������ەڕ وادەخوازێت كە 
پەلە نەكەین. بەمش������ێوەیە پێشمەرگەو خەڵكی كوردستان 
پش������تگیریی لە س������ەرۆكەكەیان دەكەن كە لە پێشەوەی 
بەرەكانی شەڕ سەرپەرشتی هێزی پێشمەرگەو  پاراستنی 

كوردستان دەكات. 
نامەكەی جەنابی سەرۆك بارزانی بۆ وەزارەتی پێشمەرگە 
كە بۆ بەدامەزراوەیی كردن و یەكگرتنی تەواویی یەكەو 
هێزەكانی ناردبوونی بەڵگەیە بۆ خەمخۆری س������ەرۆك بۆ 

ئەوەی نەتەوەی كوردی������ش وەكو هەموو نەتەوەكانی تری 
دنیا خاوەن������ی هێزێكی دامەزراوەیی نیش������تمانی بێت و 
بەرگری لە بەرژەوەندییە باڵاكانی بكات، ئێمە چاوەڕوانین 
خاڵ بەخاڵی نامەكەی جەنابی سەرۆك بارزانی جێبەجێ 
بكرێت كە دەبێتە بنەمایەك بۆ هێنانەدی خەونی مێژوویی 

كوردستان كە دەوڵەتی كوردستانە.
* ئەگەر فەرمانتان پێ بدرێت دەتوانن پێشڕەوی بكەن و 

ناوچەیەكی فراوانی تر ئازاد بكەن؟
- دڵنیام كە داعش لەس������ەر دەس������تی هێزی پێشمەرگە 
لەن������او دەچێ������ت، چونك������ە ئێم������ە بەرگری ل������ە خاك و 
نیش������تمان و نەتەوەیەكی خۆڕاگ������ر دەكەین كە لەقۆناغە 
مێژووییەكاندا كۆمەڵكوژ كراوە، تیرۆریستانی داعشیش 
كە بە وەحشیگەریی ناسراون لە كۆمەڵگەی نێودەوڵەتیدا 
جێگای������ان نابێتەوە رۆژ لە دوای رۆژ س������ەركەوتنەكانی 
هێزی پێش������مەرگە زیاتر دەبێت و بەپێچەوانەوە داعشەكان 
بەرەو شكس������ت دەچن. راس������تە ئەوان چ������ەك و ئالیاتی 
دوو دەوڵەتیان لەبەردەس������تدایەو رەنگە چەندین دەوڵەتیش 
پاڵپش������تیان بكات، بەڵام ئەگەر بەراوردی نێوان ئەو كاتە 
بكەین كە داعش لە پێشڕەویدا بوو بەرەو كوردستان لەگەڵ 
ئێس������تادا دەبینین جگە لە چەند ناوچەیەكی كەم نەبێت 
هەموو ناوچە كوردس������تانیەكانیان لێسەنراوەتەوە، ئێمەش 
ئامادەین بۆ جێبەجێكردنی هەموو فەرمانێكی س������ەروو 
خۆمان بە گیانی خۆمان پارێزگاری لەو سنوورە دەكەین 
كە خاكی كوردستانە، لە دەرەوەی سنووری كوردستانیش 
جەنابی س������ەرۆك بارزانی چ������ی فەرمانێكمان پێ بكات 

جێبەجێی دەكەین. 
* هێزی هاوپەیمانان بۆ سەركەوتنەكانی پێشمەرگە گرنگ 

بوو، ئایا ئەم رۆڵەی ئەوان چۆن هەڵدەسەنگێنیت؟
- رۆڵ������ی هاوپەیمان������ان بەتایبەتی ل������ە بۆردومانكردنی 
داعشەكان بەرز هەڵدەسەنگێنین، بەڵام ئێمە دوو داواكاری 
ترمان هەیە كە بە تەئكید س������ەركردایەتی كوردس������تان بە 
هاوپەیمانانی راگەیاندووە، ئەویش پڕچەك كردنی هێزی 
پێشمەرگەیە بەچەكی مۆدێرن و پێشكەوتوو بەتایبەت لە 
رووی چەكی قورس و پێشكەوتووەوە وەكو زرێپۆش و تۆپ 
و تانك و مووشەكی پێشكەوتوو، چونكە داعشەكان چەكە 
پێشكەوتووەكانی ئەمەریكاو وڵاتانی تری پێشكەوتووی 
جیهانیان دەس������تكەوتووە كە پێش������تر لەبەردەستی سوپای 
عێ������راق بوو، لەلایەكی ترەوە ئەم ش������ەڕە تەنیا ش������ەڕی 
ئێمە نییە، بەڵكو ش������ەڕێكی جیهانیەو تیرۆر هەڕەشەیە 
بۆ هەموو وڵاتانی جیه������ان، هەربۆیە كاتی ئەوە هاتووە 
هێزەكانی هاوپەیمانان بەهێزی وشكانی یارمەتیمان بدەن و 
كار بۆ ئازادكردنی تەواویی ئەو ناوچانە بكرێت كە لەژێر 

دەستی تیرۆریستانی داعشدایە. 

نامەكەی جەنابی سەرۆك بارزانی 
بۆ وەزارەتی پێشمەرگە كە بۆ 

بەدامەزراوەیی كردن و یەكگرتنی 
تەواویی یەكەو هێزەكانی ناردبوونی 

بەڵگەیە بۆ خەمخۆری سەرۆك بۆ 
ئەوەی نەتەوەی كوردیش وەكو هەموو 

نەتەوەكانی تری دنیا خاوەنی هێزێكی 
دامەزراوەیی نیشتمانی بێت

گرنگ نییە بەلای دانیشتووانی گوندە 
عەرەبەكانەوە تیرۆریستێكی وەكو 
داعش كە لەهەموو بەها مرۆیی 

و ئەخلاقیەكان داڕماوە بێتە ئەم 
ناوچەیە، گرنگ  بەلایانەوە ئەوەیە 

كورد جارێكی تر تەرحیل بكات و 
قەتڵوعامی خەڵكی بێ گوناه و مەدەنی 

كورد بكەن

داعشەكان و گرووپە چەكدارەكانی 
ترو هێزە قەومچیەكان ئەو راستیەیان 
لەیادچووە كە تا ئێمە لەم ناوچەیە 

بین جارێكی تر رێگا نادەین 
تیرۆریستان بێنەوە ئەم ناوچەیەو 

زیان بەگەلی كورد بگەیەنن

گوڵان ــ بەغدا

پاسەوانی نیشتمانی و سوپا لەریز حەشدی شەعبیدا...

دەیان میلیشیای یاساغ 
دەچنە نێو پێكهاتەكانی حەشدەوە

ـی
ســ

حەشدی شەعبی دوای شكستەكەی موسڵ 
لە 10 حوزەیرانی 2014 دامەزرا، كاتێك 

چەندین تیپ و پێكهاتەی سەربازیی 
عێراق لەبەردەم تیرۆریستانی داعش 
هەرەسیان هێناو خۆیان پێ رانەگیرا

دوای زیاتر لە مانگێك خۆڕاگری و بەرگریكردن تا 
لە كۆتاییدا هێزی پێشمەرگەی كوردستان ونزیكەی 
1500 ش������ەڕڤانی یەكینەكانی پاراس������تنی گەل و 
لەگەڵ س������ەدان هاووڵاتی سڤیلی خۆبەخش توانیان 
ش������اری كۆبانی لە چەكدارانی تیرۆریستی داعش 
پاك بكەنەوەو ئازادی بكەن، لەكاتێكدا كە شەڕڤانانی 
كورد تەنیا چەكی س������ووك و تەقەمەنییەكی كەمیان 
هەبوو، بەڵام لەبەرامبەریشدا دەبینین زیاتر لە 2 ملیۆن 
چەكداری حەش������دی ش������ەعبی و هەزاران سەربازی 
س������وپای عێراقی و بەقەد ئەوانیش لە هێزی پۆلیس 
نەیانتوانی و شكستیان هێنا كە شارو شارۆچكەكانی 
عێ������راق وەك پارێزگاكانی دیالەو ئەنبارو ناوچەكانی 
س������امەڕاو بێج������ی و رۆژئاوای بەغ������دای پایتەخت 

لەدەست چەكدارانی داعش ئازاد بكەن. 
چاودێران پێیانوایە كە جوگرافیا هۆكارێكە بۆ شكست 
و پاشەكشەی میلیشیا جیاجیاكانی عێراق ئەوانەی 
رووبەڕووی داعش دەبنەوە، ب������ەڵام هەندێكی دیكە 
پێیانوایە كە ركابەرییە سیاس������ییەكان و بەرژەوەندییە 
تایبەتییەكان و بەتایبەتیش س������ەپاندنی هێز بەس������ەر 
لایەنی دیكەدا، هۆكاری ئەو شكس������تەی هێزەكانی 
حەش������دی ش������ەعبییە كە دەیانەوێت بێنە ریز سوپای 

عێراقەوە.
 هاوكێشەیەكی ژمارەیی 

ژمارەی هێزەكانی پاسەوانی نیشتمانی 120 هەزار 
چەك������داری میلاكی هەمیش������ەییە، پڕچەككردنیان 
مامناوەندییە و ئاس������تی سەربازیش������یان لە سوپای 
عێراقی كەمت������رە، كە ژمارەیان گەیش������تۆتە 170 
هەزار، وێڕای 400 هەزاریش لە پۆلیسی ئیتحادی 
و س������ەدان هەزاریش ل������ە كارمەندان������ی دەزگاكانی 
دیكەی ئاس������ایش، لە بەرامبەردا ژمارەی حەشدی 
ش������ەعبی گەیش������تۆتە 2 ملیۆن كەس، ئەم بەراوردە 
ململانێی ئێستای عێراق دەردەخات لە نێوان سوننەو 
ش������یعەدا، كە ئەمەش هاندەرێك������ە بۆ ئەوەی رێژەی 
0.5%ی دانیش������توان ناوی������ان وەك خۆبەخش تۆمار 
بك������ەن، ئەگەر پارێزگای ئەنبار بە نموونە وەربگرین 
كە ژمارەی دانیش������توانی 1.6 ملیۆن كەسە كەواتە 
ژمارەی خۆبەخش������ی دەگاتە 8 هەزار، بەم ش������ێوەیە 
رێژەی سوننە 50 هەزار دەبێت و رێژەی شیعەش 70 
هەزار، بەڵام بەپێی ئەو ژمارەیە دەبینین كە ژمارەی 

چەكدارانی حەشدی شەعبی لە 80% زیاترە. 
 دروستبوونی حەشدی شەعبی.. چۆن و بۆچی؟ 
 حەش������دی شەعبی دوای شكس������تەكەی موسڵ لە 
10 حوزەیرانی 2014 دامەزرا، كاتێك چەندین تیپ 

و پێكهاتەی س������ەربازیی عێراق لەبەردەم تیرۆریستانی 
داعش هەرەسیان هێناو خۆیان پێ رانەگیرا، كە دواتر ئەو 
تیرۆریستانە دەسەڵاتیان زیاتر كرد و شارو شارۆچكەی 
دیك������ەی عێراقیان داگیركرد، بەڵام تەنیا پێش������مەرگە 
لێیان هاتە دەس������ت بێ ئەوەی هی������چ لایەن وهێزێكی 
دیكەی عێراق لەبەرامبەر ئەو تیرۆریس������تانە بوەستن، 
هەر لەو كاتەشدابوو كە مەترسی گەیشتە دەروازەكانی 
بەغدا، ئەو كاتە تەنیا گوێمان لە دەنگی مەرجەعیەتی 
باڵا ب������وو كە فەتوای دا بۆ جیه������ادی كیفائی كە لە 
ئەنجام دا حەش������دی شەعبی لێ بەرهەم هات، واتا ئەم 
حەشدە بەرهەمی فەتوای بانگەوازی ئاینییە بەڵام بە 
پاڵپشتییەكی سیاسیی رێكخراو لەلایەن نوری مالیكی 
س������ەرۆك وەزیرانی پێش������ووەوە، بێجگە لەمەش چەندین 
میلیش������یای یاساغكراوی دیكە ش������وێنی خۆیان لەناو 
حەش������ددا كردەوە، وەك سریەكانی سەلام و هێزەكانی بدر 
و عەس������ائبی ئەهلی ح������ەق و حزبولڵا-باڵی عێراق و 

چەندانی دیكە. 
 جوگرافیاو ملیشیاكان

چاودێران پێیانوایە كە جوگرافیاو رێكنەكەوتن لەسەر ئەو 
لایەن������ە، بەپێی ئەو ناوچانەی كە نەتەوەو پێكهاتەكانی 
گەلی عێراقیان لەس������ەر دەژی، هۆیەكی سەرەكییە بۆ 
پاشەكش������ەی هێزەكانی عێراق و میلیشیاكانی نێو ئەو 
هێزانە، باس������م عەوادی دەڵێت: ناكرێ بڕیاری یاسای 
پێكهێنان������ی هێزی نانیزامی بۆ ش������ارو پێكهاتەكان بە 
بێ رێكەوتن لەس������ەر جوگرافیا قبوڵ بكرێت، هەروەها 
گوتی: ئەگەر مەسەلەی دەركردنی یاسای پاسەوانی 
نیشتمانی سوودی نیش������تمانی بۆ ناوچەكانی رۆژئاوا 
هەبێت ئەوا یاسای چاوخشاندنەوە بە سنووری ئیداریی 
سوودی نیش������تمانی بۆ بەغداو پارێزگاكانی فوڕاتی 
ناوەڕاس������ت دەبێت، هەروەها ئەگەر یاس������ای پاسەوانی 
نیشتمانی بۆ رازیكردنی سوننە بێت، ئەوا چاوخشاندنەوە 

بە سنووری ئیداری بۆ رازیكردنی شیعەیە.  
لەلای خۆی������ەوە ئەنوەر عەزیز نووس������ەری عێراقی لە 
هەندەرانەوە دەڵێت: یاس������ای چاوخش������اندنەوە بە سنوور 
دوو لەس������ەر سێی كێشە یاس������اییەكانی ناوچە ناكۆكی 
لەسەرەكان چارەسەر دەكات، چونكە سوننە بەبێ كێشە 
و شەڕو شۆڕ ناوچەكانیان لەگەڵ كوردو لە ئاییندەشدا 
لەگەڵ شیعە بنیات دەنێن، ئەویش دوابەدوای پێكهێنانی 
فیدڕاڵییەكان لە داهاتوودا، هەروەها سوودی شیعەشی 
تێدایە چونكە قایلیان دەكەن بەوەی كە یاسای پاسەوانی 
نیش������تمانی لەو ناوچانە بێ بەش������یان ناكات كە كاتی 
خۆی رژێم دایبڕیبوون و خستبوونییە سەر پارێزگاكانی 
دیكەی عێراق لەسەر بنەمای تایفەگەریی، دیسان ئەم 

یاسایە سوودی تێدایە بەوەی كە زەمینەیەك دەڕەخسێنێت 
تاكو لە ئایندەدا لەسەر فیدڕاڵییەكان رێكبكەون كە هەر 
لایەنێك قەبارەی سروش������تی و یاس������ایی و دەستووریی 

خۆی وەربگرێت. 
 مەترسییەكانی حەشدی شەعبی

زۆربەی چاودێران و سیاس������ەتوانان دووپاتی دەكەنەوە 
كە حەشدی شەعبی كۆی میلیش������یا جیاوازەكانە كە 
پێشتر رێگەیان پێ نەدرابوو شەڕبكەن و چەك وەربگرن، 
بەڵام لە ئێس������تادا حكومەت هەوڵدەدات بیانهێنێتە نێو 
پێكهاتەكانی س������وپاوە، بێ ئەوەی سەیری تێڕوانین و 
بۆچوون������ی توندڕەوی������ی ئایینییان ب������كات لەبەرامبەر 

ئایینزاو كەمایەتییەكانی دیكەدا.
 شێخ سەلمان جبووری كە سەرۆك عەشیرەتێكی قەزای 
میقدادیەیە دەڵێت: مەترسی هەیە لە دەسەڵاتی حەشدی 
شەعبی بۆ سەر ئەو ناوچانەو فراوانبوونی قەڵەمڕەویی 
ل������ە قەزاكە، ئەمەش مانای كۆچپێكردن و ئاوارەكردنی 
خەڵكی قەزاكە دەگەیەنێ������ت، هەروەها رێگەگرتنە لە 
خێزانە ئ������اوارەكان كە جارێكی دیك������ە بگەڕێنەوە جێ 
و رێی خۆیان. ئاماژەش������ی بەوەك������رد كە دەیان خێزانی 
قەزای میقدادیە، دەس������تیان كردووە ب������ە كۆكردنەوەی 
كەلوپەلی پێویس������تی ناوماڵیان لە ترسی كۆچپێكردن و 
دەربەدەریی كە ئەم میلیشیایانە بە نیازن بەم نزیكانە لە 

قەزاكە ئەنجامی بدەن.
داواش������ی لە بەرپرس و ئەندامانی پەرلەمانی س������ەربە 
پارێزگاك������ە كرد كە ب������ێ دەنگ نەب������ن بەرامبەر ئەو 
س������تەم و مەینەتییانەی رووبەڕووی خەڵكی میقدادیە 
دەبنەوە و هەموو ئەو كێشەو دەستدرێژیانەی سەردەستی 
میلیشیاكان بەتایبەتیش حەشدی شەعبی بگوازنەوە بۆ 
جیهان، بەڵكو دەستێوەردانێكی نێودەوڵەتیی بەدوادابێت 
بۆ راگرتنی رەفتاری ئەو میلیشیانە، دوای ئەوەی كە 

لە رێوشوێن و رێكارەكانی حكومەت بێ ئومێد بوون.
لەهەمان روانگ������ەوە، پەرلەمانتارانی بەغدا لە عەرەبی 
س������وننە نیگەرانیی خۆیان لە دەس������تێوەردانی حەشدی 
ش������ەعبی لە دۆس������ێی ئەمنیی پایتەخت خس������تەڕوو، 
ئەوان ل������ە بەیاننامەیەكدا روونیان كردەوە كە سەرس������ام 
بوون بە لێدوان������ی محەمەد ئەلغەبان وەزیری ناوخۆ كە 
س������ەركردەیەكی رێكخراوی بەدرە س������ەبارەت بەوەی كە 
حەشدی ش������ەعبی رۆڵیان هەبێت لە دۆسێی ئەمنیی 
بەغدا و بە نیازیشە دوو هەزار ژمارە بۆ ئۆتۆمبێلەكانی 
حەشدی ش������ەعبی لە بەغدا تەرخان بكات، هەرچەندە 
خ������ۆی و هەموو خەڵكیش چاك دەزانن كە ئەوەی پێی 
دەگوترێ)حەش������دی س������ەعبی( لە چەن������د گروپێكی 
س������ەربازی پێكدێت كە س������ەر بە ی������ەك پێكهاتەیە، لە 

كاتێكدا كە بەغدای پایتەخت شارێكی فرە ئیتنییە.
 تێكچوونی بارودۆخی ئەمنیی عێراق

تا ئێس������تاش بارودۆخی وڵات بەتایبەتیش لە بەغدای 
پایتەخ������ت لە ئەنجامی كردەوە بەردەوامەكانی رفاندن و 
كوشتن و تیرۆركردن وێڕای تەقینەوەكان كە خەڵكێكی 
زۆر دەكەن������ە ئامانج لە ج������اران خراپترە،، بەر لە چەند 
رۆژێك س������ێ تەقینەوە بەغدای������ان هەژاند یەكێكیان لە 
بابولشەرجی بوو كە كوش������تن و برینداربوونی زیاتر لە 
200 كەس������ی لێكەوتەوە. لەلایەكی دیكەوە س������ەلمان 
سەباح شارەزای ئاس������اییش لە بەغدا رەخنەی لە پلانە 
ئەمنییەكان گرت كە لە سایەی بوونی سەدان سەربازو 
پۆلیس و كادیری ئەمنی جێبەجێ دەكرێن، روونیش������ی 
كردەوە ك������ە دەزگا ئەمنییەكان لەوەتەی 2003 وە و تا 
2015 بەدەس������ت نەبوونی پلان و سترایژیی پێشوەختە 
دەناڵێن������ن، ئەم������ەش ئاماژەیە بۆ كەمیی ش������ارەزایی 
بەرپرس������ان لە دۆس������ێی ئەمنی و هەس������ت نەكردن بە 
بەرپرس������یارێتیی نیشتمانی وێڕای ئەو گەندەڵییەی كە 

لە ناو دامەزراوە ئەمنییەكان تەشەنەی كردووە.
لەلای خۆش������یەوە نیك������ولای میلادین������ۆڤ نوێنەری 
تایبەتی سكرتێری گش������تیی نەتەوە یەكگرتووەكان لە 
عێراق دەڵێت: كە لەسەرەتای ساڵی 2014 تاكو مانگی 
تش������رینی دووەم نزیكەی 12.000 ك������ەس كوژراون و 
22.000 كەسی دیكەش بریندار بوونە، هەروەها گوتی: 
تا ئێس������تاش رۆژانە عێراقییەكان دووچاری مەینەتیی 
كوشتن و رفاندن و دەربەدەری و ئاوارەیی و هەژاری و 
شێوازەكانی دەمارگیری و راوەدوونان و تیرۆر دەبنەوە.

 راپۆرتە نێودەوڵەتییەكان
هەن������دێ راپۆرتی ناوخۆی������ی و نێودەوڵەتیی دووپاتیان 
كردۆت������ەوە كە چەندین كێش������ەی ئەمن������ی جیددی لە 
ئارادان تایبەت بە كردەوە تیرۆریستی و تاوانكارییەكان 
و سیاس������ەتەكانی پاكتاوی تایفەگەری لە كوش������تن و 
رفاندن و بەزۆر پارەس������ەندن لە خەڵك لەس������ەر ناسنامە 
كە چەكدارانی حەش������دی ش������ەعبی ئەنجامی دەدەن، 
لەزاری بەرپرسانی عێراقیشەوە ئەوە دووپاتدەكرێتەوە كە 
پێشێلكردنی مافی مرۆڤ لەلایەن حەشدی شەعبییەوە 
بەردەوامە، بەتایبەتیش ك������ە چەكی ئەمریكی دەگاتە 
عێراق و دەكەوێتە دەست میلیشیاكانی شیعە لە حەشدی 

شەعبی كە ئێران پشتیوانیی دەكات.
هەروەها محەمەد ئەلغەب������ان وەزیری ناوخۆ دان بەوەدا 
دەنێت كە چەكدارانی حەشدی شەعبی تاوانی كوشتن 
و رفاندنیان ئەنجام داوەو هەڕەش������ەی ئەوەش دەكات كە 
بە توندی بەرامبەر ئەو تاوانبارانە دەوەستێتەوە. هەر لەم 
رووەوە ئەحمەد ئەسەدی وتەبێژ بەناوی دەستەی حەشدی 

ئەگەر مەسەلەی دەركردنی یاسای 
پاسەوانی نیشتمانی سوودی نیشتمانی 
بۆ ناوچەكانی رۆژئاوا هەبێت ئەوا 
یاسای چاوخشاندنەوە بە سنووری 
ئیداریی سوودی نیشتمانی بۆ بەغداو 
پارێزگاكانی فوڕاتی ناوەڕاست دەبێت

محەمەد ئەلغەبان وەزیری ناوخۆ دان 
بەوەدا دەنێت كە چەكدارانی حەشدی 
شەعبی تاوانی كوشتن و رفاندنیان 
ئەنجام داوەو هەڕەشەی ئەوەش دەكات 
كە بە توندی بەرامبەر ئەو تاوانبارانە 
دەوەستێتەوە

ش������ەعبی رەتی كردەوە كە پێشێلكاریی لەلایەن هەندێ 
لە خۆبەخشانی حەشدی ش������ەعبییەوە ئەنجامدرابێت، 
دووپاتیش������ی دەكاتەوە كە ئەوەی گوتراوە تەنیا بریتییە 
لە پرۆپاگەندەی ناحەزان بەمەبەستی شێواندنی وێنەی 
حەشدی شەعبی دوای ئەو سەركەوتنانەی بەدەستیان 
هێناوە و جەختیش������ی كردەوە لەسەر ئەوەی كە هەموو 
دەس������تدرێژی و پێش������ێلكارییەك كە بە ناوی ئەوانەوە 
دەكرێت رەتدەكەنەوە. سیس������تانیی مەرجەعیش كردەوەی 
كوش������تن و بەتاڵانبردنی حەرام ك������رد كە پێكهاتەكانی 
حەشدی ش������ەعبی لە ناوچە سوننەنشینەكان ئەنجامی 
دەدەن، هاوكات رەخنەی توندی ئاراس������تەی حەش������دی 
ش������ەعبی كرد بەوەی كە تایفەگ������ەرە و تۆمەتباریش 
دەكرێ������ت كە باڵی بەهێزی ئێرانەو فەرمان لە جەنەراڵی 
ئێرانی قاسم س������ولەیمانی وەردەگرێت، لەلای خۆشیەوە 
موعین كازمی سەرۆكی لیژنەی پشتیوانیی حەشدی 
شەعبی لە ئەنجومەنی پارێزگای بەغدا دووپاتی كردەوە 
كە هێزەكانی حەشدی ش������ەعبی بەپیر بانگەوازەكەی 
مەرجەعییەتەوە چوو و تا ئێس������تاش كار بەردەوامە بۆ 
رێكخس������تنی چەكدارانی حەش������دی شەعبی لە رووی 
پێكهێنان������ی 25 لیوا ب������ۆ رووبەڕووبوونەوەی داعش و 

تیرۆر. 
 چەكەكان������ی ئەمریكا بۆ عێراق كەوتوونەتە دەس������ت 

میلیشیاكانەوە
ماڵپەڕی )بلۆمبێرگ ڤپیو( راپۆرتێكی بە ناونیشانی 
)میلیش������یاكانی عێراق كە ئێران پش������تگیرییان دەكات 
چەكی ئەمریكییان دەس������ت دەكەوێت( بڵاوكردۆتەوە و 
تێیدا ئاماژەی بەوە كردووە كە ئەو چەكانەی ئەمریكا 
بۆسوپای عێراقیان دەنێرێت لە كۆتاییدا دەكەوێتە دەست 
میلیشیا شیعییەكانەوە، ئەمەش بە قسەی یاساناسانی 
ئەمریكا و گەورە بەرپرسانی ئیدارەی سەرۆك ئۆباما، 
كە ئەو ماڵپەڕە قس������ەی لەگەڵدا ك������ردوون، بەپێی ئەو 
سەرچاوانە، حكومەتی عێراق مانگی رابردوو بایی یەك 
ملیارو 200 ملیۆن دۆلاری لە شێوەی خزمەتگوزاریی 
مەش������ق و یارمەتی و كەلوپەلی سەربازی پێدراوە، ئەم 
كەلوپەلانەی داوەتە میلیش������یا ش������یعەكانی لایەنگری 
ئێ������ران، كە خودی ئ������ەو دەوڵەتە ب������ەوە تۆمەتبارە كە 
پێش������ێلكاریی زۆری دەرحەق مافەكانی مرۆڤی لە ناو 

عێراق ئەنجام داوە. 
 سەدر رەفتارەكانی مالیكی رەت دەكاتەوە

موقتەدا س������ەدری سەرۆكی رەوتی س������ەدر، ناڕەزایی 
خۆی دووپاتكردەوە بەرامبەر ئەوەی كە نوری مالیكی 
جێگری س������ەرۆك كۆمارو س������ەرۆك وەزیرانی پێش������وو 
پۆستی س������ەركردایەتیی حەشدی شەعبی پێدراوە، ئەو 

زیاترگوتی: سەركردایەتیی كردنی پێكهاتەكانی حەشدی 
شەعبی لەلایەن نوری مالكییەوە لەگەڵ دیدو بۆچوونی 
حكومەتی تازەی عێراق یەكناگرێتەوە. هۆشداریشی دا 
لەو مەترسییە راستەقینانەی رووبەڕووی عێراق دەبنەوە 

لە حاڵەتێكدا كە ئەگەر ئەمە سەربگرێت.
هەروەها عەلی سیس������تانی مەرجەعی باڵای ئایینی 
بەرلە چەند رۆژێك داوای لە پەرلەمانی عێراق كردبوو 
یاس������ای تایبەت بە پڕچەككردنی حەشدی شەعبی و 
تەرخانكردنی مووچە ب������ۆ چەكدارانی ئەو پێكهاتەیە 

دەربكات.
 گۆڕەپانی شەڕ و پڕۆژەی ئەمریكی

هەرێمی كوردستان خۆش������حاڵیی بە پڕۆژەی یاسایەك 
دەربڕیبوو كە كۆنگرێس������ی ئەمریكا بەنیازە دیراسەی 
ب������كات، بەو پێیە رێگە بە كۆش������كی س������پی دەدرێت 
هێزەكانی پێش������مەرگە بێ گەڕانەوە بۆ بەغدا پڕچەك 
بكات. ئاماژەش������ی بەوە كرد ك������ە هەوڵەكانی ئەمریكا 
بە راس������تەوخۆ چەكداركردنی عەشیرەتەكانی رۆژئاواو 
پێشمەرگە، مەبەست لەمەدا بەهێزكردنی پارێزگاكان و 
هەرێمی كوردستانە لەسەر حیسابی حكومەتی ناوەند و 
جێبەجێ كردنی پرۆژەكەی ئەمریكایە بۆ دابەشكردنی 

عێراق. 
لەلایەكی دیكەوە یەكەكانی حەش������دی شەعبی حەیدەر 
عەب������ادی س������ەرۆك وەزیرانی������ان ئاگاداركردۆتەوە كە 
لەژێ������ر فەرمانی راوێژكارانی س������ەربازیی  حەزناكەن 
ئەمریكادا ش������ەڕبكەن، بە تایبەتی������ش كە راوێژكارانی 
ئێرانی سەركەوتنیان بەدەست هێنا بە دەركردنی داعش 
لە ناوچە شیعەنش������ینە توركمانیی������ەكان لە ئامرلی و 
دوزخورماتو و دیالە، هەروەها لە جورف ئەلس������ەخەر كە 

بە بازنەی باشووری بەغدای پایتەخت دەژمێردرێت.
لەهەمان كاتیش������دا چەند گروپێكی چەكدار لە عێراق 
بە ش������ێوازێكی تایفەگەریان������ە بڵاوبوونەتەوە كە ئەمە 
لای راوێژكارانی ئەمریكی و ئێرانی رەنگی داوەتەوە، 
بەش������ێوەیەك كە ئەوانەی شیعەن حەز دەكەن هاوكاریی 
لەگەڵ ئێرانییەكاندا بكەن، كەچی ئەوانەی س������وننەن 

حەز بە هاوكاری لەگەڵ ئەمریكییەكاندا دەكەن.
ل������ەم رووەوە دەبینین لە زۆرب������ەی ناوچەكانی رۆژئاواو 
باكووری عێراق پێكدادانی چەكداری لەگەڵ چەكدارانی 
داعش لە دەیان بەرەدا بەردەوامە، هێزەكانی پێشمەرگەش 
زیانێكی زۆریان لە چەكدارانی داعش داوەو لە زۆربەی 
ناوچەكانی س������نووری هەرێمی كوردستان وەدەریانناون، 
لەكاتێكدا ئەو ناوچانەی زۆربەی دانیشتوانیان سوننەن 
شەڕكردنیان سنوردارەو تەنیا )لێدەو ڕاكە(یە بێ ئەوەی 

هیچ پێشكەوتنێكی ئەوتۆی سەربازیان لێبێتە ئاراوە.

ماڵپەڕی ) بلۆمبێرگ ڤپیو( ئاماژەی 
بەوە كردووە كە ئەو چەكانەی 

ئەمریكا بۆسوپای عێراقیان دەنێرێت 
لە كۆتاییدا دەكەوێتە دەست میلیشیا 

شیعییەكانەوە

یەكەكانی حەشدی شەعبی حەیدەر 
عەبادی سەرۆك وەزیرانیان 

ئاگاداركردۆتەوە كە حەزناكەن لەژێر 
فەرمانی راوێژكارانی سەربازیی 

ئەمریكادا شەڕبكەن

زانیاریمان لەسەر 130-140 كەیسی گەندەڵی 
بۆ هاتووە، بەڵام لێكۆڵەری یاسایی تەواومان 

نییە بۆ ئەوەی كاریان لەسەر بكەین

د. ئەحمەد ئەنوەر 
سەرۆكی دەستەی دەستپاكی هەرێمی كوردستان بۆ گوڵان: 

پێش ئەوەی حزب و لایەنە سیاس������ییەكانی كوردس������تان دروشمی ریفۆرم و چاكس������ازی بۆ هەڵبژاردنی ئەیلوولی 
2013 بەرز بكەنەوە، دەس������تەی دەستپاكی وەك دامەزراوەیەكی دەوڵەتی لە هەرێمی كوردستان دامەزرا، سەرۆكی 
دەستەكەش بە رێگەی CV لەلایەن پەرلەمانی كوردستانەوە بە زۆرینەی دوو لەسەر سێی دەنگەكان هەڵبژێردراوە و 
پاش دەرچوونی مەرس������ومی سەرۆكایەتی هەرێمی كوردستان، ئەم دەستەیە دەستی كرد بە دامەزراندنی هەیكەلی 
خۆی و نزیكەی 18 مانگە دەس������ت بەكاربووە. ئەركی س������ەرەكی ئەم دەس������تەیە بریتییە لە پەرەپێدانی كەلتووری 
دژەگەندەڵی و لێكۆڵینەوەی یاس������ایی لە دیاردەی گەندەڵی. بۆ قس������ەكردن لەسەر ئەم پرسە هەستیارە، ئەم دیمانە 
تایبەتەمان لەگەڵ د. ئەحمەد ئەنوەر س������ەرۆكی دەستەی دەس������تپاكی هەرێمی كوردستان سازكرد، ئەمەش دەقی 

دیمانەكەیە.

* ماوەی دوو ساڵە باس لە دامەزراندنی دەستەی دەستپاكی 
كوردس������تان دەكرێت، ئەم دەستەیە وەك یەكەیەكی سەربەخۆ 
كە لە ژێر چاودێری پەرلەماندا ئەركی ش������ەڕی گەندەڵی 
خستۆتە سەرشانی خۆی، دەكرێت بزانین لە ماوەی ئەم دوو 

ساڵە چیتان كردووە؟
- دەس������تەی دەستپاكی بەپێی یاس������ای ژمارەی 3 ساڵی 
2013ی خولی سێهەمی پەرلەمانی كوردستان دامەزراوە، 
بەڵام دەستپێكردن بۆ پێكهێنانی هەیكەلی ئەم دەستەیە وەك 
دامەزراوەیەك لە ناوەڕاستی مانگی نیسانی 2013 دەستی 
پێكرد. ش������ێوازی دەستنیش������انكردنی س������ەرۆكی دەستەی 
دەس������تپاكی بە رێگەی CV بوو، بۆ ئەمەش دەس������ەڵاتی 
دادوەری 3 كاندیدی دەستنیش������ان كردبوو بۆ ئەوەی لە ناو 
پەرلەمانی كوردس������تان بە رێژەی دوو لە سەر سێی دەنگی 
پەرلەمانتاران یەكێكیان هەڵبژێریت، دوای هەڵبژاردنمان وەك 
س������ەرۆكی دەستە، دیارە ئەم بڕیارەی پەرلەمان پێویستی بە 
مەرسومی سەرۆكایەتی هەرێمی كوردستان هەبوو، بۆیە لە 
رۆژی 27ی ئایاری 2013 دوای دەرچوونی مەرسومەكە 
دەس������تمان بە كارك������ردن كرد، واتە لە مانگ������ی حوزەیرانی 
2013 داوای میزانییەكی كاتیمان كرد بۆ ئەوەی دەس������ت 
بەكارەكانمان بكەین، بەڵام وەك خۆشتان دەزانن، لەو كاتەدا 
خوڵی سێهەمی پەرلەمان بەرەو كۆتایی دەچوو، كوردستان 
خ������ۆی بۆ هەڵبژاردنی خولی چ������وارەم ئامادە دەكرد كە لە 
21ی ئەیلوولی هەمان ساڵ ئەنجامدرا، دیارە پشووی خولی 
پەرلەمان دەس������تی پێكرد و ئیتر دوای ئەوە پەرلەمانتارانی 
خولی س������ێهەم نەهاتنەوە و خولی چوارەم دەس������تی پێكرد، 
دوای ئەویش لایەنە سیاس������ییەكانی براوەی هەڵبژاردنەكان 
كەوتنە وتووێژ بۆ چۆنیەتی پێكهێنانی كابینەی هەشتەم، 
ئەم پرسە ماوەیەكی زۆری خایاند، كە دەتوانم بڵێم ماوەی 9 
مانگ ئەم پرسە كاریگەری نەرێنی لەسەر ئەدای هەموو 
دەزگا حكووم������ی و دەوڵەتییەكانی كوردس������تان هەبوو، بە 

دەستەی دەستپاكیی كوردستانیشەوە.
* ئ������ەی لەو كاتەوە كە كابینەی هەش������تەمی حكومەتی 
هەرێمی كوردستان دامەزراوە، ئایا توانیوتانە بۆ نەهێشتنی 

گەندەڵی هەنگاوی خێرا و چالاك هەڵبگرن؟
- ئێمە لە مانگی ئەیلوولی 2013�ەوە دەس������تمانكردووە بە 
دامەزراندنی هەیكەلی دەستەی دەستپاكی، بەڵام گرفتەكان 
كە رووبەڕووی هەموو دامەزراوە حكومەتی و دەوڵەتییەكانی 
كوردس������تان دەبنەوە، لە دەرەوەی دەسەڵاتی خۆمانن، بۆیە 
بارودۆخەكە وایكردووە هەنگاوەكان������ی ئێمەش خاو بێتەوە، 
هەر بۆ نموونە لەگەڵ دەستپێكی ساڵی 2014 بە بڕیاری 
نوری مالیكی سەرۆك وەزیرانی پێشووی عێراق، بودجەی 
هەرێمی كوردس������تان بڕا، تەنانەت مووچەی فەرمانبەرانی 
كوردستانیش������ی نەنارد، ئەمەش مان������ای ئەوەیە هەرێمی 

كوردستان لە ساڵی 2014 بودجەی نەبووە، بودجەی ئێمەش 
دەبوو لە ناو بودجەی كوردستان پەسەند بكرێت، بۆیە ئێمەش 
بودجەم������ان نەبوو، تەنیا بودجەیەك������ی كەم و كاتیمان لەبەر 
دەست بوو، ئەمەش ئاس������تەنگێكی زۆر گەورەیە، لەمەش 
خراپت������ر ئەوە بوو دوای پێكهێنانی كابینەی هەش������تەمیش 
بە ماوەیەكی زۆر كورت تیرۆریس������تانی داعش موس������ڵیان 
گرت و )خەلافەتی ئیس������امی(یان راگەیاند و شەڕێكی 
نەخ������وازراو یەخەی گرتین، دوای ئ������ەوە بە ماوەیەكی زۆر 
كورت تیرۆریس������تانی داعش هێرشیان كردە سەر كوردستان، 
بێجگە لەو كۆمەڵكوژییەی دژی كوردی ئێزیدی و هەموو 
پێكهاتەكانی ئ������ەو ناوچانە ئەنجامیان������دا، لە هەمانكاتدا 
ش������اڵاوێكی گەورەی ئاوارە رووی كردە كوردس������تان، ئەم 
بارودۆخە نائاس������اییە كە بارودۆخی ش������ەڕە، بمانەوێت، یان 
نەمانەوێت، كاریگەری لەس������ەر هەموو لایەك هەیە، بەڵام 
وێڕای هەموو ئەمانەش لە دوای مانگی ئەیلوولی 2013 
هەوڵمانداوە لەس������ەر بنەمایەكی زانس������تی و بەستاندەری 
نێودەوڵەتی هەیكەلی دەستەی دەستپاكی هەرێمی كوردستان 
دابمەزرێنین، كە پێكدێت لە 3 بەڕێوەبەرایەتی گش������تی كە 
بریتین لە )فەرمانگەی یاسایی و لێكۆڵینەوە، فەرمانگەی 
كارگێ������ڕی و بەڕێوەب������ردن، فەرمانگ������ەی خۆپارێ������زی و 
ش������ەفافیەت( بۆ ئەم سێ پۆستە ئێمە لە پێنج رۆژنامە كە 
بریتین لە )كوردس������تانی نوێ، خەبات، هەولێر، هاوڵاتی و 
ئاوێنە( بانگهێش������تی هەموو ئەو كەسانەمان كردووە كە ئەو 
مەرجانایان تێدایە، بۆ ئەوەی CVی خۆیان پێشكەش بكەن، 
نزیكەی 30 كەس بۆ ئەو پۆس������تە CVی خۆیان پێشكەش 
كردب������وو، بۆ هەڵس������ەنگاندنی ئەو CVیان������ە لیژنەیەكمان 
پێكهێنا دوای هەڵس������ەنگاندن و چاوپێكەوتن لە گەڵیاندا، 
3 بەڕێزمان بۆ ئەو 3 پۆس������تە پەس������ەند كرد، ئەم پرسە لە 
سەرەتای مانگی تشرینی یەكەم 2013 تەواو بوو، ناردمانە 
س������ەرۆكایەتی هەرێمی كوردستان بۆ ئەوەی مەرسومی بۆ 
دەربچێت و لە مانگی كانوونی یەكەمی 2013 مەرسومیان 
بۆ دەرچوو. دوای ئەمە دەستمان بە دامەزراندنی ژمارەیەك 
فەرمانبەر كرد، بۆ ئەمە زیاتر پش������تمان بە گواس������تنەوەی 
ئەو فەرمانبەرانە لە دامودەزگاكانی دیكە بەستووە و چەند 
كارمەندێكیشمان دامەزراندووە، ئێستا بەشێك لە هەیكەلی 

دەستەی دەستپاكی تەواو كراوە.
*  ئێوە لە س������اڵی 2013 توانیتان بەش������ێك لە هەیكەلی 
دەس������تەكە تەواو بكەن، ئایا لە ماوەی ساڵی 2014 چیتان 

كردووە؟
- وێ������ڕای ئەوەی لە س������اڵی 2014 دوو رووداوی ناخۆش 
یەخەی گرتین )نەبوونی بودجە و ش������ەڕی تیرۆریستان(، 
بەڵام هەوڵمانداوە هەندێك ئیش بكەین، وەك هەنگاوی یەكەم 
هەوڵمانداوە خۆناس������ینێك لەگەڵ ت������ەواوی دامەزراوەكانی 

1814 فۆرممان بەسەر بەرپرساندا 
دابەشكردووە، لەو ژمارەیە 1625-1620 
فۆرممان بۆ گەڕاوەتەوە، پێشبینیش 
دەكەم پێش ئەوەی قۆناخی دووەمی 
دابەشكردنی فۆرمەكان دەست پێبكەین، 
ئەوانی دیكەشمان بۆ بگەڕێتەوە

لەگەڵ جەنابی سەرۆكی هەرێمی 
كوردستان كۆبووینەوە، ئەوەی پێی 
راگەیاندین زۆری پێخۆشە ئەم 
دەستەیە دامەزراوە و پێی گوتین زۆر 
پشتگیریتان دەكەم

حكوم������ەت بكەی������ن و لەگەڵیان كۆببینەوە، لەمەش������دا بە 
پارێزگاكان دەس������تمان پێكرد و لە گەڵ پارێزگار و سەرجەم 
بەڕێوەب������ەرە گش������تییەكانی هەولێر و س������لێمانی و دهۆك 

كۆبووینەوە.
* بەپێی یاس������ای دەستەی دەستپاكی هەرێمی كوردستان، 
ئێوە كارەكانتان بۆ نەهێشتنی گەندەڵی چۆنە، ئایا بەرنامەكە 

چەند لایەن دەگرێتەوە؟
- بەپێی یاسای دەستەی دەستپاكی، سێ ئەركی سەرەكی 

دەكەوێتە سەر شانی ئێمە لەوانە: 
یەكەم: وەرگرتنی رێوش������وێنی پێویس������ت بۆ خۆپاراستن لە 
گەندەڵی، ئەم خاڵە لە رێككەوتنی ریشەكێشكردنی كردەیی 
گەندەڵی هاتووە، ئێمە لەم خاڵەوە دەس������تمان پێكردووە، كە 
بریتی بووە لەدەركردنی رێنمایی س������ەبارەت بە دەستكەوتی 
داهاتی ناڕەوا )ربح غیر مش������روع(، وەك ئاگادارن ئێمە بۆ 
ئەم مەبەس������تە زیاتر لە 2000 فۆرممان بەس������ەر هەر سێ 
سەرۆكایەتییەكەی هەرێمی كوردستان و تەواوی وەزیرەكان 

و بەرپرسانی دیكەی حكوومی دابەشكردووە.
دووەم: دوای دەركردن������ی پەی������ڕەوی ناوخ������ۆی دەس������تە، 

دەستمانكردووە بە دەركردنی پرۆسەی لێكۆڵینەوە.
سێهەمیان: ئەركی كارگێڕی و بەڕێوەبردنە كە میكانیزمی 

كارەكانی هەردوو ئەركەكەی دیكە رێكدەخات.
* سەبارەت بە دابەشكردنی فۆرمەكان بەسەر بەرپرسەكاندا، 
ئای������ا تاچەن������د بەرپرس������ان هاوكارییان ك������ردوون و تاچەند 

فۆرمەكانتان بۆ گەڕاوەتەوە؟
- بێجگ������ە ل������ەو 500 فۆرمەی بەجیا دابەش������ی وەزارەتی 
ش������ارەوانیمان كردبوو بۆمان گەڕاوەت������ەوە، 1814 فۆرمی 
دیكەمان بەس������ەر بەرپرساندا دابەش������كردووە، لەو ژمارەیە 
1620-1625 فۆرممان بۆ گەڕاوەتەوە، پێش������بینیش دەكەم 
پێش ئ������ەوەی قۆناخی دووەمی دابەش������كردنی فۆرمەكان 
دەس������ت پێبكەین، ئەوانی دیكەش������مان بۆ بگەڕێتەوە، هەتا 
ئێس������تا هەس������ت دەكەم بە رێژەی 85%_ 90% پابەندبوون 
هەیە، چاوەڕێ دەكەین و ئومێدم������ان وایە ئەم پابەندبوونە 
بگاتە 100%، ئەمەش نیش������انەی ئەوەیە بەرپرسە باڵاكان 

هەست بە گرنگیی ئەم پرسە دەكەن.
* ئای������ا ئ������ەم فۆرمانە چی لێدەكەن؟ ئای������ا ئەمە هەر بۆ 
ئەوە بوو بەشێوەیەكی رۆتینی پڕبكرێتەوە و بڵێن بەرپرسانی 
هەرێمی كوردستان داهاتی خۆیان ئاشكرا كردووە، یان لێرە 

تەواو نابێت؟
- دوای وەرگرتن������ەوەی فۆرمەكان، پرۆس������ەی دڵنیابوون 
لەو زانیارییانە دەس������ت پێدەكات كە لە فۆرمەكاندا هاتوون، 
ئەم������ەش ه������اوكاری و هەماهەنگی لەگ������ەڵ كۆمەڵێك 
وەزارەتی حكوم������ەت و بانكەكانی دەوێت، وەك: )وەزارەتی 
داد، وەزارەت������ی ناوخ������ۆ، وەزارەتی بازرگان������ی، وەزارەتی 

كش������توكاڵ، هەروەها هەم������وو بانكەكانی كوردس������تانیش، 
ئەمەش ل������ە پێناوی ئەوەیە ئەگ������ەر بمانەوێت دڵنیابین لە 
ژمارەی تۆماری خانووبەرە، ئ������ەوا فەرمانگەی تۆماری 
خانووبەرە سەر بە وەزارەتی دادە، ئەگەر بمانەوێت دڵنیابین 
لە موڵكی كش������توكاڵی، دەبێت لەگەڵ وەزارەتی كشتوكاڵ 
ئەوە پشتڕاس������ت بكەینەوە، ئەگەر بزانین چەند كۆمپانیای 
هەی������ە، دەبێت پەنا بۆ وەزارەت������ی بازرگانی ببەین، ئەگەر 
بزانی������ن چەند ئۆتۆمبێلی هەیە، دەبێ������ت لەگەڵ وەزارەتی 
ناوخۆ بیكەین، چونكە بەڕێوەبەرایەتی هاتوچۆ س������ەر بەو 
وەزارەتەیە، ئەگەر بزانی������ن چەندی پارەی لە بانكە، دەبێت 

داوای زانیاری لە بانكەكان بكەین.
* ئای������ا لە بواری خۆپاراس������تن و ش������ەفافییەت چیترتان 

كردووە؟ یان بەنیازن چی بكەن؟
- ئیش������كردن لەسەر لایەنی خۆپاراس������تن و شەفافییەت، 
زۆر لای������ەن دەگرێت������ەوە، هەندێكی كارم������ان بۆ كردووە و 
هەندێكیشی پێش������نیارمان كردووە و كاری لەسەر دەكەین، 
ئێس������تا ئێمە لائیحەیەكمان بۆ ئ������اكاری فەرمانبەر ئامادە 
كردووە و لە قۆناخی تەواوبووندایە، ئەم لائیحەیە دەتوانین 
بڵێ������ن هەنگاوێكی جیهانییە بۆی������ە دوای تەواوبوونی وەك 
لائیحەیەك ب������ۆ دیاریكردنی ئاكاری فەرمانبەر بەس������ەر 
هەم������وو فەرمانبەرانی هەرێم دابەش������ی دەكەین، خاڵێكی 
دیكە كە زۆر بە جددی كاری لەس������ەر دەكەین پەرەپێدانی 
كەلتووری دژە گەندەڵییە، بۆ ئەمەش هەندێك پێشنیارمان 
ب������ۆ دژایەت������ی گەندەڵی ئام������ادە كردووە و پێشكەش������ی 
وەزارەتی پەروەردەمان كردووە، بۆ ئەوەی ئەو پێش������نیارانە 
بخرێن������ە ناو پڕۆگرامی خوێندن و لە هەر 12 قۆناخەكەی 
بنەڕەتی بخوێندرێ������ن، وەزراەتی پەروەردە بە ش������ێوەیەكی 
زۆر ئیجابی ئامادەباش������ی پیش������انداوە، بە هەمان شێوە بۆ 
قۆناخی زانكۆ و خوێندنی باڵا هەمان پێشنیاری دژایەتی 
گەندەڵیمان ئامادەكردووە و لەگەڵ وەزارەتی خوێندنی باڵا 
دانیشتووین، ئەوانیش وەڵامدانەوەی باشیان هەیە، جیاوازی 
پێشنیارەكانی قۆناخی بنەرەتی و خوێندنی باڵا، پەیوەندی 
بە قۆناخەكانی خوێندنەوە هەیە، ئەوەمان جیاكردۆتەوە كە 
قوتابیەكی زانكۆ چۆن فێری دژایەتی گەندەڵی بكرێت و 
قوتابیەكی قۆناخی بنەڕەتی چی پێ بگوترێت. لەلایەكی 
دیكە لە ناو دەس������تەی دەستپاكی كوردستان، خولێكمان بۆ 
م������اوەی 4 رۆژ بۆ فەرمانبەرانی فەرمانگەی یاس������ایی 
وەزارەت������ەكان كردۆتەوە ب������ۆ ئەوەی زیاتر ب������ە پەرەپێدانی 
كەلتووری دژەگەندەڵی ئاشنا بن. هەروەها بەرنامەیەكمان 
هەیە ب������ۆ هەموو دەزگاكانی راگەیاندن لە كوردس������تان و 
بەنیازین لەگەڵ بەرپرس������ی دەزگا و كەناڵەكان كۆببینەوە، 
دڵنیام زۆرب������ەی زۆری دەزگاكانی راگەیاندن هاوكاریمان 

دەكەن.

بە رێژەی 85% - 90% پابەندبوون 
هەیە و ئومێدمان وایە ئەم 

پابەندبوونە بگاتە %100

دوای وەرگرتنەوەی فۆرمەكان، پرۆسەی 
دڵنیابوون لەو زانیارییانە دەست 

پێدەكات كە لە فۆرمەكاندا هاتوون، 
ئەمەش هاوكاری و هەماهەنگی 

لەگەڵ كۆمەڵێك وەزارەتی حكومەت و 
بانكەكان دەوێت

* ئەی سەبارەت بە دەزگای ئاسایش، كە ئەم دەزگایە بۆ 
زانیاری و كاركردن لەسەر دیارەدەی گەندەڵی زۆر گرنگن، 

ئایا ئەوان هەماهەنگیتان لەگەڵ دەكەن، یان لێكدوورن؟
- ئێمە لەگەڵ دەزگای ئاسایش كۆبووینەوە، بەتایبەتی كە 
ئاسایش بەشی ئابوورییان هەیە، ئەوانیش زۆر وەڵامدانەوەیان 
هەبووە بۆ كارەكانمان، ئێمە داوامانكردووە كە پرۆتۆكۆلێك لە 
نێوانماندا ئیمزا بكەین، بۆ ئەمەش ئامادەباشییان پیشانداوە 
و پێیانگوتووین، ئێمە وەك پێش������نیار ب������ەرزی دەكەینەوە و 

پێمان باشە.
* ئەی سەبارەت بە لێكۆڵینەوەی یاسایی لە بوونی دیاردەی 
گەندەڵی، ئایا بەرنامەتان ب������ۆ ئەنجامدانی لێكۆڵینەوەی 

یاسایی لەم دیاردەیە چۆنە؟
- ئەم لایەنە پێویستی لە لیكۆلەری یاسایی )محقق( هەیە، 
بۆ ئەم لایەنە ئیش������كالیەتێك لەیاسای دەستەی دەستپاكی 
هەرێمی كوردس������تان هەیە، هەر بۆ نموونە بەپێی یاس������ای 
دەس������تپاكی عێراق، هاتووە كە لێكۆلەری یاس������ایی لەسەر 
میاكی دەستەی دەستپاكی دابمەزرێت، بەڵام لە یاساكەی 
هەرێمدا، ئاماژە بەوە كراوە بە شێوازی تەنسیب بێت، ئەمەش 
واتە لەگەڵ دەس������تەی دەستپاكی كاری لێكۆڵەری یاسایی 

دەكات، بەڵام وەك میاك سەر بە دەستەی دەستپاكی نییە، 
ئەمە كێش������ەی بۆ دەستەی دەستپاكی دروستكردووە، لەبەر 
ئەوەی بێجگە لە پارێزگای هەولێر كە 7 لێكۆڵەری یاسایی 
هەیە، لە پارێزگای دهۆك و سلێمانی، دەسەلاتی دادوەری 
خۆی كێش������ەی كەمیی لێكۆێەری یاسایی هەیە، ئێمە لە 
دهۆك تەنها دوو لێكۆێەرمان هەیە كە خۆیان تەرخانكردووە 
بۆ كاری دەستەی دەستپاكی، لەهەموو پارێزگای سلێمانی 
و پارێزگای هەڵەبجە كە تازە دامەزراوە، هەروەها ئیدارەی 
گەرمی������ان دوو لێكۆڵەرم������ان هەیە، ب������ەڵام خۆیان تەرخان 
نەكردووە بۆ كاری دەستەی دەس������پاكی، ئەوان پێمان دەڵێن 
هەر كاتێك ئۆفیسی سلێمانی ئەكتیڤ بوو، خۆمان تەرخان 
دەكەین، هەولێر تا رادەیەك ئەكتیڤە، بەڵام لە س������لێمانی و 
دهۆك بە هۆی ئیش������كالیەتی نەبوونی لێكۆڵەری یاسایی 

وەك پێویست ئەكتیڤ نەبوون.
* ئای������ا بیرتان ل������ەوە نەكردۆتەوە لە رێگ������ەی پەرلەمانی 
كوردستانەوە یاسای دەستەی دەستپاكی هەموار بكەنەوە بۆ 
ئەوەی ئەو ئیش������كالیەتە چارەسەر بكەن، ئایا دەتوانن ئەمە 

بكەن، یان دیسان رێگریتان هەیە؟
- لەمەش������دا كێش������ەیەكی دیكەمان هەی������ە، پێش ئەوەی 

گەندەڵی واتە ئەنجامدانی تاوان 
لە تاریكیدا، دیارە ئەوانەشی لە 
تاریكیدا تاوان ئەنجام دەدەن، 
هاووڵاتی ئاسایی نین، بۆیە شەڕی 
گەندەڵی پێویستی بە خۆتەرخانكردن 
و كەڵەكەبوونی ئەزموون هەیە

من لەلای������ەن پەرلەمانەوە ب������ۆ ئەم پۆس������تە هەڵبژێردرێم، 
رێكخراوی UNDP بە هاوكاری ژمارەیەك دادوەری بەڕێز، 
پڕۆژەیەكیان بۆ هەمواركردنی یاس������اكە ئامادەكردبوو، ئێمە 
ل������ە حوزەیرانی 2013 جارێكی دیكە كارمان لەس������ەر ئەم 
پڕۆژەی هەمواركردنە ك������ردەوە، لەبەر ئەوەی دەمانزانی لە 
س������اڵی 2013 لە دەركردنی یاس������اكە هەندێك پەلە كراوە، 
بۆیە ئێمە هەندێك خاڵی دیكەش������مان ب������ۆ زیادكرد، لەوانە 
پێویست بوو هەندێ دەس������ەڵات لە یاساكەدا روونبكرێتەوە، 
ب������ۆ ئەمە ئێم������ە 20 ماددەمان ئامادە كردب������وو، لە یەكی 
تەمموز پێشكەشی س������ەرۆكی خولی سێهەمی پەرلەمانی 
كوردس������تانمان كرد، بەڵام س������ەرۆكی خولی س������ێهەم پێی 
راگەیاندین، پش������ووی پەرلەمان دەستی پێكردووە و دوای 
ئەوی������ش هەڵبژاردنی خولی چوارەم دەس������تی پێكرد، بۆیە 
دوای ئەوەی لە نیسانی 2014 خولی چوارەمی پەرلەمان 
دەس������تی پێكرد، ئێمە لە 15ی حوزەیران جارێكی دیكە ئەم 
رەشنووس������ە هەمواركراوەمان پێشكەش������ی پەرلەمان كردەوە، 
ئەمجارەش هەست دەكەین لێكتێنەگەیشتنێك لەسەر بڕگەی 
گۆڕینی تەنس������یب بۆ دامەزراندنی لێكۆڵەری یاسایی لە 
پرۆسەی دەنگداندا دەنگی پێویستی نەهێناو پەسەند نەكرا، 

ئێس������تا ئەمە نێردراوە بۆ س������ەرۆكی هەرێمی كوردستان بۆ 
ئەوەی ئیمزای لەسەر بكات، بەڵام نازانم جەنابی سەرۆكی 
هەرێمی كوردس������تان لەس������ەر ئەم بڕگەیە تێبینی دەدات، 
ی������ان دەیگێڕێتەوە بۆ پەرلەمان، م������ن ئومێد دەكەم جەنابی 
س������ەرۆكی هەرێمی كوردستان ئیمزای نەكات و بیگێڕێتەوە 
ب������ۆ پەرلەمان بۆ ئەوەی ئەو بڕگەی������ە چاك بكرێت، لەبەر 

ئەوەی ئەو بڕگەیە زۆر گرنگە.
* مەبەس������تت چییە لەوەی كە ئەوەندە جەخت لەسەر ئەوە 
دەكەیتەوە لێكۆڵەری یاس������ایی بە دامەزراندن بێت، نەك بە 

تەنسیب؟ 
- پێش هەموو ش������ت پێناسەی گەندەڵی واتە ئەنجامدانی 
تاوان لە تاریكیدا، دیارە ئەوانەشی لە تاریكیدا تاوان ئەنجام 
دەدەن، هاووڵاتی ئاس������ایی نین، بۆیە رووبەڕووبوونەوەی 
پێویس������تی بە خۆتەرخانك������ردن و كەڵەكەبوونی ئەزموون 
هەیە، لەبەر ئەوەی ش������ەڕی گەندەڵی، شەڕێكی سەخت 
و نەبین������دراوە، ئەوەن������دەی ئێم������ەش بەش������داری هەندێك 
كۆبوونەوەمان كردووە لەسەر ئاستی وڵاتانی عەرەبی وەك 
تونس، ئوردن، مەغریب، هەروەها لە عێراقیش، لێكۆڵەری 
یاسایی دادەمەزرێت بۆ دەستەی دەستپاكی، بۆیە ئەگەر 

گرنگە حكومەت بیمەی بیكاری و بیمەی 
تەندروستی و بیمەی خانەنشینی دیاری 
بكات، دۆزینەوەی كار ئەركی حكومەت 

نییە

یاساكە بەو جۆرە هەموار بكرایە كە ئێمە داوامان كردبوو، 
دەمانتوانی 100-120 لێكۆڵەری یاس������ایی دابمەزرێنن و 
ل������ە ئامۆژگای دادوەری خولی مەش������ق و راهێنانیان بۆ 
بكەینەوە و بۆ ئەم ئەرك������ە ئامادەیان بكەین، بۆ ئەمەش 
لە پەیوەن������دی بەردەوامداین لەگ������ەڵ UNDPو رێكخراوە 
نێودەوڵەتییەكان بۆ ئەوەی بە ئەزموونی خۆیان هاوكاریمان 
بكەن و خۆمان ئەكتیڤ بكەین، ئێستا بە فەرمی داوامان 
لە سەرۆكی هەرێمی كوردستان كردووە لەسەر ئەو بڕگەیە 

یاساكە ئیمزا نەكات.
* ئایا زانیاریتان لەس������ەر هیچ كەیس������ێك لەبەردەستە بۆ 

ئەوەی چاوەڕێی لێكۆلەری یاسایی بكەن و نەتانبێت؟
- بەڵ������ێ، هەتا ئێس������تا زانیاریمان لە س������ەر 140-130 
دی������اردە بۆ هاتووە، هەریەك لەم زانیارییانە پێویس������تی بە 
بەدواداچوون و خۆتەرخانكردنی لێكۆڵەری یاسایی هەیە، 

بەڵام وەك پێویست لێكۆڵەری یاساییمان نییە.
* پێش ئەوەی ئەم دەستەیەی ئێوە دابمەزرێت، لایەنی دیكە 
هەندێ������ك لەم كارانەی ئێوەی دەكرد، وەك دیوانی چاودێری 
دارایی، داواكاری گش������تی، ئایا ئێوە بوونەتە ئەلتەرناتیڤی 

ئەوان، یان ئیشی ئێوە لەگەڵ ئەوان جیاوازە؟
- دەس������تەی دەس������تپاكی دەس������ەڵاتی جیاوازە، بۆ نموونە 
دەستەی دەستپاكی دەسەڵاتی ئەوەی هەیە لە لە دەستپاكی 
و یاس������اییبوونی هەموو چالاكییەكانی دەوڵەت بكۆڵێتەوە، 
ئەمەش واتە ئەم دەستەیە كاتێك دەتوانین بڵێین سەركەوتوو 
بووە كە رۆڵێكی گرنگ لە پرۆسەی چاكسازی لە هەرێمی 
كوردس������تان ببینێت، بۆی������ە پاش دامەزراندن������ی ژمارەیەك 
فەرمانبەری پێویس������ت كار لەس������ەر ئەم لایەنەش دەكەین، 
ئەمەش وایكردووە هامەهەنگی لەگەڵ هەموو دەزگاكانی 
دەسەڵاتی دادوەری و داواكاری گشتی بكەین، لەسەر ئەم 
پرسە لێكتێنەگەیشتنێك هەبوو، هەندێك برادەر پێیانوابوو ئەم 
دەستەیە زیادەیە و لەسەر حیسابی ئەوانە، بەڵام ئەمەمان بە 
دانیشتن و وتووێژ چارەسەر كردووە، پرۆتۆكۆڵێكمان لەگەڵ 
داواكاری گشتی ئیمزاكردووە، لەگەڵ چەند دامەزراوەیەكی 
دیكە هەماهەنگ������ی و هاوكاریمان هەی������ە، ئێمە پێمانوایە 
پرسی دژایەتیكردنی گەندەڵی پێویستی بە ستراتیژیەتێكی 
نیشتمانی هەیە، بۆیە لە سەرەتای ئەمساڵەوە لیژنەیەكمان 
دروس������تكردووە بۆ داڕشتنی س������تراتیژیەتی نیشتمانی بۆ 

دژایەتیكردنی گەندەڵی.
* تاچەند دەتوانن كاری دەس������تەی دەستپاكی هەرێمی 
كوردس������تان لەگەڵ رێكخ������راوی هاوش������ێوەی خۆتان بە 

ستاندەری جیهانی بەراورد بكەن؟
- لە رووی پڕۆگرامی تیۆرییەوە هەموو هەنگاوەكانمان 
بۆ پێكهێنانی ئەم دەستەیە بە ئاستی ستاندەری جیهانییە، 
بەڵام لە رووی پراكتیكەوە كارەكانمان ئاس������تەنگی زۆری 

لە بەردەمدایە، لەوانە: ئێمە لە قۆناخی شەڕین، بودجەمان 
كێش������ەی هەیە، دوای ئەو رێككەوتن������ەی نێوان بەغدا و 
هەولێر، ئیس������تا نرخی نەوت دابەزیوە، پاش������ان لە یاسای 
دەستەی دەس������تپاكی ئیش������كالیەتمان هەیە، هەروەها لە 
كوردس������تاندا دیاردەی فرەحزبی هەیە و حكومەتەكەمان 
حكومەتی بنكەفراوانی نیش������تمانییە، ئەم حاڵەتە ئەگەر 
لەس������ەر رەهەندی سیاسی و نیش������تمانی سەیری بكەین، 
سیمای جوانی كوردستانە و نیشانەی بوونی دیموكراتی و 
فرەلایەنییە، بەڵام بۆ ئێمە وەك وڵاتانی تازەپێگەیشتوو لە 
قۆناخی راگواستن و پرۆسەی دژایەتیكردنی گەندەڵیدا، 
كارەكە قورس دەكات و بەئاس������انی چاكسازی و گەندەڵی 

بنبڕكردن سەركەتوو نابیت؟
* ئایا مەبەس������ت ئەوەیە حزبە سیاسییەكانی كوردستان 

پشتگیریتان ناكەن، یاخود ئاستەنگتان بۆ دروستدەكەن؟
- نەخێر، مەبەس������تم ئەوە نییە، لەسەر هەموو ئاستەكانی 
س������ەرۆكی هەرێمی كوردستان و س������ەرۆكایەتی هەرێمی 
و س������ەرۆكایەتی پەرلەمان و س������ەرۆكایەتی حكومەت و 
تەواوی لایەنە سیاسییەكان پشتگیریمان دەكەن و چەندین 
جار لەگەڵ س������ەرۆكی هەرێم و س������ەرۆكی پەرلەمان و 
س������ەرۆكی حكوم������ەت و زۆربەی لایەنە سیاس������ییەكان 
كۆبووینەتەوە، ئەوەی گوێمان لێبووە و هەستی پێدەكەین، 
ئەوەیە زۆر پش������تگیریمان دەكەن و پرسی دژایەتیكردنی 
گەندەڵیش������یان لاگرنگە، لەمەش زیاتر بەرنامەی هەموو 
حزبە سیاس������ییەكان ب������ۆ هەڵبژاردنی خول������ی چوارەمی 
پەرلەم������ان چاكس������ازییە، من لە پەرلەم������ان بە نوێنەری 
هەم������وو حزبەكانم وتووە لە چوارچێ������وەی ئەو بەرنامەی 
هەتانە پش������تگیریمان بكەن، ئێمە ئەوەندەمان بەسە، بەڵام 
كێشە و ئیش������كالیەتەكە ئەوەیە پێكەوە هەر هەموویان لە 
چوارچێوەی ئەو بەرنامە هاوبەش������ەی حكومەتیان لەسەر 
پێكهێن������اوە، پش������تگیریی هەنگاوەكان ناكەن، پرۆس������ەی 
چاكسازی پرۆس������ەیەكی سەختە، پێویس������تی بە باجدان 
هەیە، دەبێت هەم������وو حزبەكانی ناو حكومەتی هەرێمی 

كوردستان ئامادەبن ئەو باجە بدەن .
* مەبەست لە باجدان چییە؟ ئایا دەكرێت لایەنێك چوار 
كورس������ی هەی������ە و لایەنێك 25 كورس������ی و لایەنێك 38 

كورسی، وەك یەك باجەكە بدەن؟
- ئەم پرس������ە دوای رێككەوتن لەسەر بەرنامەی كابینەی 
حكوومی بەو چاوە س������ەیر ناكرێت، ئەو لایەنانە هەریەك 
بە قەوارەی خۆی بەش������دارە، بەڵام وەك یەك بەرنامەكەیان 
پەسەند كردووە، راشكاوانەتر بە قەوارەی خۆی دەبێت كار 
بۆ س������ەركەوتنی بەرنامەی ئەم حكومەتە بكات، واتە كە 
بڕیارێك دەردەچێت، دەبێت بە هەموو توانای خۆی لەسەر 

ئاستی حزبەكەی پشتگیری بكات. 

دەستەی دەستپاكی دەسەڵاتی ئەوەی 
هەیە لە دەستپاكی و یاساییبوونی 
هەموو چالاكییەكانی دەوڵەت 
بكۆڵێتەوە، كاتێكیش دەتوانین بڵێین 
سەركەتوو بووە كە رۆڵێكی گرنگ 
لە پرۆسەی چاكسازی لە هەرێمی 
كوردستان ببینێت

لائیحەیەكمان بۆ ئاكاری فەرمانبەر 
ئامادەكردووە و لە قۆناخی 
تەواوبووندایە،  دوای تەوابوونی بەسەر 
هەموو فەرمانبەرانی هەرێم دابەشی 
دەكەین

زۆر بە جددی كاری لەسەر پەرەپێدانی 
كەلتووری دژەگەندەڵی دەكەین و 
بە دوو شێوازی جیاواز هەندێك 
پێشنیارمان بۆ دژایەتی گەندەڵی 
ئامادەكردووە و پێشكەشی هەردوو 
وەزارەتی پەروەردە و خوێندنی 
باڵامان كردووە،  بۆ ئەوەی بخرێنە 
ناو پڕۆگرامی خوێندن و لە هەر 
12 قۆناخەكەی بنەڕەتی و لە زانكۆ 
بخوێندرێن

* بەڵام ئێستا حاڵەتێك هاتۆتەپێشەوە، قەیرانی ئابووری 
هەیە، ش������ەڕ هەی������ە، حكومەت بیەوێت، ی������ان نە، دەبێت 
كۆمەڵێ������ك هەن������گاو بنێت وەك كەمكردن������ەوەی خەرجی 
)تەقەشوف(، نەهێشتنی بندیوار، پەیداكردنی سەرچاوەی 
داهات، ئ������ەم هەنگاوانە بوونەتە پێویس������تی ئەم قۆناخە 

لەسەر ئەم لایەنە رات چییە؟ 
- ئام������اژەت بە پرس������ێكی گرنگ كرد ك������ە هەموویان 
جێبەجێكردنی باجدانی دەوێت، نابێت حكومەت بترس������یت 
لە رای گش������تی و نەتوانێت ئ������ەم هەنگاوانە هەڵبگرێت، 
بۆ نموونە باس������ی كەمكردنەوەی خەرجی ) تەقەشوف( 
بكەین، بزانین خەرجی بەكاربەر لە س������اڵی 2013 چەند 
ب������ووە؟ دیوانی چاودێری دارایی دەڵێ������ت: 80% بووە، لە 
65% ب������ۆ دابینكردنی مووچ������ەی فەرمانبەران بووە، ئەم 
بودجەی������ە بە رێ������ژەی 95%-96% لەس������ەر داهاتی نەوت 
حس������اب كراوە، ساڵانی پێشووتر نرخی یەك بەرمیل نەوت 
لە س������ەرووی 110 دۆلار بووە، ئێس������تا دابەزیوە بۆ 50 
دۆلار، ئەگەر تەنها ئاماژە بۆ مووچە بكەین كە 65% و 
نەوتیش كە نرخەكە دابەزیوە بۆ نیوە، مانای ئەوەیە ئەگەر 
بەس مووچە دابین بكەی، بودجەكەت كورت دەهێنێت، بۆ 
ئەمە بیر لەوە كراوەتەوە، ژمارەی فەرمانبەر بە ش������ێوازی 
جیاواز كەمبكرێتەوە، پرسیاری من ئەوەیە ئەگەر هەموو 
حزبە سیاسییەكان پێكەوە ئەم هەنگاوە هەڵنەگرن، دەتوانن 
1000 فەرمانب������ەر كەمبكەنەوە، من پێموایە ئەگەر وەك 
ئێس������تا مامەڵە بكەن، ئەوا 200 فەرمانبەر بچێتە سەر 
ش������ەقام ئەوا پەلەمانتاری هەندێ لای������ەن لەوانەیە بچن 
خۆیان س������ەرۆكایەتی خۆپیشاندانەكە بكەن، ئەمەش واتە 

حكومەت نەیتوانی هەنگاو هەڵبگرێت.
* ئێوە وەك دەس������تەی دەس������تپاكی بەرنامەتان بۆ ئەمە 

چییە؟
- ئێمە لەم ماوەیە دووجار لەگەڵ بەڕێز نێچیرڤان بارزانی 
سەرۆك وەزیرانی هەرێمی كوردستان كۆبووینەوە، لەوانەیە 
ل������ە كۆبوونەوەیەكی ئەنجوومەنی وەزیران بۆ ئەم پرس������ە 
بانگهێشتمان بكەن، ئەگەر بانگهێشتیان كردین، ئێمە لەو 
كۆبوونەوەیە بۆچوونی خۆمانیان پێدەڵێن، بەش������ێوەیەكی 
گش������تی بۆچوونی من ئەوەیە حكومەت دەبێت سێ بیمە 
دیاری بكات، ئەوانیش بریتین لە )بیمەی بێكاری، بیمەی 
تەندروستی، بیمەی خانەنشینی(، دۆزینەوەی كار ئەركی 
حكومەت نییە، بەڵام تا كار دەدۆزێتەوە حكومەت دەبێت 
بیمەی بۆ دابین بكات. بەپێی ئەو ژمارانەی راستەوخۆ 
هەموو لایەكمان بە چاوی خۆمان دەیبینین، ئێستا سەدان 
هەزار دەس������تی كاری هەمەجۆری بیانی لە كوردس������تان 
كاردەكات، ئەمەش مانای ئەوەیە لە كوردستان كەرتێكی 
تایبەتی بەهێز هەیە و كاریش هەیە، بۆیە دەبێت وابكەین 

كە خەڵك باش������تر ب������ە دوای كاردا بگەڕێت تا دەرفەتی 
كاری بۆ دابین بكرێت.

* ئەی سەبارەت بە خانەنشینی، ئەوەیان چۆن چارەسەر 
دەكرێت؟

- حكومەت دەبێت بە یاس������ا ئەمە رێكبخات و پێویس������تە 
یاس������ای خانەنش������ینی هەموار بكرێتەوە، ئەگەر س������ەیر 
بكەین لە كوردس������تان 15 جۆر خانەنش������ینی هەیە، بۆیە 
ئەم پرس������ە تەنها ب������ە هەمواركردنی یاس������ا كۆنەكە، یان 
بەدەركردنی یاس������ایەكی تازە چارەس������ەر دەكرێت، ئەگەر 
ناكرێت، با یاسای خانەنش������ینی عێراق بهێنن و هەندێك 
بڕگەی بەپێی تایبەتمەندی كوردستان هەموار بكرێتەوە، 
بەپێی ئەو یاس������ایە خانەنش������ینی لە 400 هەزار كەمتر 
نییە، فەرمانبەرێك 30 ساڵ خزمەتی هەبێت،%60-%70 
مووچەكەی ئێس������تای وەردەگرێت، هەروەها گرنگە ئەم 
خانەنش������ینییە كەرتی تایبەتیش بگرێتەوە، لەبەر ئەوەی 
زۆر ك������ەس كە لە حكومەت دادەمەزرێت بە مووچەیەكی 
زۆر ك������ەم و ناچێ������ت بە مووچەیەكی باش������تر لە كەرتی 
تایبەت كار بكات، دەگەڕێتەوە بۆ ئەوەی كەرتی تایبەت 

خانەنشینی نییە.
* دیارە پێش ئەوەی ئەم دەس������تەیەی ئێ������وە دابمەزرێت، 
بەرنامەیەكی  خ������ۆی  س������ەرۆكی هەرێمی كوردس������تان 
چاكس������ازی هەبووە، ئایا تاچەند پش������تگیریتان دەكات و 

سەرۆكی حكومەت چەند ئاسانكاریتان بۆ دەكات؟
- تا ئێس������تا یەكجار لەگەڵ جەنابی س������ەرۆكی هەرێمی 
كوردس������تان كۆبووینەوە، ئەوەی پێ������ی راگەیاندین زۆری 
پێخۆش������ە ئ������ەم دەس������تەیە دام������ەزراوە و پێیگوتین زۆر 
پش������تگیریتان دەك������ەم، بەڵام لەو كاتەوەی ئەم دەس������تەیە 
دامەزراوەوە، بارودۆخی كوردستان ئاسایی نەبووە، سەرەتای 
بەهۆی تیكچوونی پەیوەندییەكان لەگەڵ بەغدا و بڕینی 
بودجە و مووچە، ئێس������تا لەوەتەی شەڕی داعش دەستی 
پێكردووە سەرۆكی هەرێمی كوردستان زۆربەی كاتەكانی 
لە بەرەكانی ش������ەڕە و كەمتر دێتەوە، بۆی������ە بوار نەبووە 
جارێكی دیكە لەگەڵیان كۆببینەوە، سەبارەت بە سەرۆكی 
حكومەتی������ش ئێمە لە كابین������ەی حەوتەم جارێك لەگەڵی 
كۆبووینەوە و لە كابینەی هەش������تەمیش دووجار لەگەڵی 
كۆبووینەوە و هەست دەكەین پشتگیریمان دەكات و گوێمان 
لێدەگرێ������ت، حزبەكانیش هەموویان پش������تگیریمان دەكەن، 
بەڵام وەك پێش������تریش ئاماژەم پێك������رد گرنگە بەرنامەی 
هەموو حزبەكان بۆ هەڵبژاردن بەرنامەی چاكسازی بووە، 
هەم������وو بەرنامەكان پێكەوە بەرنام������ەی ئەم حكومەتەی 
لێ پێكهاتووە، بۆیە پێكەوە ئەگەر هەوڵی جێبەجێكردنی 
ئەم بەرنامەیە بدەن، گۆڕانكاری و چاكس������ازی گەورە لە 

كوردستان دێتەئاراوە.

بەرنامەی هەموو حزبە سیاسییەكان بۆ 
هەڵبژاردنی خولی چوارەمی پەرلەمان 

چاكسازییە، من لە پەرلەمان بە 
نوێنەری هەموو حزبەكانم وتووە لە 
چوارچێوەی ئەو بەرنامەی هەتانە 

پشتگیریمان بكەن، ئێمە ئەوەندەمان 
بەسە

پرۆسەی چاكسازی پرۆسەیەكی 
سەختە، پێویستی بە باجدان هەیە، 

دەبێت هەموو حزبەكانی ناو حكومەتی 
هەرێمی كوردستان ئامادەبن ئەو باجە 

بدەن

لە هەمواركردنەوەی یاسای دەستەی 
دەستپاكی جارێكی دیكە ئەو بڕگەیە 

هەموار نەكرا كە داوادەكات لێكۆڵەری 
یاسایی دابمەزرێت، نەك بە تەنسیب 
بێت، ئێستا ئەم یاسایە لای سەرۆكی 
هەرێمی كوردستانە و هیوادارم ئیمزای 

نەكات و بیگێڕێتەوە

دەروون ب������ەكار دەهێنن، لە ئەمڕۆش������دا بە ه������ۆی راگەیاندنی 
تۆقێن������ەر جۆریك لە ترس و دڵەڕاوكێ بەكاردەهێنن، تەنانەت بە 
مەبەستی شیكاری دەروونی شێوازی جل و بەرگ و رەشكردنی 

دەم و چاو وەكو ئامرازیكی كوشندە بەكاردەهێنن.
 ئامانجی س������ەرەكی زانینی رەوش������ی گۆڕانكارییەكانە لەسەر 
ئاستی جیهان، بەتایبەتی لە كاتی شەڕی سەپێندراو كە ئەمڕۆ 
بۆت������ە فاكتەرێكی كاریگەر و ورووژێن������ەر و لە كەمترین كاتدا 
پەیامەكانی خۆی لە رووی دەروونی و كۆمەڵایەتی و ئابووری 
و ئایینی و مەزهەب������ی بە تاك و گرووپ و كۆمەڵی بەرامبەر 
دەگەیەنێت. ئەمڕۆ راگەیاندن پانتاییەكی فراوانی داپۆش������یوە 
لە زهنییەتی تاكدا كە بەش������ێكی س������ەرەكی بووە لە گۆڕینی 
رەفتاری، یان رووخانی كەسی بەرامبەر، رەنگە بەشێك لە بنەما 
پەیوەندییە كۆمەڵایەتییەكانی ناو خانەوادە و كۆمەڵگە لە س������ەر 
بنەمای ورە و حاڵەتی ترس������ی دەروون������ی داڕێژرابێت، هەروەها 
بە هۆی باه������ۆزی جیهانگەراییەوە لەم چەند س������اڵەی دوایی 

كاریگەری زۆر خێرا بووە.
 پس������پۆڕێكی راگەیاندن لە ش������رۆڤەیەكیدا باس لەوە دەكات كە 
ل������ە یەكێك لە خولەكانیدا پرس������یاری ئەوە لە بەش������داربوویەكی 
رۆژئاوایی دەكات كە: ئەگەر سەد دۆلارت هەبێت، چی دەكەیت؟ 
بەش������داربووەكە لە وەڵامدا دەڵێت: )99( دۆلار بۆ راگەیاندن و 
)1( دۆلاریش بۆ چەك سەرف دەكەم. لە كەسێكی رۆژهەڵاتی 
هەمان پرس������یار دەكات، ئەویش لە وەڵامدا دەڵێت: )1( دۆلار بۆ 
راگەیاندن و )99( دۆلاریش بۆ چەككڕین. ئەو پس������پۆڕە وتی: 
ئەوەی یەكەم س������ەركەوتن بە دەس������ت دەهێنێت، لە رووی سایكۆ 
شەڕەوە بۆمان دەردەكەوێت كە راگەیاندن چەند پێویستە و چەند 

گرینگە بۆ سەركەوتن، یان بۆ شوشتنەوەی مێشك. 
زانایان������ی دەروونی پێیانوایە راگەیاندن لە ئەمڕۆدا ش������ەڕێكی 
گش������تگیرە، نەك تەنها بۆ مۆنۆپۆلكردنی عەقڵ و هزری تاكە 
ساكارەكان، بەڵكو بۆ كۆنتڕۆڵكردنی هزر و رەفتار و كەلتووری 
ب������اوی نێو كۆمەڵگە كە مەیل و ئاراس������تە و ئایین و مەزهەب 
و بۆچوون������ی تاك دەگۆڕێت و كار دەكاتە س������ەر بەهێز بوون و 
لاوازبوونی ئینتمای نیش������تمانی و نەتەوایەت������ی، بۆیە دەكرێت 
بڵێین: لە رووی سایكۆلۆژییەوە راگەیاندن زانستێكی جێگرەوەی 
تەكنەلۆژیای سەردەمە، چونكە فەلسەفەی راگەیاندن بەهۆی 

هاپیتۆس یەكەم جار ل������ە مێژوو راگەیاندنی دژواری بەكارهێنا 
لە س������ەردەمی فرعەونییەكان وەكو دراس������ەیەكی سایكۆلۆژی، 
ئەم راگەیاندن������ە دەچێتە خانەی راگەیاندنی ترس������ناك، یاخود 
رەش كە ب������ۆ ملكەچكردنی هەژاران بوو بەرامبەر دەس������ەڵاتی 
رەه������ای فرعەونییەكان، ك������ە یەكەم جار تەپ������ڵ بەكارهات بۆ 
ترس������اندن و تۆقاندن لە دوای ئەوە لە ئەس������كەندەری مەقدونی 
راگەیاندنی نووسراوی بۆ رووخانی دوژمن بەكارهێنا و لە ساڵی 
1467 لە فەرەنس������ا راگەیاندنی دژ ب������ەكار هات لە بلندگۆدا.  
مێژوونووس������ەكان دیرۆكێكی دیاریكراوی������ان نییە لەوەی كە چ 
كاتێ������ك راگەیاندنی دژوار، یان راگەیاندنی رەش بە كار هاتووە، 
بەڵام مێژوونووسەكان بۆ )3000 ( سێ هەزار پێش لەدایكبوونی 
ap )دەگەڕێننەوە كە پڕوپاگەندەی شەڕ لە سەر وەرەقەی بردی 
pyrus( لە میس������ر نووسرابوو دژ بە كۆیلەكان »پاداشتێكی پارە 
بۆ ئەو كەس������ەیە كە شوێنی بەندەییەكی هەڵاتوو ئاشكرا بكات، 
یان س������ەرەكەی بهێنێت« )صلاح نصر: الحرب النفسیة و معركة 

الكلمة و المعتقد: 1967(.
لە شارستانییەتی سۆمەرییەكان بینراوە كە راگەیاندن بۆ دەستوور 
و رێس������اكان و س������ەركەوتنەكان بەكار هێنراوە، لە شارستانییەتی 
یونان������ی و رۆمانییەكان راگەیاندنیان لە مەیدانەكان بۆ جەماوەر 
كردووە دەربارەی س������ەركەوتن لە ش������ەڕ، یان ب������ە كۆیلەكردنی 
رەشپێس������تەكان. هەندێك س������ەرچاوە باس ل������ەوە دەكەن كە یەكەم 
راگەیاندنی تۆقێنەر كە دەچێت������ە خانەی راگەیاندنی تیرۆر بە 
چاپكراوی لە ساڵی )1477( لە ئەوروپا بووە و یەكەم ریكلامی 
وێنەدار بۆ س������ەربڕینی نەیارەكان س������اڵی )1482( لە فەرەنسا 
بووە، لە هەموو جەنگێك راگەیاندن دیوی دووەمی شەڕ بووە بۆ 
دووفاقی لە رووخان و تۆقاندنی ورەی بەرامبەر و بەرزكردنەوەی 
ورەی س������وپای خۆیان، واتە لە هەم������وو جەنگەكان میكانیزمی 
ترساندن و تۆقاندن بەكار هاتووە بۆ مسۆگەركردنی سەركەوتن، 
لە سەدەی ئێستادا راگەیاندنی ئەلەكترۆنی كاریگەری زیاتری 
لە چەكی تەقلیدی هەبووە و زۆر لە گۆڕانكارییەكانی بەهاری 
عەرەب������ی و ئەوانی دیكە شۆڕش������ی ئەلەكترۆنی یەكلاكەرەوەی 
شەڕ بووە، بۆیە پێی دەڵێن: »چەكی ئافات )فتاك(«. گرووپە 
تیرۆریس������تەكان س������ایتە ئەلەكترۆنیی������ەكان و پڕوپاگەندە وەكو 
مادەیەكی ژەهراوی بۆ شوش������تنەوەی مێش������ك و ژەهراویكردنی 

یوسف عوسمان حەمەد

تایبەت بۆ گوڵان دەینووسێت

راگەیاندن و تیرۆر
خوێندنەوەیەك بۆ جەنگی دەروونی

زانایانی دەروونی ئەوەیان 
دەرخستووە شوشتنەوەی 

مێشك لە رێگەی پەیوەندییە 
ئەلەكترۆنییەكان، بەهێزتر و 

كاریگەرتر و خێراترە لەوەی لە 
رێگەی قسە و گوتاری بریقەدار 

بێت

لە سەدەی ئێستادا راگەیاندنی 
ئەلەكترۆنی كاریگەری زیاتری 

لە چەكی تەقلیدی هەبووە 
و زۆر لە گۆڕانكاریییەكانی 
بەهاری عەرەبی و ئەوانی 
دیكە شۆڕشی ئەلەكترۆنی 

یەكلاكەرەوەی شەڕ بووە

هێزی زەبەلاحی تەكنەلۆژیاوە، بڕین، یاخود چوونە ماڵەكانە بێ 
ئەوەی لە زەنگی دەرگا بدات، یان ئاگاداركەرەوەیەكی پێش������ینە 
هەبێت بۆ چوونە ش������وێنەكان. زۆرجاریش ن������ەك رەفتاری تاك 

دەگۆڕێت، بەڵكو باوەڕ و بنەما فكرییەكانیش دەگۆڕێت. 
راگەیاندنی گرووپی تیرۆر بەس������تراوەتەوە بە ئایدیۆلۆژیایەك و 
عەقیدەیەك و هزرێكی دیاریكراو. خوێندنەوە و قسەكردن لە سەر 
راگەیاندنی تیرۆر لێكۆڵینەوە و شرۆڤەی زانستی و پەروەردەیی 
و كۆمەڵایەت������ی دەوێت تا بواری كاریگەریی خێرای بزانین و لە 
بەرامبەری هێزیكی دەروونی نەڕووخاو دروس������ت بێت. چونكە 
لەم ئەم س������ەردەمەدا كە كەرس������تە و چەكەكانی شەڕ زۆر ئالۆز 
و هەمەچەش������نەن و شەڕ چەندەها ش������ێوەی لە خۆی گرتووە و 
گۆڕەپانی بەرفراوان بووە، لە بەر ئەوە ئێس������تا هەموو سوپایەك 
تیمێكی پس������پۆڕی دەروونی هەیە كە توێژینەوە لە س������ەر باری 
دەروونی و ورە و پاڵنەر و پێداویس������تی و گرفتەكانی س������ەرباز 
و س������ەركردەكانیان دەكەن و هەوڵ������ی رووخاندنی ورەی دوژمنان 
دەدەن لە رێگەی ش������ەڕی دەروونی بە ش������ێوەیەكی زانس������تی و 
پووچەڵكردنەوەی پڕۆپاگەندەی دوژمن و راهێنانی س������ەرباز لە 
سەر ژینگەی بەرەكانی جەنگ و پەرەپێدانی ئارامی و خۆڕاگری 
و نیشمانپەروەری و فیداكاری و لەخۆبوردن و هەڵكێشانی رەگی 
ترس و دڵەڕاوك������ی و راڕایی و گومان و چاككردنی پەیوەندی 

كۆمەڵایەتیی نێوان سەرباز و سەركردەكانیان.
ل������ە راگەیاندندا توندوتیژی پێناس������ەیەكی جی������اوازی لە نێوان 
زانس������تەكاندا هەیە، لە زانس������تی كۆمەڵایەت������ی زەبر و زەنگی 
تاك و كۆمەڵ دەگرێت������ەوە بەرامبەر تاك، لە رووی دەروونییەوە 
توندوتی������ژی پانتایەكی فراوانتری هەی������ە، وەكو زەبر و زەنگی 

دەروونی و شەڕی دەروونی، تا دەگاتە هەراسانكردنی تاك.
 »مارگرێ������ت مید«، باس ل������ەوە دەكات ك������ە هەندێك هۆز و 
نەتەوە كوڕەكانیان لە س������ەر توندوتیژی رادەهێنن، وەكو پیاوەتی 
و ئازایەتی مەردی و تۆڵەس������ەندنەوە. زۆرج������ار توندوتیژی لە 
رێگەی لاساییكردنەوە دەبێت، ژینگەی شەڕانگێزی بریتییە لە 
بازن������ەی دەرەوەی ماڵ و كۆمەڵگە، وەك������و میدیاكان و فیلمی 
توندوتیژی و بەكارهێنانی سایتەكانی ئەنتەرنێت بۆ رەواجپێدانی 
توندوتیژی وەكو چێژوەرگرتن و ترساندن و تۆقاندنی تاكی سادە، 
بەتایبەتی لەم قەراغەوە كار لەسەر مرۆڤی سادە و نەخوێندەوار و 
ژن و منداڵ و كەسانی سۆزداری بەساڵاچوو دەكەن، كە ئامانە 
زەمینەی������ەك، یان پانتاییەكی فراوانتری هەی������ە بۆ كاركردن لە 
سەری، چونكە تاكی گشتی زۆر بە زەحمەت جیاوازی لە نێوان 

راستی و مەبەستی پڕوپاگەندە دەكەن. 
زانایانی دەروونی سێ جۆر لە میكانیزمی شەڕانگێزییان دیاری 
كردووە، یەكەم: ش������ەڕانگێزی بەرامبەر خۆی )ماسۆش������یزم(، 
دووەم: ش������ەڕانگێزی بەرامبەر كەس������ی دیكە )سادیزم( كە بە 
تیرۆر یان بە كوش������تنی كەس������ی بەرامبەر دڵی ئۆقرە ناگرێت 
و هێزێك������ی ش������ەڕانگێزی وای لێدەكات كەس������ی بەرامبەر بە 
دڕندەترین شێوە پارچەپارچە بكات، ئەو كاتە هەست بە خۆشی 
دەكات، سییەم: پەرچەكردار )تێكشكاندنی شتەكانی دەوروبەر( 

وەك غەریزەی مەرگ.
گۆس������تاف لۆبۆن ل������ە س������ایكۆلۆژیای جەماوەر، ل������ە لاپەڕە 

)87( دەڵێ������ت: هەڵچوونی خێرای جەماوەر و س������ووكەڵەیی و 
هەڵەشەییەكەی كە جەماوەر یاری دەستی هەموو جۆشدارانەیە 
هەڵگەڕان������ەوەی بەردەوامیەتی. ئەو پاڵنەرانەش كە ملكەچیان 
دەبێت برتی������ن لە: هێز و هەیمەنە بە جۆرێ������ك كە بەرژەوەندیی 
كەس������ی لە ئاس������تیدا نامێنێت. هیچ ش������تێك لە لای جەماوەر 
بەدەس������تی ئەنقس������ت ناكرێت، كاریگەری رەگ������ەز و ئەنتیك و 
ئایین هەیمەنەی بە س������ەریەوە هەیە. هەر ئەمەش خاڵی لاوازی 
جەماوەرە و لەوێ دەش������كێت. كارتێكردنی تاك و س������اویلكەیی 
و ب������اوەڕ بە هەموو ش������تێك و ملكەچبوونی ب������ۆ وێنە زهنییە 
ترس������ێنەرەكان گرفتن، بۆیە جەماوەر وێنە ورووژێنەرەكانی ناو 
مێش������كی خۆی وەك چەند راس������تییەكی واقعی وەردەگرێت. 
پرس������یار دەكرێت: بۆچی ئەو هەم������وو وێنانە یەكن لە لای ئەو 
پێكدەهێنن؟ یەكسانبوونی  تاكانەی حەش������امەتێكی دیاریكراو 
نیشتمانپەروەرێك و تیرۆریس������تێك چەند نموونەیەكی جیاواز لە 
بارەی ئەو وەهمانەی كە تاكەكانی نێو جەماوەر ملكەچی دەبن، 

مەحاڵە بتواندرێت متمانە بە شایەتەكانی گرووپ بكرێت.
زانایانی دەروونی ئەوەیان دەرخس������تووە شوش������تنەوەی مێشك لە 
رێگەی پەیوەندییە ئەلەكترۆنیی������ەكان، بەهێزتر و كاریگەرتر و 
خێراترە لەوەی لە رێگەی قس������ە و گوتاری بریقەدار بێت، بۆیە 
گرووپەكانی تیرۆریست لە كۆی جیهاندا هۆشمەندی و زیرەكی 
خۆیان بەكارهێناوە بۆ ش������ەڕێكی كوش������ندە و لەم كارەدا س������ێ 
رەهەندی س������ەرەكییان بەكارهێناوە، یەكەم: داراسەكردن، یاخود 
كاركردن لەس������ەر س������ایكۆلۆژیەتی تاك و گرووپ و نەتەوە كە 
چ������ۆن وەكو ڤای������رۆس دیوارەكانی ئاسایش������ی دەروونییان ببڕن 
و تاك بخەن������ە دڵەڕاوكێ. دووەم: دروس������تكردنی ترس و وێنە 
مەترس������یدارەكان بۆ ئەوەی بە ئاسانی ملكەچی ئەو بارە بێت، 
چونكە لە رووی زانس������تییەوە تاك لە بەرامبەر ترس و تۆقاندن 
زوو دەڕووخێت و ملكەچی داخوازیی بەرامبەر دەبێت و كوێرانە 
دەچێتە ژێر ركێفی ئەوان بە بیانووی خۆپاراس������تن كە ئەمەش 
لە دەروونزانی پێی دەگوترێ������ت: »فێڵی بەرگری دەروونی بۆ 
خۆرزگاركردن«. س������ێیەم: سەرنجڕاكێشان بۆ ژیانی بێهودەیی 
و بێ مانای������ی ژیان، ئەمەش جۆریكە ل������ە رووخانی ئیرادە و 
بەهێزی بیر و باوەڕ. ئەمەی كۆتایی كاتی خۆی چینیەكان لە 
شەڕی مەنش������وریا دژی دیلەكان بەكاریان دەهێنا، لە كۆتاییدا 
دیلەكە لە هەموو رابردووی خۆی پەش������یمان دەبوویەوە و خۆی 
بە تاوانبار دەزانی و دژی هەموو رابردووی خۆی كاری دەكرد، 
تا دەگەیشتە پلەی دژ، واتە دژی نیشتمانی خۆی دەوەستاوە و 
وایدەزانی پاك دەبێتەوە. بە هەمان مەبەست گرووپەكانی تیرۆر 
لە س������ەر ئەم رێس������ایە كاردەكەن. ئەگەرنا هەردوولا دەتوانن بە 
هەمان ئاست سوود لە زانستی تەكنەلۆژیا وەربگرن، بەڵام مەرج 
بەكارهێنان������ی نییە لە راگەیاندن، بەڵك������و زیرەكی لەوەدایە كە 
تاچەن������د ئەو تەكنەلۆژیایە دەخەیتە خزمەتی جەنگە دەروونی و 
ئایتییەكانی بەكار دەهێنی، تەنانەت فۆنت و رەنگ و دیزاین و 
پانتایی شاشە گەورەترین كاریگەری خۆی لە جەنگی دەروونی 

دەبینێ..

*پسپۆڕی دەروونزانی 

